
ᑎᒧᑎ ᐊᑭᕈᓕ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᒪᐃ 17, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐆᓇ ᐊᒡᓗᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᖅ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐃᕝᔭᕈᑕᐃᓪᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 
  

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᓖᕙᐃ ᐹᓇᐸᔅ ᑐᒃᓯᐊᓂᖃᖁᓪᓗᒍ. 
 
>>ᑐᒃᓯᐊᓂᖅ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ, ᓯᕗᓕᖅᑎ, ᐊᒻᒪᓗ ᒪᓕᒐᓕᐅᖅᑏᑦ. ᓈᓴᐅᑖ 2, ᐊᖓᔪᖅᑳᑦ ᐅᖃᐅᓯᖏᑦ. 
ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 007 - 2(1): ᐱᓕᕆᕕᐊ ᐊᕙᑎᓕᕆᔨᒃᑯᑦ ᓯᕗᓪᓕᐅᔾᔭᐅᖁᔭᐅᒃᑲᓐᓂᖅᓯᒪᔪᓂᒃ 
 
ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑐᓵᔭᖅᑐᖅᓯᒪᔪᑦ 
ᑲᑎᒪᕕᒻᒧᑦ. 
 
ᐅᖃᖅᑏ, ᒫᑦᓯ 10-ᖑᑎᓪᓗᒍ, 2004, ᓯᕗᓕᖅᑎᕗᑦ, ᐊᖓᔪᖅᑳᖅ ᐸᐅᓗᓯ ᐅᑲᓕᖅ, ᑐᓴᖅᑎᑦᑎᓚᐅᕐᒪᑦ 
ᐋᖅᑭᒃᓯᒪᔾᔪᑎᓄᑦ ᐊᓯᔾᔨᕈᑎᓂᒃ ᒐᕙᒪᒃᑯᑦ ᐊᐅᓚᓂᖏᓐᓄᑦ. ᑕᒪᑐᒧᖓ ᐊᓯᔾᔨᕐᓂᐅᔪᒧᑦᑦ, ᐱᓕᕆᕕᐅᓚᐅᖅᑐᖅ 
ᐃᑯᐱᕝᕕᓕᕆᔨᒃᑯᑦ ᑐᓂᔭᐅᓂᖅᓴᐅᓕᓚᐅᕐᒪᑦ ᑕᐅᑐᒐᖃᕐᓂᖅᓴᐅᔪᒥᒃ ᐱᓕᕆᐊᕐᒥᒃ ᑐᕌᖓᔪᓂᒃ ᐆᒪᔪᓕᕆᓂᕐᒧᑦ, 
ᓴᐳᔾᔭᐅᓯᒪᔪᓄᑦ ᐊᒻᒪᓗ ᐃᑲᓗᒐᓱᐊᕐᓂᕐᒧᑦ, ᐊᒻᒪᓗ ᐊᑎᖅᑖᖅᑎᑕᐅᓪᓗᓂ ᓄᑖᒥᒃ, ᐱᓕᕆᕕᐊ ᐊᕙᑎᓕᕆᓂᕐᒧᑦ. 
 
(ᑐᓵᔨ ᓄᖅᑲᖅᐳᖅ) ᐱᓕᕆᕕᐊ ᐊᕙᑎᓕᕆᔨᒃᑯᑦ ᐃᑉᐱᒍᓱᓐᓂᖅᓴᐅᓂᐊᖅᑐᑦ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᓄᓇᕗᑦ 
ᒐᕙᒪᐅᑎᓪᓗᑕ ᑐᓂᓯᓯᒪᒻᒪᑕ ᓴᐳᔾᔨᓂᕐᒥᒃ, ᐱᕚᓕᑎᑦᑎᓂᕐᒥᒃ ᐊᒻᒪᓗ ᒪᑭᒪᑎᑦᑎᓂᕐᒧᑦ ᐊᑐᖅᑕᐅᓂᕐᒥᒃ 
ᓄᓇᒦᖔᖅᑐᖁᑎᑦᑎᓐᓄᑦ ᓄᓇᕗᒻᒥ. ᑖᓐᓇ ᐱᓕᕆᐊᖑᔪᖅ ᐱᒻᒪᕆᐊᓘᒻᒪᑦ ᓄᓇᕗᒻᒥᐅᓕᒫᓄᑦ ᐊᑯᓂᒃ ᐊᒻᒪᓗ 
ᑲᑐᔾᔨᓂᒃᑯᑦ ᐊᑐᕐᓂᕆᓯᒪᔭᑦᑎᓐᓄᑦ ᓄᓇᒥᒃ ᐊᒻᒪᓗ ᐃᒪᕐᒥᒃ. ᐱᓕᕆᖃᑎᒌᓐᓂᐊᕐᕋᑦᑕ ᐃᑲᔪᖅᑎᒌᑦᑎᐊᕐᕈᒪᓪᓗᑕ 
ᐊᐅᓚᑦᑎᓂᕐᒥᒃ ᑎᓴᒪᓪᓗᐊᑕᐅᒧᓂᒃ ᐅᑯᓂᖓ: ᐆᒪᔪᓕᕆᓂᖅ, ᐃᖃᓗᓕᕆᓂᖅ ᐊᒻᒪᓗ ᓇᑦᑎᓕᕆᓂᖅ, 
ᒥᕐᖑᐃᓯᖅᕖᑦ ᐊᒻᒪᓗ ᓴᐳᔾᔭᐅᓯᒪᔪᑦ ᓄᓇᐃᑦ ᐊᒻᒪᓗ ᐊᕙᑎᒥᒃ ᓴᐳᔾᔨᓯᒪᓂᖅ. ᐊᒻᒪᓗ ᑖᒃᑯᐊ ᒐᕙᒪᒃᑯᑦ 
ᐱᓕᕆᐊᕆᒋᐊᖃᖅᓯᒪᔭᒥᓂᒃ ᑲᒪᑦᑎᐊᕋᓗᐊᕐᒪᖔᑕ ᖃᐅᔨᒪᑦᑎᐊᕐᕆᐊᖃᑦᑐᑕ ᑖᒃᑯᑎᒎᓇ ᓄᓇᑖᕋᓱᐊᕐᕈᑎᓄᑦ 
ᐊᖏᖃᑎᒌᒍᑎᓂ ᐊᒻᒪᓗ ᐊᓯᖏᓐᓂ ᐊᖏᕈᑕᐅᓯᒪᔪᓂ, ᒪᓕᒐᖅᑎᒍᑦ ᐊᒻᒪᓗ ᑲᑐᔾᔨᓂᒃᑯᑦ 
ᐱᓕᕆᐊᖑᒍᒫᓐᓂᐊᖅᓯᒪᔪᒃᑯᑦ. 
 
ᐱᓕᕆᐊᕆᔭᕆᐊᖃᖅᑕᕗᑦ ᐊᑐᕐᓂᐊᖅᑲᕗᑦ ᐊᒻᒪᓗ ᐱᐊᓂᒃᓯᒍᓐᓇᕐᓗᑕ ᑐᕌᖅᑕᐅᓇᓱᐊᖅᑐᓂᒃ ᐃᓚᓕᐅᔾᔨᓂᒃᑯᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑲᐅᓂᖅᐹᒃᑯᑦ ᖃᐅᔨᒪᓂᐅᔪᒥᒃ ᐱᕙᓪᓕᐊᓂᒃᑯᑦ ᐊᑐᐃᓐᓇᐅᔪᓂᒃ, ᑖᒃᑯᑎᒎᓇ 
ᑐᑭᒧᐊᑦᑎᑦᑎᓂᕐᒧᑦ ᒪᓕᒃᑕᐅᖃᑦᑕᖅᑐᓄᑦ ᓴᐳᔾᔨᓯᒪᓂᕐᒧᑦ ᐊᒻᒪᓗ ᒪᑭᒪᑎᑦᑎᓂᕐᒧᑦ. ᓱᓕᔪᕐᓴᑎᐊᕐᓗᑕ  

ᐱᓕᕆᐊᖃᕐᓂᐊᖅᐳᒍᑦ ᑖᒃᓱᒥᖓ ᐊᕙᑎᒥᒃ ᑲᒪᑦᑎᐊᕐᓂᕐᒥᒃ. ᖃᐅᔨᒪᒋᐊᑦᑎᐊᕐᓂᐊᖅᐳᒍᑦ ᑕᒪᒃᑯᐊ ᐱᓕᕆᐊᖑᔪᑦ 
ᐊᒻᒪᓗ ᐊᑐᖅᐸᑦᑕᕗᑦ ᑐᑭᓯᓇᑦᑎᐊᕐᓗᑎᒃ ᓄᓇᕗᒻᒥᐅᑦ ᐱᔪᒪᔭᖏᓐᓄᑦ ᐊᒻᒪᓗ ᓇᓗᓇᐃᖅᓯᓪᓗᓂ ᐊᕙᑎᑦᑕ 
ᐱᔭᕆᐊᖃᑦᑕᖏᓐᓄᑦ. ᐃᓄᐃᑦ ᓄᓇᕗᒻᒥ ᓈᒻᒪᓴᖅᑎᑕᐅᑦᑎᐊᕐᓂᐊᖅᑯᑦ ᑐᓂᔭᐅᓯᒪᓂᑦᑎᓐᓄᑦ ᐅᑉᐱᕈᓱᓂᕐᒥᒃ 
ᐊᒻᒪᓗ ᑕᑎᖃᕐᓂᕐᒥᒃ ᑖᒃᓱᒥᖓ ᒐᕙᒪᒃᑯᓐᓂᑦ ᑖᒃᑯᐊ ᐱᓕᕆᕕᐊ ᐊᕙᑎᓕᕆᔨᒃᑯᑦ ᐊᑑᑎᖃᑦᑎᐊᕐᓗᓂ ᐊᒻᒪᓗ 
ᓈᒻᒪᑎᐊᕐᓗᓂ ᐊᑐᕐᓂᕆᔭᖓᒍᑦ ᓄᓇᒦᖔᖅᑐᓂᒃ ᑐᓂᔭᐅᓯᒪᔪᓂᒃ ᑲᒪᒋᔭᕆᐊᖃᑦᑕᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᓂᒃᑳᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖏᑦ 008 - 2(1): ᐱᕙᓪᓕᐊᓂᖓ ᓄᓇᓖᑦ ᒐᕙᒪᕋᓛᖏᑕ ᐃᓕᓐᓂᐊᑲᓐᓂᕈᑎᖏᓐᓄᑦ 
 
ᐊᖓᔪᖅᑳᖅ ᐄᑐᐊ ᐲᑯ: ᐅᓐᓄᓴᒃᑯᑦ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᒋᐊᒃᓴᖅ ᑲᑎᒪᕕᒻᒥᒃ ᓄᑖᒥᒃ 
ᐱᓕᕆᐊᖑᑲᐃᓐᓇᓂᐊᖅᑐᒥᒃ ᐊᖏᖅᑕᐅᕋᑖᖅᑐᖅ ᑖᒃᑯᓇᙵᑦ ᓄᓇᕗᒻᒥ ᓯᓚᑦᑐᕐᓴᖅᕕᑯᑦ ᑲᑎᒪᔨᖏᓐᓂᑦ. ᑖᓐᓇ 
ᐱᓕᕆᐊᖑᑲᐃᓐᓇᖅᑐᖅ ᑕᐃᔭᐅᔪᖅ ᓄᓇᓖᑦ ᒐᕙᒪᕋᓛᖏᑕ ᐃᓕᓐᓂᐊᑲᓐᓂᕈᑎᒃᓴᖏᑦ ᐊᒻᒪᓗ ᑐᕌᖅᑐᓂ 
ᐱᕙᓪᓕᐊᑎᑦᑎᓗᓂ ᐊᒻᒪᓗ ᐱᑕᖃᑦᑎᑦᑎᓗᓂ ᐃᓕᓐᓂᐊᕋᒃᓴᓂᒃ ᑐᕌᖓᔪᓂᒃ ᐃᓕᓐᓂᐊᑲᓐᓂᕆᐊᖃᕐᓂᕐᒧᑦ 
ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓘᓇᖏᓐᓂᒃ ᓄᓇᓕᓐᓂ ᓄᓇᕗᒻᒥ. ᑖᓐᓇ ᐱᓕᕆᐊᖑᓂᐊᖅᑐᖅ 
ᑲᑐᔾᔭᐅᓪᓗᓂ ᐱᓕᕆᐊᖑᓯᒪᔪᖅ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᕐᓂᕐᒧᑦ 
ᑲᑐᔾᔨᖃᑎᒌᖏᓐᓂᒃ. 
 
ᐃᓕᓐᓂᐊᖅᑏᑦ ᑕᓪᓕᒪᓂᒃ ᐃᓕᓐᓂᐊᕐᕈᑎᓪᓗᐊᑕᖃᕐᓂᐊᖅᑐᑦ ᐊᒻᒪᓗ ᐱᐊᓂᒃᓯᑦᑎᐊᕈᑎᒃ ᐃᓕᓐᓂᐊᕈᑎᓂᒃ, 
ᐃᓕᓐᓂᐊᖅᑏᑦ ᑐᓂᔭᐅᓂᐊᖅᑐᑦ ᑎᑎᖅᑲᓂᒃ ᐱᐊᓂᒃᓯᔾᔪᑎᓂᒃ ᓄᓇᕗᒻᒥ ᓯᓚᑦᑐᕐᓴᖅᕕᑯᓐᓂᑦ. ᐊᒻᒪᑕᐅᖅ, 
ᐃᓕᓐᓂᐊᖅᑏᑦ ᑕᓪᓕᒪᓂᒃ ᓱᓕ ᖄᖓᒍᑦ ᐃᓕᓐᓂᐊᕈᑎᖃᕋᔭᕐᒥᔪᑦ ᑐᕌᖓᔪᑦ ᐃᖅᑲᓇᐃᔮᖏᓐᓄᑦ ᐅᕝᕙᓘᓐᓃᑦ 
ᐃᖅᑲᓇᐃᔮᕆᒍᒪᒐᔭᖅᑐᖓᓄᑦ. ᐱᐊᓂᒃᓯᑦᑎᐊᖅᐸᑕ ᑖᒃᑯᓂᖓ ᖁᓕᓂᒃ ᐃᓕᓐᓂᐊᕐᕈᑎᓂᒃ ᐃᓕᓐᓂᐊᖅᑏᑦ 
ᑐᓂᔭᐅᓂᐊᕐᒥᔪᑦ ᓄᓇᓕᓐᓂ ᒐᕙᒪᕌᓛᑦ ᐸᐃᑉᐹᖅᑖᕈᑎᐊᓂᒃ ᐊᒻᒪᓗ ᐊᔪᕈᓐᓃᕐᓗᓂ ᑐᓂᔭᐅᓂᕐᒥᒃ 
ᓯᕗᕙᖅᓯᒪᔪᒃᑯᑦ ᐃᓕᑕᕆᔭᐅᓂᖃᓕᕐᓗᓂ ᐊᒥᓱᑎᒍᑦ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐸᐃᑉᐹᖅᑖᕈᑎᓄᑦ 
ᐃᓕᓐᓂᐊᕈᑎᓄᑦ. ᐅᖃᖅᑏ, ᑕᒪᓐᓇ ᓴᙱᔪᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᑭᓯᐊᓂ ᐋᖅᑭᒃᑕᐅᓯᒪᓂᖃᒻᒪᑦ ᑖᓐᓇ 
ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐃᑉᐱᒍᓱᒍᓐᓇᖅᓯᒪᒻᒪᑕ ᐃᓕᓐᓂᐊᑲᓐᓂᖅᑕᐅᔭᕆᐊᓕᓐᓂᒃ ᓄᓇᓕᓐᓄᑦ ᓄᓇᕗᓕᒫᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᑦ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ, ᓈᓴᐅᑎᓕᒃ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖃᑦᑎᑦᑐᒧᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 046 - 2(1): ᐃᒃᐱᐊᕐᔪᒻᒥ ᐱᙳᐊᕐᕕᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᕗᖓ ᐱᑕᖃᕆᐊᖃᓪᓚᕆᓕᖅᑐᒥᒃ ᐃᓪᓗᒥᒃ 
ᐃᒃᐱᐊᕐᔪᒻᒥ. ᐅᖃᖅᑎ, ᑕᐃᓐᓇ ᐃᓪᓗ ᑭᓱᑐᐃᓐᓇᕐᓄᑦ ᐊᑑᑎᖃᖅᑐᖅ ᐃᒃᐱᐊᕐᔪᒻᒥ. 
 
ᑕᐃᓐᓇ ᑭᓱᑐᐃᓐᓇᕐᓂᒃ ᐃᓗᓕᖃᖅᑐᖅ ᐃᓪᓗ ᐃᒃᐱᐊᕐᔪᒻᒥ ᓴᓇᔭᐅᓚᐅᕐᓯᒪᔪᖅ ᐅᑭᐅᑦ ᐊᕙᑎᐅᓕᖅᑐᑦ ᑕᐃᓐᓇᓗ 
ᐃᓚᔭᐅᔭᕆᐊᖃᒻᒪᕆᓕᕐᒪᑦ. (ᑐᓵᔨ ᓄᖅᑲᖅᐳᖅ) ᑕᐃᓐᓇ ᐊᖏᓕᒋᐊᖅᑕᐅᔪᒫᕐᓂᐊᓚᐅᕐᓯᒪᒻᒪᑦ ᐃᓪᓘᔪᖅ ᐅᑭᐅᑦ 
ᑎᓴᒪ ᐊᓂᒍᓕᖅᑐᑦ, ᑭᓯᐊᓂ ᑕᒪᓐᓇ ᑕᐃᒪᐃᓚᐅᕐᓯᒪᙱᒻᒪᑦ. ᐅᒡᒍᐊᓚᐅᖅᑎᓪᓗᒋᑦ ᓄᓇᓕᖁᑎᒋᔭᒃᑲ. ᑕᐃᓐᓇ 
ᐃᓘᔪᖅ ᐊᑐᖅᑕᐅᕙᒻᒪᑦ ᐃᑲᕐᕋᐃᑦ 24-ᑲᓴᐅᔪ ᖃᓄᐃᓕᐅᕈᓘᔭᕐᕕᐅᓪᓗᓂ. ᓂᕈᐊᖅᑕᐅᓇᓱᐊᖅᑎᓪᓗᖓ,  

ᐃᓄᓕᒫᑲᓴᑦᑎᐊᑦ ᐅᖃᖃᑦᑕᓚᐅᕐᒪᑕ ᐊᖏᓂᕐᓴᒥᒃ ᐱᙳᐊᕐᕕᖃᕆᐊᖃᓕᕐᓂᖏᑦᑎᓐᓂᒃ ᑕᒪᓐᓇᓗ ᐅᕙᓐᓄᑦ 
ᐊᒃᓱᕈᐊᕆᖁᔭᐅᓚᐅᕐᒪᑦ ᓂᕈᐊᖅᑕᐅᓐᓂᕈᒪ. 
 
ᐅᖃᖅᑎ, ᑖᓐᓇ ᐃᓪᓘᔪᖅ ᐅᖃᐅᓯᕆᔭᕋ ᐱᙳᐊᕐᕕᐅᔪᖅ ᐃᖅᑲᐃᓕᓴᕐᕕᐅᔪᖅ ᐊᑦᑐᐊᔪᖅ ᐃᓕᓐᓂᐊᕐᕕᒻᒧᑦ 
ᑭᓯᐊᓂᓕ ᑭᓱᑐᐃᓐᓇᕐᓄᑦ ᐊᑐᑎᖃᖅᑎᑕᕗᑦ ᖃᓄᐃᓕᕈᓘᔭᖅᑐᓄᑦ ᐊᑐᖅᑕᐅᓲᖑᒻᒪᑦ. ᐃᓪᓗᖃᑦᑎᐊᙱᓗᐊᕐᓂ 
ᓄᓇᓕᓐᓂ ᐱᒋᐊᖅᑎᑦᑎᓯᒪᕗᑦ ᐃᒃᐱᐊᕐᔪᒻᒥᐅᑕᐅᔪᓂᒃ ᓴᓇᓇᓱᐊᓕᖅᑐᑎᒃ ᐊᔾᔨᒌᙱᑕᖓᓂᒃ ᑭᓱᑐᐃᓐᓇᕐᓄᑦ 
ᐊᑐᕈᓐᓇᖅᑐᒥᒃ ᐃᓪᓗᒥᒃ. ᐃᒃᐱᐊᕐᔪᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐸᕐᓇᒃᐸᓪᓕᐊᒻᒪᑕ ᐃᓪᓗᒥᒃ ᓴᓇᓂᕐᒧᑦ 
ᐱᖃᓯᐅᔾᔨᓂᐊᕐᓗᑎᒃ ᐊᓪᓚᕝᕕᖃᕐᕕᒃᓴᐅᔪᒥᒃ, ᑲᑎᒪᕕᒃᓴᐅᔪᒥᒃ, ᑐᔪᕐᒥᕕᒃᓴᐅᔪᒥᒃ, ᓂᕆᕕᒃᓴᐅᔪᒥᒃ, ᐳᓚᕋᑦᑐᓄᑦ 
ᑐᑭᓯᒋᐊᕐᕕᒃᓴᐅᔪᒥᒃ ᐊᒻᒪᓗ ᓴᓇᙳᐊᒐᖃᕐᕕᒻᒥ ᒥᕐᓱᒐᖃᕐᕕᒻᒥᒃ. ᑭᓯᐊᓂᓕ, ᓱᓕ ᐱᑕᖃᒃᑲᓂᕐᒪᑦ ᑕᒪᒃᑯᓄᖓ 
ᓄᓇᓕᐅᔪᓂ ᐱᑕᖃᕆᐊᓕᓐᓂ ᓂᕆᐅᒃᐳᒍ ᑮᓇᐅᔭᓂᒃ ᓇᒻᒪᒃᑐᓂ ᑐᓂᔭᐅᓂᐊᖅᑐᒃᓴᐅᕗᒍ ᐱᒋᐊᕐᓂᐊᕐᓗᒍ. 
ᐊᖏᖅᑕᐅᓯᒪᔭᕆᐊᖃᕐᓂᐊᕐᒪᑕ ᓴᖅᑭᔮᖅᑎᑕᐅᒃᑲᓐᓂᕐᓂᐊᑐᒃᓴᐅᕗᖅ ᐅᑯᓇᙵ ᒐᕙᒪᒃᑯᓐᓂᑦᒃ. ᓄᓇᓕᓐᓂ 
ᖃᓄᐃᓕᐅᖅᑐᖃᕋᐃᒻᒪᑦ, ᒫᓐᓇᐅᔪᖅ ᐃᓘᔪᖅ ᐊᒃᓱᐊᓗ ᐃᓄᒋᐊᓕᖅᐸᒻᒪᑦ ᐊᒻᒪ ᓄᓇᖃᖅᑐᑦ 
ᐃᓚᐅᔪᐃᓐᓇᐅᔪᓐᓇᖏᒻᒪᑕ ᐅᐱᓐᓇᖃᓂ ᑕᐃᓐᓇ ᐱᙳᐊᕐᕕᐅᔪᖅ ᐱᕕᑭᓗᐊᕐᒪᑦ ᐃᓄᒋᐊᒃᓯᕙᓪᓕᐊᔪᓄᑦ 
ᓄᓇᓕᐅᔪᓄᑦ. 
 
(ᑐᓵᔨᒃᑯᑦ) ᐅᖃᖅᑎ, ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᐱᕆᔪᖅ ᐱᔭᕇᕈᒪᓪᓗᒍ ᐅᖃᐅᓯᕆᔭᓂ. ᐊᒃᑳᖅᑐᖃᖅᐸ? 
ᐊᒃᑳᖅᑐᖃᙱᒻᒪᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨ ᓄᖅᑲᖅᐳᖅ) ᐅᖃᖅᑎ, 
ᑕᐃᒪᓐᓇ ᐱᙳᐊᕐᕕᐅᔪᖅ ᓴᓇᔭᐅᒻᒪᑦ ᐃᒃᐱᐊᕐᔪᒃ ᐃᓄᒋᐊᓐᓂᖃᓚᐅᕐᓯᒪᔪᖅ 375-ᓂᒃ, 2001-ᒥ ᐃᓄᒋᐊᓐᓂᖏᑦ 
ᐃᒪᓐᓇᐅᓕᓚᐅᖅᑐᑦ 646, ᐃᓄᒋᐊᒃᓯᒋᐊᕐᓯᒪᓕᖅᑐᑦ 72.1%. ᑐᓴᒐᔪᒃᑲᑦᑕ ᒐᕙᒪᒃᑯᑦ ᐅᖃᐅᓯᖃᖅᑎᓪᓗᒋᑦ 
ᖃᓄᐃᙱᑦᑎᑐᐊᖅᑐᓂᒃ ᓄᓇᓕᐅᔪᓂᒃ. ᑕᐃᒪᓕ ᖃᓄᐃᙱᑦᑐᐊᖅᑐᓂᒃ ᓄᓇᖁᑎᖃᕐᓂᐊᕈᑦᑕ, 
ᐱᑕᖃᕆᐊᖃᖅᐳᒍᑦ ᖃᓄᐃᙱᑦᑎᐊᖅᑐᓂᒃ ᓄᓇᓕᐅᔪᑦ ᐃᓗᓕᖏᓐᓂᒃ, ᑮᓇᐅᔭᓕᐅᕈᑎᒃᓴᐅᔪᓂᒃ ᐱᔭᕆᐊᖃᕋᑦᑕ 
ᐊᑭᖏᓐᓄᑦ ᓇᒻᒪᒃᑲᔭᖅᑐᓂᒃ. ᓇᒻᒪᓈᓕᖅᐸᑦ ᐅᖃᖅᑎ, ᐊᐱᕐᓱᒃᑲᓐᓂᕐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑎ, 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᑏᑦ ᐅᖃᐅᓯᖏᑦ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᓕᐅᕐᓯᒪᔪᖃᕈᓐᓃᕐᒪᑦ, 
ᒪᒥᐊᓇᖅ. ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 047 - 2(1): ᑮᓇᐅᔭᐃᑦ ᑲᒪᑦᓯᐊᖅᑐᑦ ᐅᖄᓚᐅᑎᖓᓄᑦ ᐃᓄᓕᕆᔾᔪᑎᓄᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᒍᒪᔪᖓ ᐅᓪᓗᒥ ᒪᓕᒐᓕᐅᕐᑏᑦ ᐅᖃᐅᑎᓗᒋᑦ 
ᐱᓇᓱᐊᕈᓯᐅᑉ ᓄᙳᕆᕋᑖᓚᐅᖅᑕᖓᓂ, ᐱᕈᐃᓚᐅᕋᑦᑕ ᑮᓇᐅᔭᓂᒃ ᐱᓕᕆᐊᒧᑦ ᐱᒻᒪᕆᐊᓗᒻᒧᑦ ᐃᓄᖏᓐᓄᑦ 
ᓄᓇᕗᒻᒥᐅᑦ. 
 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐃᑲᔪᓚᐅᕐᒪᑕ ᐅᕙᓐᓂᒃ ᐅᕘᓇ ᖃᒪᑦᓯᐊᖅᑐᑦ ᐅᖄᓚᕕᖓᒍᑦ, 
ᐊᑐᖅᑕᐅᕙᒻᒪᑦ ᓄᓇᕗᒻᒥᐅᓄᑦ. ᐊᐅᓚᓯᒪᓕᖅᑐᑦ 14-ᓂᒃ ᐊᕐᕌᒍᓂᒃ. ᐃᖅᑲᓇᐃᔭᕐᑎᓕᒃ ᑮᓇᐅᔾᔭᓴᙱᑦᑐᓂᒃ 
ᐃᖃᔪᕋᓱᐊᖅᓱᒋᑦ ᐃᓄᐃᑦ ᐃᒻᒥᓂᐊᕈᒪᑐᐃᓐᓇᕆᐊᓖᑦ ᐊᒻᒪ ᑭᒃᑯᑐᐃᓐᓇᐃᑦ ᐃᑲᔪᖅᑕᐅᒍᒪᑐᐃᓐᓇᕆᐊᓖᑦ 
ᐅᖄᓚᒪᐅᑎᒃᑯᑦ. ᖁᔭᓐᓇᒦᕈᒪᔭᒃᑲ ᐃᓄᐃᑦ ᐃᑲᔪᓚᐅᖅᑐᑦ ᑮᓇᐅᔭᓂᒃ ᐱᕈᐃᓇᓱᐊᖅᑎᓪᓗᑕ ᑕᐃᑦᓱᒧᖓ 
ᑲᒪᑦᓯᐊᖅᑐᓅᖓᔪᓂᒃ. ᖃᐅᔨᒪᔭᐅᑦᓯᐊᖅᑐᒥᒃ ᐃᓄᑦᑕᖃᓚᐅᖅᑐᖅ ᑕᐅᑐᕋᓐᓈᖅᑕᐅᓂᐊᖅᑐᒥᒃ ᑮᓇᐅᔭᓂᒃ 
ᐱᕈᐃᒐᓱᐊᖃᑎᒥᒃ, ᐊᖑᑦ ᑖᒻ ᔮᒃᓴᓐ. 

ᐃᖅᑲᐅᒪᖁᔭᒃᑲ ᐃᓄᐃᑦ ᐊᑲᐃᓪᓕᐅᕈᑎᖃᑐᐊᕈᑎᒃ, ᐅᖃᐅᑎᒍᓐᓇᕋᔭᕈᒪᔭᒃᑲ ᐅᐸᖁᓗᒋᑦ ᐱᖃᓐᓇᕆᔭᒥᓐᓂᒃ 
ᐃᓚᒥᓐᓂᓪᓗ ᐃᑲᔪᖅᑕᐅᒍᒪᓐᓂᖅᐸᑕ ᖃᓄᑐᐃᓐᓇᖅ. ᓇᒧᙵᕕᑦᓴᖃᕐᓂᖏᒃᑯᕕᑦ ᑭᓇᒥᓪᓘᓐᓃᑦ 
ᑕᑯᔭᑦᓴᖃᕐᓂᖏᒃᑯᕕᑦ, ᐅᖄᓚᔪᓐᓇᖅᑐᑎᑦ 979-3333, ᐊᑲᐃᓪᓕᐅᕈᑎᓕᓐᓄᑦ ᐅᖄᓚᕕᑦᓴᖅ. ᓯᓚᑖᓃᓐᓂᕈᕕᑦ 
ᓄᓇᕗᑦ, ᐅᖄᓚᔪᓐᓇᖅᑐᑎᑦ 1-800-265-3333. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 048 - 2(1): ᐃᓄᑐᖃᒃᑯᕕᑦᑕᖃᕆᐊᖃᕐᓂᖓ ᐃᓪᓗᒥᒃ ᕿᑎᕐᒥᐅᑎᒍᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐅᖃᐅᓯᕆᓗᒍ ᑭᙴᒫᕆᔭᖓ ᐃᓄᑐᖃᐃᑦ 
ᕿᑎᕐᒥᐅᑎᒍᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐅᖃᓕᒪᐅᑎᒋᒐᔪᑦᑕᕗᑦ ᐃᑉᐱᒋᔭᐅᑦᓯᐊᕆᐊᖃᕐᓂᖏᑦ ᐃᓄᑐᖃᐃᑦ. 
ᐅᖃᓕᒪᐅᑎᒋᓯᒪᔭᕗᑦ ᐱᒻᒪᕆᐅᓂᖓ ᓱᓇᖃᕆᐊᖃᕐᓂᖏᑕ ᐃᓄᑐᖃᐃᑦ ᐃᓅᓇᓱᐊᕐᓂᐊᕐᓗᑎᒃ. ᑕᒪᐅᖓ 
ᐃᓅᓯᕗᑦ ᑎᑭᐅᑎᓯᒪᑎᒻᒪᒍ, ᖃᓂᒋᖏᓐᓇᖅᓱᒋᑦ ᐃᓚᕗᑦ ᓄᓇᓕᓐᓂ. 
 
ᐃᓄᑐᖃᒃᑯᕕᒃ ᐃᖃᓗᐃᑦ ᓄᓇᓕᐸᐅᔭᖓᓂ ᐱᐅᓯᒋᐊᖅᑕᐅᓯᒪᔪᖅ, ᖁᕕᐊᑦᑐᖓ ᐃᓄᑐᖃᖏᑦ ᐅᐸᒐᑦᓴᖃᕐᒪᑕ 
ᑖᑦᓱᒥᖓ. ᓱᓕᔪᖅᓴᖅᑐᖓ ᐃᓄᑐᖃᒃᑯᕕᖃᕆᐊᖃᕆᐊᖓ ᕿᑎᕐᒥᐅᓂ ᑭᒡᒐᑐᕐᓂᐊᕐᓗᒋᑦ ᐃᓄᐃᑦ ᓄᓇᑦᑎᓐᓂ.  
 
ᖃᐅᔨᒪᔪᖓ ᖃᓄᑎᒋ ᐃᓄᑐᖃᐃᑦ ᖁᕐᓗᑦᑐᒥ ᐊᑦᓱᕈᕐᓇᖅᑐᒃᑰᖅᓯᒪᒋᐊᖏᑦ. ᖃᐅᔨᓯᒪᔭᒃᑯᑦ, ᖁᕐᓗᑦᑐᒥᐅᖅ 
ᐃᓄᑐᖃᖅ ᐊᐅᓪᓚᕿᐊᖃᖅᓯᒪᒻᒪᑦ ᓄᓇᕗᒻᒥᒃ ᐃᓘᓐᓈᒍᑦ ᐃᓚᒥᓃᒋᐊᖅᑐᕐᓗᓂ ᐅᐱᓐᓇᕋᓂ 
ᐃᓄᑐᖃᒃᑯᕕᖃᙱᒻᒪᑦ ᕿᑎᕐᒥᐅᓂ. ᐅᖃᖅᑏ, ᖃᐅᔨᒪᔪᖓ ᒐᕙᒪᒃᑯᑦ ᓱᓇᖁᑎᑦᓴᖏᑦ ᐊᒥᒐᙱᑦᑑᙱᒋᐊᖏᑦ, 
ᑭᓯᐊᓂ, ᐃᑲᔪᖅᑐᕆᐊᖃᕋᑦᑎᒍ ᐃᓄᑐᖃᖁᑎᕗᑦ ᒐᕙᒪ�ᑎᓐᓃᙶᖅᑐᑎᒍᑦ. ᓱᓕᔪᖅᓴᕋᒪ ᖃᓄᓕᒫᑦᓯᐊᖅ 
ᐱᓇᓱᐊᕆᐊᖃᕆᐊᑦᑕ ᐃᑲᔪᕈᓐᓇᕐᕕᑦᑎᒍᑦ. ᖁᐊᓇᖅᑯᑎᑦ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᖠᖑᖅᑎ ᕿᑎᖓᓄᑦ ᐃᖃᓗᐃᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 049 - 2(1): ᐊᖏᖃᑎᒌᓐᓂᒃᑰᖅᑐᖅ ᒐᕙᒪ - ᐃᑭᑦᑐᓕᕆᔩᑦ ᐊᖓᔪᖅᑳᖓ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐅᐱᖅᑲᓗᖓ ᒪᓕᒐᓕᐅᖅᑎᐅᓂᒃᑯᑦ ᒪᓕᒐᓕᐅᕐᕕᒻᒥ ᓄᓇᕗᒻᒥ. 
ᐅᖃᖅᑏ, ᐊᖏᖃᑎᒌᓐᓂᒃᑯᑦ ᒐᕙᒪᕗᑦ ᐊᑦᔨᐅᖏᑦᑐᓕᒍᑎᖃᕐᒪᑦ ᐅᕙᑦᑎᓐᓂᒃ ᒐᕙᒪᓂᒃ. ᐃᓚᖓᑦ 
ᐊᔾᔨᐅᖏᔾᔪᑎᖓᑕ ᐊᖏᖃᑎᒌᓐᓂᒃᑰᖅᑑᑉ ᒐᕙᒪᐅᑉ ᐱᓕᕆᖃᑎᒌᑦᓯᐊᕐᓂᖅ. ᑕᒪᓐᓇ ᐱᓕᕆᖃᑎᒌᑦᓯᐊᕐᓂᖅ 
ᐃᓚᖓᑦ ᓴᙱᓂᖅᐸᐅᔾᔪᑎᑦᑕ. ᐅᖃᖅᑏ, ᐱᓕᕆᖃᑎᒌᑦᓯᐊᕐᓂᖅ ᑲᑎᑎᑦᓯᓯᒪᔪᖅ ᐱᖓᓱᓂᒃ ᓯᕗᓕᖅᑎᓂᒃ 
ᐅᑭᐅᖅᑕᖅᑐᒥᐅᓂᒃ ᐊᔭᐅᖅᑐᕋᓱᐊᖅᓱᑎᒃ ᑲᓇᑕᐅᑉ ᒐᕙᒪᖓᓂᒃ. 
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᖅᑎᐅᖃᑎᒐ ᐃᖃᓗᒃᑑᑎᐊᕐᒥᑦ ᓇᖏᖅᓯᓚᐅᕐᒪᑦ ᑕᕝᕙᓂ ᑲᑎᒪᕕᒻᒥ 
ᓂᖅᓱᐃᔪᒪᓪᓗᓂ ᐱᓕᕆᑦᑎᐊᕐᓂᕆᖃᑦᑕᖅᑕᖏᓐᓂᒃ ᓄᓇᓕᓐᓂ ᒐᕙᒪᕋᓛᑦ ᑲᑎᒪᔨᖏᑕ ᐊᒻᒪᓗ ᐃᖅᑲᓇᐃᔮᖅᑎᑦ 
ᓄᓇᕗᓕᒫᒥ. ᐅᑉᐱᕆᒐᒃᑯ ᐱᒻᒪᕆᐅᒋᐊᖓᓂᒃ ᒐᕙᒪᐅᔪᓄᑦ ᐱᓕᕆᖃᑎᒌᓪᓗᑎᒃ ᐱᐅᓂᖅᓴᒥᒃ  

ᐃᓅᓯᖃᑦᑎᐊᖁᓪᓗᒋᑦ ᑭᒡᒐᑐᖅᑕᕗᑦ. ᐱᓕᕆᖃᑎᒎᓐᓂᖅ ᑐᑭᖃᒻᒪᑦ ᖃᑐᔾᔨᓂᕐᒥᒃ ᑐᓴᐅᒪᔾᔪᑎᓂᒃ ᐊᒻᒪᓗ 
ᐱᓕᕆᔾᔪᑎᓂᒃ ᐊᒻᒪᓗ ᑲᑐᔾᔨᖃᑎᒌᓐᓂᖅ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐃᓅᓯᖃᑦᑎᐊᖁᓪᓗᒋᑦ ᓄᓇᕗᒻᒥᐅᑦ. 
 
ᖁᕕᐊᓱᒍᓐᓃᓪᓚᕆᓚᐅᕐᕋᒪ ᐱᒋᐊᕐᓕᕋᑖᖅᑎᓪᓗᒍ ᑕᖅᑭᖅ ᐃᓕᖅᑯᓯᕆᓚᐅᖅᑕᖓᓄᑦ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᓴᖅᑮᓯᓂᕆᔭᖓᓄᑦ ᐅᓂᒃᑳᖏᓐᓂᒃ ᔫᒥ ᐃᓕᓐᓂᐊᖅᕕᒃ ᐃᑭᓐᓂᕆᓚᐅᖅᑕᖓᓄᑦ. ᓱᓖᓛᒃ 
ᖁᕕᐊᓱᙱᑦᑐᖓ ᑐᓴᐅᒪᖃᑎᒌᑦᑎᐊᖏᓐᓂᐅᔪᒥᒃ ᑖᒃᑯᓇᙵᑦ ᒐᕙᒪᒃᑯᑦ ᓄᓇᕗᒻᒥ, ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᐊᓪᓚᒡᕕᐊ ᐊᒻᒪᓗ ᓄᓇᓕᐸᐅᔭᒃᑯᑦ ᐃᖃᓗᓐᓂ. ᐅᑉᐱᕈᓱᒃᑲᒪ ᐱᔪᒪᔭᖏᑦ ᑖᒃᓱᒪ ᓄᓇᓕᐅᑉ ᑐᓂᔭᐅᔾᔮᖏᒻᒪᑕ 
ᐱᙳᐊᖃᕐᓂᑐᐃᓐᓇᒃᑯᑦ ᐱᓕᕆᐊᖑᔪᒧᑦ. ᐅᑉᐱᕈᓱᒃᑲᒪ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᓄᓇᓕᐸᐅᔭᖓ 
ᐃᖃᓗᐃᑦ ᐱᓕᕆᖃᑎᒌᒋᐊᖃᒻᒪᑎᒃ ᐱᓕᕆᖃᑎᒌᓐᓂᕐᒥᒃ ᐱᕙᓪᓕᐊᓂᐊᕐᕈᑎᒃ ᓱᓕᔪᕆᖃᑦᑕᐅᓂᒃᑯᑦ ᐊᒻᒪᓗ 
ᐅᑉᐱᕆᖃᑦᑕᐅᑎᓂᒃᑯᑦ. ᖃᐅᔨᒪᔭᕋ ᐅᖃᖅᑏ, ᓄᓇᓕᐸᐅᔭᖅ ᐱᓕᕆᐊᖃᖃᑦᑕᖅᓯᒪᒻᒪᑦ ᑕᒪᑐᒧᖓ ᐊᒥᓱᓄᑦ 
ᐊᕐᕌᒍᓖᖅᑐᓄᑦ ᐊᒻᒪᓗ ᑲᔪᓯᒍᒪᑦᑎᐊᖅᑐᑎᒃ. 
 
ᑎᓕᐅᖅᐸᕋ ᐊᖓᔪᖅᑳᖓ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ ᐱᓕᕆᖃᑎᖃᑦᑎᐊᕐᓗᓂ ᓄᓇᓕᐸᐅᔭᒃᑯᓐᓂᑦ 
ᑕᒪᒃᑯᓄᖓᓕᒫᖅ ᐱᓕᕆᐊᖑᔪᓄᑦ ᐊᑦᑐᐃᓂᖃᑦᑐᑦ ᐃᓅᓯᖏᓐᓂᒃ ᓄᓇᖃᑦᑎᐅᔪᑦ. ᐅᖃᖅᑏ, ᐅᐊᑦᑎᐊᕈᓂᐊᖅᑐᖅ 
ᐊᐱᕆᓂᐊᕐᕋᒃᑯᑦ ᐊᖓᔪᖅᑳᖅ ᖃᓄᖅ ᑲᒪᒋᔭᖃᕐᓂᐊᕐᒪᖔᑕ ᑐᓴᐅᒪᑎᑦᑎᒋᐊᖃᕐᓂᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 050 - 2(1): ᐱᕙᓪᓕᐊᓂᕆᔭᖓ ᖃᓕᕋᓕᓐᓂᐊᕐᓂᐅᑉ ᓯᓚᑖᓂ ᐸᖕᓂᖅᑑᑉ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᖃᓕᕋᓕᓐᓂᐊᕐᓂᕐᒥᒃ. ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᐸᖕᓂᖅᑑᒥ ᖃᓕᕋᓕᓐᓂᐊᕐᖃᑦᑕᕐᒪᑕ, 
ᐱᒋᐊᓚᐅᖅᓯᒪᔪᖅ 1980-ᖏᓐᓂ. ᖃᓕᕋᓕᓐᓂᐊᕐᓂᖅ ᐱᒋᐊᖅᐹᓗᒃᑎᑕᐅᓚᐅᖅᓯᒪᔪᖅ ᖃᐃᖁᔨᔪᖃᖅᓯᒪᓪᓗᓂ 
ᐃᓄᓐᓂᒃ ᐊᑯᑭᑦᑐᒥᐅᑕᓂᒃ ᐃᓕᓐᓂᐊᖅᑎᑕᐅᓂᐊᕐᒪᑕ ᖃᓕᕋᓕᒐᓱᐊᕐᓂᕐᒥᒃ. ᐊᑯᑭᑦᑐᒥᐅᑕᖅ ᐃᓄᒃ ᐃᓐᓇᑐᖃᖅ 
ᑎᑭᓚᐅᖅᓯᒪᔪᖅ ᑲᓇᑕᒧᑦ ᑐᒃᓯᕌᕆᓪᓗᓂᐅᒃ ᐲᑐᓯ ᖄᐱᐅᑉ ᐊᒻᒪᓗ ᐸᖕᓂᖅᑑᒥ ᖃᓕᕋᓕᒐᓱᐊᖃᑦᑕᖅᑐᓂ ᐃᒪᕕᒻᒥ 
ᐊᒻᒪᓗ ᑕᓪᓗᕈᑎᐅᑉ ᐃᒪᕕᖓᓂ ᖃᓕᕋᓕᓐᓂᐊᕐᓂᕐᒥᒃ ᖠᕼ ᐊᒻᒪᓗ ᖠᒍ-ᒥ. 
 
ᐃᒪᕕᒻᒥ ᖃᓕᕋᓕᒐᓱᐊᖃᑦᑕᕐᒪᑕ ᐊᒻᒪᓗ ᑖᓐᓇ ᑳᑉᐸᓂᐅᔪᖅ ᓇᒻᒥᓂᖁᑎᒋᔭᐅᓪᓗᓂ ᐃᓄᒻᒧᑦ ᐊᒻᒪᓗ 
ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᑲᔪᓯᑦᑎᐊᖅᓯᒪᓂᖃᒻᒪᑦ ᐃᖃᓗᒐᓱᐊᓂᖅ ᐊᒻᒪᓗ ᑖᓐᓇᓗ ᐃᒪᕕᒻᒥ 
ᖃᓕᕋᓕᒐᓱᐊᕐᓂᖅ ᑕᕝᕙᑐᐊᑦᑎᐊᖑᓪᓗᓂ ᓄᓇᕗᒻᒥ ᐊᒻᒪᓗ ᓂᐅᕐᕈᑎᒃᓴᓂᒃ ᖃᓕᕋᓂᐊᖃᑦᑕᕐᒪᑕ ᐊᒻᒪᓗ 50-
ᓚᑦᑖᑦ ᐃᓄᐃᑦ ᐃᖅᑲᓇᐃᔮᖃᖃᑦᑕᖅᑐᑦ ᐊᕐᕌᒎᑉ ᐃᓚᐃᓐᓇᖓᓂ ᐸᖕᓂᖅᑑᒥ. 
 
ᐊᒻᒪᓗ ᓴᓂᕝᕙᐃᕕᐅᓯᒪᔪᖅ ᑕᓐᑯᑎᒍᑦ 9ᑎᓕᓴᓴᕿ0 ᑕᐃᒪᐃᒻᒪᑦ ᐊᑐᕋᓱᐊᖃᑦᑕᖅᑐᑦ ᐃᓘᓇᖓᓂ ᑰᑕᖓᓂᒃ 
ᑭᓯᐊᓂᑦᑕᐅᖅ ᓯᑯᖃᑦᑕᖏᓐᓂᖓᓄᑦ ᐅᕝᕙᓘᓐᓃᑦ ᓯᑯᐃᖃᑦᑕᕐᓂᖓᓄᑦ ᐃᖃᓗᒐᓱᐊᖅᑏᑦ 
ᖃᓕᕋᓕᓐᓂᐊᕐᓂᕆᔭᖓ ᓇᐃᑦᑐᒻᒪᕆᐅᖃᑦᑕᖅᑐᖅ ᐊᒻᒪᓗ ᑖᓐᓇ ᑕᓐ 9ᑎᓕᓴᓴᕿᐅ0 ᑰᑕᖓ 
ᐊᖏᓪᓕᒋᐊᖅᑕᐅᓯᒪᓕᖅᑐᖅ ᐊᒻᒪᓗ ᐊᓕᐊᓇᐃᒍᓱᓪᓚᕆᑉᐳᖓ ᐸᖕᓂᖅᑑᒥ ᐃᖃᓗᓕᕆᕕᒃᑯᑦ ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᓯᒪᒻᒪᑕ ᑖᒃᓱᒥᖓ. ᐅᑉᐱᕈᓱᒃᑐᖓᓗ ᐃᑲᔪᖅᑐᐃᓂᐊᕐᒪᑕ 
ᖃᓕᕋᓕᓐᓂᐊᕐᓂᕐᒥᒃ ᓲᖃᐃᒻᒪ ᓄᓇᕗᒻᒥ ᐱᑕᖃᖏᑦᑐᖅ ᐊᐅᓚᑕᐅᔪᒥᒃ ᐊᒻᒪᓗ ᐊᓕᐊᓇᐃᒍᓱᓪᓚᕆᑦᑐᖓ 
ᐃᖃᓗᓕᕆᔨᒃᑯᑦ ᐃᖏᕐᕋᑎᐊᖅᓯᒪᓪᓚᕆᒻᒪᑕ ᐸᖕᓂᖅᑑᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐅᖃᐅᓯᖏᑦ 051 - 2(1): ᐃᖏᕐᕋᓂᖅ ᐊᒻᒪᓗ ᐊᑦᑕᓇᐃᖅᓯᒪᓂᖅ ᓄᓇᕗᒻᒥ 
 
ᐲᑕᓴᓐ: ᖁᐊᓇᖅ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑕᒪᑐᒧᖓ ᐅᖃᐅᓯᐅᔪᒧᑦ ᖃᖓᑕᓲᒃᑯᑦ ᐃᖏᕐᕋᓂᕐᒥᒃ 
ᐊᒻᒪᓗ ᐊᑦᑕᓇᐃᖅᓯᒪᓂᕐᒥᒃ ᓄᓇᕗᒻᒥ. ᐅᖃᖅᑏ, ᓄᓇᕗᑦ ᑖᓐᓇᑑᒻᒪᑦ ᓄᓇᕗᑦ ᑲᓇᑕᒥ 100-ᐳᓴᓐᑎᒍᑦ 
ᑐᕚᖃᑦᑐᑦ ᖃᖓᑕᓲᒃᑯᑦ ᐃᖏᕐᕋᓂᕐᒥᒃ. ᓄᓇᕗᒻᒥᐅᑦ ᐃᖏᕐᕋᔪᒪᒍᑎᒃ ᐳᓛᕆᐊᕐᓗᑎᒃ ᐃᓚᒥᓄᑦ ᐅᕝᕙᓘᓐᓃᑦ 
ᐱᖃᕐᓂᕆᔭᒻᓄᑦ, ᐅᕝᕙᓘᓐᓃᑦ ᐱᓕᕆᐊᕐᒥᓄᑦ, ᑕᑯᔭᖅᑐᓪᓗᑎᓪᓘᓐᓃᑦ ᓘᑖᒥᒃ, ᖃᖓᑕᓗᑕ ᑭᓯᐊᓂ. ᓄᓇᓕᓐᓂ 
ᖃᖓᑕᓲᓄᑦ ᓯᓚᓐᓂᐊᖅᑎᑦ ᓄᓇᓕᓐᓂ ᐱᒻᒪᕆᐊᓘᒻᒪᑦ ᑎᑭᑉᐸᓪᓕᐊᔪᓄᑦ, ᐊᐅᓚᐸᓪᓕᐊᔪᓄᑦ ᐊᒻᒪᓗ 
ᐊᑦᑕᓇᐃᖅᓯᒪᓂᖓᓄᑦ ᖃᖓᑕᔪᑦ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑮᓇᐅᔾᔭᓴᓂᑭᑦᑐᒻᒪᕆᐅᓂᖏᑦ, 
ᐃᖅᑲᓇᐃᔭᕐᓂᕆᔭᖏᑦ, ᐊᒻᒪᓗ ᐃᖅᑲᓇᐃᔮᖏᑎᒍᑦ ᐊᒃᓱᕈᓐᓇᕐᓂᖓ ᐊᕝᕕᐊᕈᑎᖏᒻᒪᕆᒻᒪᑦ ᐱᓯᒪᑦᑎᒋᐊᒃᓴᖅ 
ᐃᓕᓐᓂᐊᖅᓯᒪᔪᓂᒃ ᑲᖓᑕᓲᓄᑦ ᓯᓚᓐᓂᐊᖅᑎᓂᒃ ᓄᓇᓕᓐᓂ. ᑖᒃᑯᐊ ᓄᓇᕗᒻᒥ ᑲᑐᔾᔨᖃᑎᒌᖏᑦ ᓄᓇᓖᑦ 
ᒐᕙᒪᕋᓛᖏᑕ ᐋᔩᖃᑎᖃᕋᓱᐊᖅᓯᒪᔪᑦ ᐊᒥᓱᓄᑦ ᐊᕐᕌᒍᓄᑦ ᐊᖏᓪᓕᒋᐊᖅᓯᓇᓱᐊᖅᑐᑎᒃ ᑮᓇᐅᔭᖁᑎᖏᓐᓂᒃ 
ᑲᓇᑕᒥ ᖃᖓᑕᓲᓕᕆᔨᒃᑯᑦ ᐊᑐᐃᓐᓇᐅᑎᖃᑦᑕᖅᑕᖏᑦ ᑖᒃᑯᓄᖓ ᓄᓇᓕᓐᓂ ᖃᖓᑕᓲᓄᑦ ᓯᓚᓐᓂᐊᖅᑎᖏᓐᓄᑦ. 
 
ᑲᓇᑕᒥ ᖃᖓᑕᓲᓕᕆᔨᒃᑯᑦ 2003-ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖓ ᓇᓗᓇᐃᖅᓯᔪᖅ ᑯᐊᐳᕇᓴᓐᑯᑦ 
ᓄᐊᑦᑎᓚᐅᖅᑐᑦ $36 ᒥᓕᐊᓐᓂᑦ ᐊᑭᓖᔾᔪᑎᓂᒃ ᖃᖓᑕᖃᑦᑕᖅᑐᓄᑦ ᑲᓇᑕᐅᑉ ᑲᓇᓐᓇᖓᓂ ᑕᕆᐅᖅ ᐊᒻᒪᓗ 
ᓯᓚᔾᔪᐊᕐᑎᒍᑦ ᑐᓴᐅᒪᖃᑦᑕᐅᑎᓂᖅ. ᑖᓐᓇ ᓈᓴᐅᑎ ᐱᖃᓯᐅᔾᔨᔪᖅ ᐊᑭᓖᔾᔪᑎᐅᓯᒪᔪᑦ ᑲᓇᑕᒥ 
ᖃᖓᑕᓲᓕᕆᔨᒃᑯᓐᓄᑦ ᐱᔨᑦᑎᕐᓂᖏᓐᓄᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓕᖅᓯᒪᔪᑦ ᐊᖁᑎᓄᑦ ᑲᓇᑕᒦ 
ᖃᖓᑕᑎᓪᓗᒋᑦ ᐅᑭᐅᖅᑕᖅᑐᒥ. 2001-ᒥ ᓄᓇᕗᒻᒥ ᐃᖏᕐᕋᒧᓕᕆᓂᕐᒧᑦ ᐸᕐᓇᒍᑕᐅᔪᖅ ᓇᓗᓇᐃᕐᓯᓯᒪᒻᒪᑦ 
ᑕᒪᒃᑯᐊ ᓯᓚᕐᔪᐊᒥ ᐅᓯᔨᐅᕙᒃᑐᑦ ᐊᑭᓖᔪᒪᑐᐃᓐᓇᕋᔭᕐᒪᑕ ᐊᑭᑦᑐᕆᐊᕈᑕᐅᔪᓂᒃ ᑕᒪᒃᑯᐊ ᐅᑭᐅᖅᑕᖅᑑᑉ ᑲᓇᑕᒥ 
ᖃᖓᑕᓲᒃᑯᑦ ᐊᑐᖅᑕᐅᕙᒃᑐᓂᒃ ᑮᓇᐅᔭᖃᖅᑎᑕᐅᕙᓪᓕᐊᓗᑎᒃ ᑕᒪᒃᑯᐊ ᐅᑭᐅᖅᑕᖅᑐᒥ ᒥᑦᑕᕐᕕᓪᓗᐊᑕᐅᔪᑦ. 
 
ᑕᒪᒃᑯᐊ ᐱᓕᕆᐊᖑᔪᑦ ᑲᒪᒋᔭᐅᔭᕆᐊᖃᕐᒪᑕ. ᖁᕕᐊᓇᙱᑦᑑᒐᓗᐊᖅ ᖃᖓᑕᓲᒥ ᑲᑕᒃᑐᖃᖅᑎᓪᓗᒍ ᖃᓗᓐᓈᑦ 
ᓄᓇᖓᓐᓂ ᐃᓅᔪᓐᓃᖅᑐᖃᖅᑎᓪᓗᒍ. ᐃᓱᒪᙳᐊᕐᓗᑕ, ᐅᖃᖅᑎ, ᓄᓇᕗᒻᒥ ᖃᖓᑦᑐᖃᖅᑐᐊᓘᑉᐸᑦ ᖃᖓᑕᓲᒥᒃ. 
ᐃᓱᒪᙳᐊᕐᓗᑕ ᔭᒐᐃᒐᔭᕐᓂᑎᓐᓂᒃ ᐱᖃᓐᓇᕆᔭᑦᑎᓐᓂᒃ ᐃᓚᒋᔭᑦᑎᓐᓂᒃ ᐃᖅᑲᓇᐃᔭᖃᑎᒋᔭᑦᑎᓂᓪᓗ. 
ᓂᐅᕕᐅᕆᐊᕐᓯᒪᔪᐃᓐᓇᐅᒐᑦᑕ ᖃᖓᑕᓲᖅ ᑎᑭᓕᖅᑎᓪᓗᒍ ᓄᓇᑦᑎᓐᓂ - ᖃᐅᔨᒪᓪᓗᑕ ᐊᒥᓲᓱᖑᓂᖏᑦ ᑕᒪᒃᑯᐊ 
ᑎᑭᑦᑐᑦ ᐃᓕᓴᕆᔭᕗᑦ. ᐅᔾᔨᓱᑦᑎᐊᕆᐊᖃᖅᐳᒍ ᑕᒪᒃᑯᐊ ᐊᐅᓪᓚᖅᐸᒃᑐᑦ - ᐱᖃᑕᐅᓗᑎᒃ ᓇᓪᓕᒋᔭᕗᑦ - 
ᖃᖓᑕᓕᕋᐃᒐᑦᑕ. ᑮᓇᐅᔭᖃᖅᑎᑕᐅᑲᓐᓂᕐᓂᖏᑦ ᖃᖓᑕᓲᓕᕆᔨᒃᑯᑦ ᐱᒻᒪᕆᐅᒻᒪᑦ ᐊᒃᑕᕐᓇᐃᓯᒪᒃᑲᓐᓂᕐᓂᖏᓐᓄᑦ. 
ᖁᐊᓇᖅ, ᐅᖃᖅᑎ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. 
ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᖓᔪᖅᑳ ᓗᐃ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 010 - 2(1): ᑐᓴᖅᑎᑦᑎᓂᖅ ᐊᕐᕕᐊᑦ ᐃᙱᖅᑎᖏᑕ 

ᑮᓇᐅᔭᖃᖅᑎᑕᐅᓂᖏᓐᓄᑦ ᑐᒃᓯᕋᐅᑕᐅᔪᒧᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑭᐅᔾᔪᑎᐅᔪᖅ ᐅᖃᐅᓯᒃᑯᑦ ᐊᐱᖅᑯᑕᐅᔪᒧᑦ 
ᐊᐱᖅᑯᑎᒋᓚᐅᖅᑕᖓ ᒪᓕᒐᓕᐅᖅᑎᐅᔪᑦ ᐊᕐᕕᐊᓄᑦ ᒪᐃ 13-ᖑᑎᓪᓗᒍ, ᐱᔾᔪᑎᖃᖅᑐᖅ ᑮᓇᐅᔭᓂᒃ 
ᑐᒃᓯᕋᐅᑕᐅᔪᖅ ᐊᕐᕕᐊᓂᒃ ᐃᙱᖅᑎᐅᔪᓄᑦ. 
 
ᐱᓕᕆᕕᐅᔪᖅ ᐊᒥᓱᓂᒃ ᑐᒃᓯᕋᐅᑕᐅᔪᓂᒃ ᐱᓚᐅᕐᒪᑕ ᑕᒫᓂ ᐊᕐᕌᒍᒥ. ᒫᓐᓇᐅᔪᖅ ᑕᐃᒃᑯᐊ ᑐᒃᓯᕋᐅᑕᐅᓯᒪᔪᑦ 
ᐊᔾᔨᒌᙱᑦᑐᓂᒃ ᐃᓱᒪᓕᐅᕈᑕᐅᓇᓱᐊᕐᒪᑕ ᒪᓕᒃᑐᒋᑦ ᐊᑐᐊᒐᐅᔪᑦ ᐃᑲᔪᕈᑕᐅᔪᓄᑦ ᑐᓂᖅᑯᑎᒋᔭᐅᔪᓄᑦ. ᐊᑐᓂᑦ 
ᑐᒃᓯᕋᐅᑕᐅᔪᑦ ᑭᐅᔭᐅᔪᐃᓐᓇᐅᔪᒫᕐᓂᐊᖅᑐᑦ ᐱᓕᕆᕕᐅᔪᒥᒃ. ᐊᒻᒪ ᓱᓕ, ᒪᓕᒐᓕᐅᖅᑎᐅᔪᑦ ᐱᑎᑕᐅᓂᐊᕐᒥᔪᑦ 
ᐊᔾᔨᖏᑦ ᐱᓕᕆᕕᐅᔪᑦ ᑭᐅᔾᔪᑎᖏᓐᓂᒃ ᑐᒃᓯᕋᐅᑕᐅᔪᒥᒃ ᓄᓇᖁᑎᖏᓐᓂᒃ. ᑕᐃᒃᑯᐊ ᐱᖃᓯᐅᔾᔭᐅᒻᒥᔪᑦ ᐊᕐᕕᐊᓂ  

ᐃᙱᖅᑎᐅᔪᓄᑦ ᒪᓕᒐᓕᐅᖅᑎᐅᔫᑉ ᐊᕐᕕᐊᓄᑦ ᐅᖃᐅᓯᕆᓚᐅᖅᑕᖓ. ᑭᐅᑦᑎᐊᓛᖅᐸᕋ ᑎᑎᖅᑲᑎᒍᑦ 
ᒪᓕᒐᓕᐅᖅᑎᐅᔪᖅ, ᑕᐃᒃᑯᐊ ᐱᓕᕆᕕᒋᔭᒃᑲ ᕿᒥᕐᕈᓇᕆᒃᓯᒪᓕᖅᐸᑕ ᑐᒃᓯᕋᐅᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᖑᓪᓕᕐᒧᑦ 
ᑲᑎᒪᔾᔪᑎᒃᓴᓄᑦ, ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. 15-ᖑᔪᑦ ᐃᓚᒋᔭᐅᖃᑕᐅᔪᑦ ᑯᐃᓐ ᑭᒡᒐᖅᑐᖅᑎᖓᑕ ᑲᓇᑕᒥ 
ᓯᕗᓕᖅᑎᐅᓂᕐᒧᑦ ᑲᑎᒪᓂᖓ 2004, ᐃᓕᓐᓂᐊᖅᑐᑦ ᓄᓇᕗᒻᒥ ᐊᒻᒪᓗ ᒪᓂᑐᑉᐸᒥ. ᑐᙵᓱᒋᑦᓯ 
ᒪᓕᒐᓕᐅᓗᕐᕕᒻᒧᑦ. ᐃᓚᖃᖅᑐᓯ ᐸᐅᓗᓯ ᓄᔭᓕᐊᕐᒧᑦ ᑕᐃᓐᓇ ᑭᒡᒐᑐᕐᒥᔭᕋ ᐃᒃᓯᔭᐅᑕᕆᔭᐅᓪᓗᓂᓗ ᓄᓇᕗᒻᒧᑦ 
ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ ᑕᐅᕙᓐᖔᕐᓯᒪᔪᑦ ᐱᒋᐊᖅᑐᑎᑦ ᓂᐅᕙᓐᓛᒥ ᐳᕆᑎᔅ ᑲᓚᒻᐱᐊᒧᑦ. ᑐᙵᓱᒋᑦᓯ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓗᓕᐊᕐᓯᒪᔪᑦ. ᑐᑐ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐃᓕᑕᕐᓯᔪᒪᔪᖓ ᐅᕙᖓ ᑭᒡᒐᑐᖅᑕᖓᓂᒃ ᑕᐃᓐᓇ ᓄᒃᑎᕐᓯᒪᓕᖅᑐᖅ 
ᑭᖑᓪᓕᖅᐹᒥᒃ ᓂᕈᐊᖅᑐᖃᓚᐅᕐᓯᒻᒪᒪᑦ ᑭᓯᐊᓂᓕ ᓄᓇᖁᑎᓐᓃᑦᑐᖅ. ᑐᙵᓱᑦᑎᑦᑐᒪᔭᕋ ᑯᐊᕆ ᓯᐊᒡᕕᓐ 
ᒪᓕᒐᓕᐅᕐᕕᒻᒧᑦ. ᐊᒻᒪ ᒪᕐᕉᑦᑕᐅᖅ ᖃᑦᑎᕆᔨᐅᔪᒃ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑐᙵᓱᒃᑎᑦᑎᔪᒪᒋᕗᖓ ᐅᕙᓂᑦᑐᓂ ᐃᓚᖃᖅᑐᑎᒃ ᑯᐃᓐ 
ᑭᒡᒐᑐᖅᑎᖓᓂᒃ ᐅᓪᓛᖑᔪᖅ ᖁᕕᐊᓱᒃᑐᖓᓗ ᐅᖃᖃᑎᒋᔪᓐᓇᑦᑎᐊᖃᐅᒐᒃᑭ ᐅᓚᕈᒻᒥᑕᖅᑐᑕ, 
ᐅᓪᓚᖑᓗᐊᕈᓐᓃᑎᓪᓗᒍ. ᑐᙵᓱᑦᑎᑦᑐᒪᒻᒥᔭᕗᑦ ᑯᐃᓐ ᑭᒡᒐᑐᖅᑎᖓ, ᐊᐃᑐᕆᐊᓐ ᑲᓚᒃᓴᓐ, ᒫᓐᓇᐅᔪᖅ ᐅᕙᓂ 
ᒪᓕᒐᓕᐅᕐᕕᒥᙱᑦᑐᒐᓗᐊᖅ ᑭᓯᐊᓂᓕ ᕿᒥᕐᕈᑎᑕᐅᒻᒪᑦ ᓄᓇᓕᐅᔪᓂ ᕿᒥᕐᕈᔪᖅ ᐋᕼᐊᓘᓇ, ᕿᒥᕐᕈᓯᒪᓕᖅᓱᓂᓗ 
ᐊᑦᓱᒐᓛᒃ ᓄᓇᕗᒻᒥ ᐅᓪᓗᐃᑦ ᐊᒥᓲᙱᑦᑐᑦ ᐊᓂᒍᓕᖅᑎᓪᓗᒋᑦ. 
 
ᐊᒻᒪᓗ, ᐅᖃᖅᑏ, ᐸᐅᓗᓯ ᓄᔭᓕᐊᖅ ᓈᔅᕕᐅᒦᖃᑎᒋᔪᔭᕋ ᓂᐱᓕᐅᕆᑎᓪᓗᖓ ᕿᓪᓕᖅᑐᖁᑎᓐᓃᕙᖓ, 
ᐃᓂᖁᓇᐃᓈᔪᒋᕗᖅ ᐃᙱᕈᓐᓇᔪᙱᓐᓇᒪ ᓈᑦᓰᖑᔭᓛᕐᓂᐊᖑᑎᓪᓗᒍ ᐅᐱᓐᓇᕋᓂ ᑎᑭᒍᓐᓇᐃᓪᓕᖅᑲᔪᔪᖓ 
ᐊᓯᕙᖅᓯᒪᑦᓱᖓ. 
 
>>ᐃᓪᓚᖅᑐᑦ 
 
ᐊᒻᒪ ᐊᖓᔪᖅᑳᕗᑦ ᐃᑯᐊᓪᓚᑦᑐᓕᕆᔨᓂ, ᐊᖑᑦ ᑯᐊᕆ ᓯᐊᒡᕗᐃᓐ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑐᙵᓱᑦᑎᒍᒪᔭᒃᑲ ᐳᓛᕆᐊᖅᓯᒪᔪᑦ 
ᐊᕐᕌᖑᐊᓂ 2004 ᖁᕕᐊᑦᑐᐹᓘᔪᖓ ᐃᑲᔪᖅᑏᑦ ᐅᕙᓃᒻᒪᑕ ᑕᕚᓂ ᐱᓇᓱᐊᕈᓯᕐᒥ ᐳᓛᖅᓱᑎᒃ ᐅᕙᑦᑎᓐᓂᒃ. 
ᖁᔭᓐᓇᒦᒃ. 
 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᑎᕐᕕᒋᓗᒋᑦ ᑲᑎᒻᒪᑎᑦᓴᐃᑦ ᐅᓪᓗᒥ. ᑲᑎᒻᒪᖁᑎᑦᓴᖅ 6, 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 033 - 2(1): ᐃᑯᐊᓪᓚᑦᑐᓕᕆᔩᑦ ᐊᖓᔪᖅᑳᖓᑕ ᐅᓂᒃᑳᖏᑦ - ᑐᓴᐅᒪᖃᑎᖃᖅᐸᓐᓂᖅ ᓄᓇᓕᐸᐅᔭᐅᑉ 

ᑲᑎᒻᒪᔨᖏᓐᓂᒃ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᐊᖓᔪᖅᑳᖓᓄᑦ ᓄᓇᓕᓕᕆᔩᑦ ᒐᕙᒪᓕᕆᔩᓪᓗ. 
 
ᑕᐃᒫᒃ ᐅᖃᖅᓯᒪᒐᒪ ᒪᓕᒐᔨᐅᖅᑏᑦ ᐅᓂᒃᑳᖏᑎᒍᑦ, ᐃᓱᒫᓘᑎᖃᕐᒪᑕ ᓄᓇᓕᐸᐅᔭᐅᑉ ᖃᑎᒻᒪᔨᖏᑦ ᖃᓄᖅ 
ᑐᓴᐅᒪᖃᑎᖃᕐᓂᕐᒥᒃ ᐃᑯᐊᓪᓚᑦᑐᓕᕆᔩᑦ ᐊᖓᔪᖅᑳᖓᓂᒃ ᐅᓂᒃᑳᓕᐊᖏᑎᒍᑦ, ᔫᒥ ᐃᓕᓐᓂᐊᕐᕕᐅᑉ 
ᐃᑯᐊᓪᓚᓐᓂᕆᓚᐅᖅᑕᖓᓄᑦ. ᐊᐱᕆᔪᒪᔭᕋ ᒥᓂᔅᑕ ᐅᖃᐅᔾᔨᒍᓐᓇᕐᒪᖔᖅ ᐅᕙᓐᓂᒃ ᐃᓄᓐᓂᓪᓗ, ᖃᓄᖅ 
ᑐᓴᐅᒪᖃᑦᑕᐅᑎᒋᐊᕐᓂᕐᒪᖔᑕ ᐃᖅᑲᓇᐃᔭᖅᑎᖏᑦ ᐱᓕᕆᕕᖏᓪᓗ ᓄᓇᓕᐸᐅᔭᓕᕆᔨᓂᒃ 
ᐅᓂᒃᑳᓕᐅᖅᐸᓪᓕᐊᓂᕐᒥᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅ ᓄᓇᓕᓕᕆᔨᓄᑦ ᒐᕙᒪᓕᕆᔨᓄᓪᓗ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓂᒃᑳᓕᐅᖅᓯᒪᔪᖃᔪᔪᖅ ᔫᒥ ᐃᓕᓐᓂᐊᕐᕕᐅᑉ 
ᐃᑯᐊᓪᓇᓐᓂᒥᓂᖓᓄᑦ. ᐃᖅᑲᓇᐃᔭᖅᑎᕗᑦ ᒪᕐᕈᐊᖅᑎᑐᐃᓐᓇᕋᑎᒃ, ᑐᓴᖅᑎᑕᐅᒍᑕᐅᓚᐅᙱᓐᓂᖓᓂ, 
ᐃᖅᑲᓇᐃᔭᖃᑎᖃᖅᓯᒪᔪᑦ ᐊᖓᔪᖅᑲᐅᑎᖏᓐᓂᒃ ᑕᕝᕙᓂ ᓄᓇᓕᐸᐅᔭᕐᒥᐅᑦ ᕿᒥᕐᕈᓯᒪᑦᓱᑎᓪᓗ 
ᐅᓂᒃᑳᓕᐊᕆᔭᐅᓯᒪᔪᓂᒃ ᐊᓚᒃᑲᖅᑕᐅᓚᐅᙱᓐᓂᖏᓐᓂ. ᐊᓚᒃᑲᖅᑕᐅᒌᖅᓯᒪᓕᖅᑎᓪᓗᒋᑦ, 
ᐃᓱᒫᓗᓕᖅᑐᖃᓚᐅᖅᑐᖅ ᐃᓚᖏᓐᓂᒃ ᖃᑦᑎᕆᔩᑦ, ᐅᕝᕙᓗ ᖃᑦᑎᕆᔨᓅᖓᔪᓂᒃ. ᐃᓱᒫᓘᑏᑦ 
ᑐᓴᖅᑕᐅᑲᖅᑕᐅᓚᐅᖅᑐᑦ ᒪᐃᔭᖓᓄᑦ ᐅᖄᓚᕕᒋᔪᔭᕋᓗ ᒪᐃᔭᖓ. ᒪᒥᐊᓇᖅ, ᐅᖄᓚᐅᑎᒍᓐᓇᔪᙱᓇᓐᓄᒃ, 
ᑭᓯᐊᓂ ᐊᖅᑭᑦᓯᔪᔪᒍᒃ ᐅᓪᓗᕐᒥᒃ ᑲᑎᕝᕕᓴᑏᓐᓂᒃ. ᑕᐃᒪ, ᖃᐅᑉᐸᑦ ᐅᓪᓛᖅ, ᑲᑎᒪᓛᖅᑐᒍᑦ 10:00-ᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖃᑎᒋᔭᒃᑲᓂ ᐊᓪᓚᕕᒻᒥᐅᖏᑦ ᓄᓇᓕᐸᐅᔭᐅᑉ, ᐅᖃᖅᑐᖃᔪᔪᖅ ᑕᐃᒃᑯᐊᒎᖅ 
ᑐᑭᓯᐅᒪᔭᒥᒍᑦ ᐅᓂᒃᑳᓕᐊᑦ ᑐᓴᖅᑕᐅᑎᑕᐅᓂᖏᓪᓗ ᑲᑐᔾᔭᐅᓛᕆᐊᖏᑦ ᐊᓚᒃᑲᖅᑕᐅᓗᑎᓪᓗ 
ᑲᓱᔾᔭᐅᓂᒃᑰᖓᓗᑎᒃ. ᒥᓂᔅᑕ ᐅᖃᕈᓐᓇᖅᑲ ᑕᐃᒪᐃᓚᖓᓐᓂᕐᒪᖔᖅ ᑕᐃᒫᓪᓗ ᑐᑭᓯᐅᒪᓐᓂᕐᒪᖔᑕ ᐅᐱᓐᓇᕋᓂ 
ᑕᐃᒫᒃ ᑐᑭᓯᐅᒪᕙᓗᒻᒪᑕ ᓄᓇᓕᐸᐅᔭᐅᑉ ᐊᖓᔪᖅᑲᐅᑎᖏᑦ ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᔾᔪᑎᒋᓗᒍ ᐊᓚᒃᑲᖅᑕᐅᓂᖏᑦ, ᓄᓇᓕᐸᐅᔭᐅᑉ 
ᐊᖓᔪᖅᑲᐅᑎᖏᑦ ᑲᑎᒻᒪᐅᑎᖃᑎᖃᖅᓯᒪᔪᑦ ᐊᖓᔪᖅᑲᐅᑎᑦᑎᓐᓂᒃ ᐊᓚᒃᑲᖅᑕᐅᓚᐅᙱᓐᓂᖏᓐᓂ ᐅᓂᒃᑳᓕᐊᑦ. 
ᒪᒥᐊᓇᖅ, ᐱᓯᒪᙱᓇᒃᑭᑦ ᑎᑎᕋᖅᓯᒪᔪᑦ ᑭᓯᐊᓂ ᐅᖃᖅᑲᐅᒐᒪ, ᑲᑎᒻᒪᖃᑎᒋᓯᒪᔭᕗᑦ ᒪᕐᕈᐊᑎᖅᓱᒋᑦ ᐊᒻᒪ 
ᑲᑎᒻᒪᖃᑎᒋᓛᖅᓱᒋᑦ ᖃᐅᑉᐸᑦ ᐅᖃᖃᑎᒋᒃᑲᓐᓂᕐᓗᒋᑦ ᐃᓱᒫᓘᑎᒋᓯᒪᔭᑦᑕ ᐃᓚᖏᓐᓂᒃ. ᖁᔭᓐᓇᒦᒃ ᐅᖃᖅᑏ. 
 



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

140

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓ ᐊᖓᔪᖅᑳᖑᔪᖅ ᑲᑎᖃᑎᖃᕐᓂᐊᕐᒪᑦ ᐊᖓᔪᖅᑲᐅᑕᐅᔪᓂᒃ ᓯᑎᒃᑯᓐᓂ 
ᓇᓗᓕᕈᑕᐅᓯᒪᔪᓂᖅᑲᐃ ᓇᓗᓇᐃᕐᓯᔪᓐᓇᕐᓂᐊᖅᐳᑦ. ᖃᐅᔨᒪᔪᖓ, ᐱᓇᓱᐊᕈᓰᖅᑲᐃ ᒪᕐᕉᒃ ᐊᓂᒍᓕᖅᑐᒃ ᑕᐃᓐᓇ 
ᐅᓂᒃᑳᖑᔪᖅ ᓴᖅᑭᑕᐅᓚᐅᕐᒪᑦ ᑭᒃᑯᑐᐃᓐᓇᕐᓄᑦ. ᐊᒻᒪ ᐅᖃᖅᑎ, ᖃᐅᑎᓪᓗᒍ ᐅᓪᓛᖓᓂ, ᑐᓴᒐᒃᓴᑎᒍᑦ 
ᑐᓴᕐᓴᐅᑎᑕᐅᓕᓚᐅᕐᒪᑦ. ᑲᓇᑕᒥ ᐊᒻᒪ ᓯᑎᒥ, ᐊᒻᒪ ᑕᐃᓐᓇ ᖃᑦᑎᕆᔨᒃᑯᑦ ᐊᖓᔪᖅᑳᖓ ᐅᖃᓚᐅᕐᒪᑦ 
ᑕᑯᓚᐅᕐᓯᒪᙱᓐᓂᕋᖅᑐᓂᒃ ᐅᓂᒃᑳᖑᔪᒥᒃ ᑕᐃᒃᓱᒪᓂ. 
 
ᐅᖃᖅᑏ, ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᕐᒪᖔᖅ ᖃᐅᔨᒪᒻᒪᖔᖅ ᑕᐃᒃᑯᐊ ᐅᓂᒃᑳᖑᔪᑦ 
ᓴᖅᑭᑕᐅᖅᑲᓚᐅᕐᒪᖔᑕ ᑐᓴᒐᒃᓴᓕᕆᔨᐅᔪᓄᑦ ᓯᑎ ᑲᑎᒪᔨᖏᓐᓄᖅᑕᐅᓚᐅᖅᑎᓐᓇᒋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᖅᑎᓄᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓴᖅᑭᑕᐅᓂᖓᓄᑦ, ᓴᖅᑭᑕᐅᓚᐅᙱᓱᖓᖅᑎᓪᓗᒍ 
ᓯᑎᒃᑯᑦ ᓄᓇᓕᐸᐅᔭᒃᑯᑦ ᑐᓂᐅᔭᓚᐅᖅᑐᑦ. ᒪᒥᐊᒃᐳᖓᓗ, ᐅᖃᖅᑏ, ᑕᐃᒃᑯᐊ ᐱᕕᖃᖅᑎᑕᐅᓗᐊᓚᐅᙱᒻᒪᑕ, 
ᒪᒥᐊᒃᐳᖓᓗ ᑕᐃᒃᑯᐊ ᑐᓴᒐᒃᓴᓕᕆᔨᒃᑯᑦ ᑐᓂᓯᔭᐅᓚᐅᕐᒪᑕ ᓄᓇᓕᐸᐅᔭᒃᑯᑦ ᕿᒥᕐᕈᔪᓐᓇᕐᓯᓚᐅᖅᑎᓐᓇᒋᑦ. 
ᕿᒥᕐᕈᔪᓐᓇᕐᓯᓚᐅᙱᒻᒪᑕ, ᑭᓯᐊᓂᓕ ᑐᓂᔭᐅᓚᐅᖅᑐᒐᓗᐊᑦ ᓄᓇᓕᐸᐅᔭᒃᑯᑦ ᐊᖓᔪᖅᑲᐅᑎᖏᓐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹ ᐊᐱᖅᑯᑏ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᖃᐅᔨᔪᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᓇᓗᓇᐃᕐᓯᓚᐅᕐᒪᖔᖅ ᓯᕗᓂᐊᒍᑦ, ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᓕᒫᑦ ᖃᐅᔨᒪᓚᐅᙱᓐᓇᒥᒋᑦ. ᖃᐅᔨᔪᒪᒐᓗᐊᖅᑐᖓ ᐊᔾᔨᖓᓂᒃ ᖃᐃᑦᑎᔪᓐᓇᕐᒪᖔᖅ 
ᖃᓄᐃᓕᐅᖅᐸᓪᓕᐊᓚᐅᕐᒪᖔᑕ ᖃᖓᒃᑯᑦ ᑕᐃᒃᑯᐊ ᑕᐃᒪᐃᓚᐅᕐᒪᖔᑕ. ᐅᖃᖅᑲᐅᒻᒪᑦ ᐊᔾᔨᖓᓂᒃ ᐅᓂᒃᑳᖑᔪᖅ 
ᑐᓂᔭᐅᓚᐅᕐᒪᑦ ᓄᓇᓕᐸᐅᔭᒃᑯᓄᑦ ᓴᖅᑭᑕᐅᓚᐅᙱᓱᖓᖅᑎᓪᓗᒍ ᑐᓴᒐᒃᓴᓕᕆᔨᒃᑯᓐᓄᑦ. ᑕᐃᒪᓕ ᐅᒃᐱᕈᓱᒃᑲᒪ, 
ᐅᖃᖃᑎᒋᖃᑦᑕᖅᑐᒋᑦ ᐊᐅᓚᑦᓯᔨᖏᑦ ᓄᓇᓕᐸᐅᔭᖅᑯᑦ, ᐃᒃᑲᕐᕋᐅᕙᓪᓚᐃᓚᐅᖅᑐᖅ, ᓱᓕ ᐃᒪᐃᑦᑐᔭᕐᒪᑦ 
ᑕᐃᒪᐃᑦᑐᒥᓂᐅᔭᕆᐊᖓᓂᒃ ᓴᖅᑭᑕᐅᓚᐅᖅᑎᓐᓇᒍ ᑐᓴᒐᒃᓴᓕᕆᔨᒃᑯᓐᓄᑦ. 
 
ᑕᐃᒪᓕ ᐊᖓᔪᖅᑳᖑᔪᖅ ᐊᐱᕆᔪᒪᔭᕋ ᐅᖃᕈᓐᓇᕐᒪᖔᖅ ᓇᓗᓇᐃᕐᓯᒪᔪᒥ ᑭᖑᓕᕆᖑᔪᒥᒃ ᓴᖅᑭᑕᐅᓂᖓᓄᑦ 
ᑐᓴᒐᒃᓴᓕᕆᔨᐅᔪᓄᑦ ᐅᓂᒃᑳᖑᔪᖅ. ᑕᐃᓐᓇ ᑐᓂᔭᐅᓚᐅᖅᐸᑦ ᖃᕋᓴᐊᔭᒃᑯᑦ, ᐊᒻᒪᓗ ᑕᑯᓚᐅᕋᒥᐅᒃ ᑕᐃᓐᓇ 
ᐅᓂᒃᑳᖑᔪᖅ ᖃᑦᓯᐅᓚᐅᖅᐸᑦ ᓴᖅᑭᓚᐅᖅᑎᓐᓇᒍ ᑭᖑᓪᓕᖅᐹᖑᔪᖅ ᐅᓂᒃᑳᖑᔪᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᐅᔪᓄᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᔪᖅ, ᐊᒻᒪ 
ᒪᓕᒐᓕᐅᖅᑎᐅᔪᑦ ᐃᖃᓗᓐᓄᑦ ᑐᓂᓯᓂᐊᕋᒪ ᐊᔾᔨᖓᓂᒃ ᐅᖃᓚᐅᕋᒪ ᐅᐊᑦᑎᐊᕈ, ᑲᑎᒪᖃᑎᒋᓛᖅᑕᕗᑦ 
ᒪᐃᔭᐅᔪᖅ ᐊᒻᒪ ᑲᑎᒪᔨᐅᔪᑦ ᖃᐅᑉᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑦ. ᒪᓕᒐᓕᐅᖅᑏᑦ ᐅᖅᑯᕐᒥᐅᓄᑦ. ᐋᕆᐊᒃ. 
 
ᐊᐱᖅᑯᑦ 034 - 2(1): ᓄᑖᖑᔪᑦ ᖃᕋᓴᐅᔭᐃᑦ ᕿᑭᖅᑕᕐᔪᐊᑉ ᐃᓕᓐᓂᐊᕐᕕᖓᓄᑦ 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ. 
 
ᐅᓪᓗᒥᐅᔪᖅ ᖃᕋᓴᐅᔭᐅᕙᓕᖅᑎᓪᓗᒋᑦ, ᖃᖓᓴᐅᔭᕐᓂᒃ ᐊᑐᖅᐸᒻᒥᒐᑕ ᐃᓕᓐᓂᐊᕐᕕᐅᔪᓂ ᑕᒪᒃᑯᐊ 
ᖃᓄᐃᑦᑐᑐᐃᓐᓇᕐᓂ ᑲᑐᔾᔨᖃᑎᒌᖑᔪᓂ ᐊᑐᖅᑕᐅᕙᓕᖅᑐᑎᒃ. ᕿᑭᖅᑕᕐᔪᐊᒥ, ᐊᖓᔪᖅᑳᖑᔪᖅ ᐅᖃᓚᐅᕐᒪᑦ 
ᕿᓂᕐᓂᐊᕐᓂᕋᖅᑐᓂ ᖃᕋᓴᐅᔭᕐᓂᖅ ᐊᑐᖅᑕᐅᔪᒃᓴᓂᒃ ᐃᓕᓐᓂᐊᕐᕕᐅᔪᒥ, ᐅᖃᓚᐅᖅᑐᓂᓗ ᖁᓕᓂ 
ᖃᕋᓴᐅᔭᐅᔪᓂᒃ ᕿᓂᕐᓂᐊᕐᓂᕋᖅᑐᓂ. ᒫᓐᓇᐅᔪᖅ ᖃᕋᓴᐅᔭᐅᔪᑦ ᐊᑐᖅᑕᐅᕙᒃᑐᑦ ᐱᒋᔭᐅᓕᕐᒪᑕ ᐅᑭᓂᒃ 7-ᓂ 8-
ᓂᒃ, ᑐᓂᔭᐅᓂᑰᓪᓗᑎᒃ ᐃᓕᓐᓂᐊᕐᕕᒻᒧᑦ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᑕᐃᓐᓇ ᖃᕋᓴᐅᔭᖃᖅᑎᑦᑎᓛᕐᒪᖔᖅ 
ᕿᑭᖅᑕᕐᔪᐊᑉ ᐃᓕᓐᓂᐊᕐᕕᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ, ᐲᑯ. ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑏ, ᐳᓛᕆᐊᕈᓐᓇᖅᓯᓚᐅᕐᕋᒪ ᕿᑭᖅᑕᕐᔪᐊᖅ ᐃᓕᓐᓂᐊᖅᕕᐊᓄᑦ ᐱᓇᓱᐊᕈᓯᐅᓚᐅᖅᑐᓂ, 
ᐅᖃᕈᓐᓇᓕᖅᑐᖓᓗ ᓱᓕᓗᖓ, ᖁᓅᒻᒥᓚᐅᖅᑐᖓ ᖃᕆᑕᐅᔭᖏᑕ ᐱᐅᖏᓐᓂᕆᔭᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐊᑐᖅᑕᐅᔪᓂᒃ. ᐊᒻᒪᓗ ᐃᓚᖓ ᐃᖅᑲᓇᐃᔭᖅᑎᖏᑦ ᐅᖃᓚᐅᖅᑐᑦ ᐱᓕᕆᓂᖅᓴᐅᕙᒃᑲᒥᒃ ᖃᕆᑕᐅᔭᒥᓂᒃ 
ᐱᔪᓐᓇᑎᑦᑎᓇᓱᐊᖅᑐᑎᒃ. ᑕᐃᒃᑯᐊ ᐱᒋᔭᐅᔪᑦ ᑐᓂᕐᕈᑎᐅᓯᒪᔪᑦ ᐅᕝᕙᓘᓐᓃᑦ ᐱᒥᓂᐅᔪᑦ. 
 
ᐅᖃᖅᑏ, ᐊᖏᓚᐅᖅᑐᖓ ᐃᓕᓐᓂᐊᖅᕕᐅᑉ ᐊᖓᔪᖅᑳᖓᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ, ᕿᑭᖅᑕᕐᔪᐊᕐᒥ 
ᐃᑲᔪᕈᒪᓪᓗᒋᑦ ᓄᑖᓂᒃ ᖃᕆᑕᐅᔭᓂᒃ ᓇᓂᓯᐅᑎᓗᒋᑦ, ᑮᓇᐅᔭᓂᒃ ᓄᑖᓄᑦ ᖃᕆᑕᐅᔭᖅᑖᕈᑎᒃᓴᓄᑦ. ᑐᑭᓯᔭᒃᑯᓪᓕ, 
ᐅᖃᖅᑏ, ᖁᓕᑦ ᓄᑖᑦ ᖃᕆᑕᐅᔭᑦ ᐊᑐᐃᓐᓇᐅᓂᐊᕐᓕᕐᒪᑕ ᐅᑭᐊᒃᓵᖑᓂᐊᖅᑐᖅ ᕿᑭᖅᑕᕐᔪᐊᕐᒧᑦ, ᑕᕝᕙᖓᓪᓘᑎᒃ 
ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ ᑮᓇᐅᔭᖏᓐᓂᒃ ᐃᓕᓐᓂᐊᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᒧᑦ, ᐊᓚᕋᓚᒃ. 
 
ᐊᐱᖅᑯᑦ 035 - 2(1): ᓇᒻᒥᓂᖁᑎᒋᔭᐅᔪᖅ ᓂᐊᕕᐊᒥᓂᖅ ᐸᓖᓯᒃᑯᓐᓂᑦ ᐊᒻᒪᓗ ᑭᖑᕝᕕᖅᑕᐅᓂᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᐊᖓᔪᖅᑳᖓᓄᑦ ᓄᓇᕗᒻᒥ 
ᐃᓪᓗᓕᕆᔨᔾᔪᐊᒃᑯᓐᓄᑦ. 
 
ᒪᑐᐃᖅᓯᒋᐊᕈᑎᒋᓗᒍ, ᖃᐅᔨᒍᒪᓪᓗᖓ ᐊᖓᔪᖅᑳᒥᒃ, ᐱᖓᓱᑦ ᐊᕐᕌᒍᐃᑦ ᐊᓂᒍᓕᖅᑐᑦ ᐅᕝᕙᓗᑭᐊᖅ ᑎᓴᒪᐃᑦ 
ᐊᕐᕌᒍᑦ, ᐃᓪᓗᒥᒃ ᓂᐅᕐᕈᑎᖃᑦᑐᖃᓚᐅᖅᓯᒪᒻᒪᑦ ᐸᓖᓯᒃᑯᓐᓄᑦ, ᐊᒻᒪᓗ ᐃᒪᓐᓇᐃᑦᑑᓚᐅᖅᑐᓂ 
ᓇᒻᒥᓂᖅᑖᕆᔭᐅᕙᓪᓕᐊᓗᓂ ᐃᓪᓗᒋᔭᐅᔪᖅ. ᑕᐃᓐᓇ ᐃᓪᓗ ᓂᐅᕕᐊᕆᔭᐅᓚᐅᕐᒪᑦ, ᓱᓕ 
ᓇᓗᓇᐃᖅᑕᐅᓯᒪᔪᖃᖏᑦᑐᑦ ᑭᖑᕝᕕᖅᑕᐅᓂᐊᕐᓂᖓᓄᑦ. ᖃᐅᔨᒪᖏᓚᖓ ᓱᒻᒪᑦ. ᑕᐃᓐᓇ ᐃᓪᓗ 
ᐱᔭᐅᓚᐅᖅᓯᒪᔪᖅ ᓇᒻᒥᓂᖅᑖᕆᔭᐅᓇᓱᐊᕐᓂᒃᑯᑦ ᐊᒻᒪᓗ ᖃᐅᔨᒪᑦᑎᐊᕐᓇᖓ ᓱᒻᒪᑦ ᓂᐅᕐᕈᑕᐅᓚᐅᕐᒪᖔᖅ, 
ᐅᕝᕙᓘᓐᓃᑦ ᓱᓇᓂᒃ ᐊᑲᐅᖏᓕᐅᕈᑎᖃᓚᐅᕐᒪᖔᑕ. ᑭᓯᐊᓂᓗ ᐊᑲᐅᖏᓕᐅᕈᑎᕗᑦ ᐊᓯᐊᓂ ᐱᔪᓐᓇᐃᓕᒐᑦᑕ 
ᑭᖑᕝᕕᖅᑕᐅᓗᓂ ᑕᐃᓐᓇ ᐃᓪᓗ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᑕᒪᑐᒧᖓ ᐊᑲᐅᖏᓕᐅᕈᑎᒋᔭᑦᑎᓐᓄᑦ. ᐊᑐᐊᒐᕐᓂ ᓇᓗᓇᐃᖅᓯᒻᒪᑦ 
ᓂᐅᕐᕈᑎᖃᕈᕕᑦ ᓇᒻᒥᓂᖁᑎᒋᔭᐅᔪᒥᒃ ᐊᖏᕐᕋᒻᒥᒃ, ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓂᒃ, ᓯᕗᓂᐊᒍᑦ 
ᐱᐊᓂᒃᑕᐅᓚᐅᖏᑎᓪᓗᒍ ᓴᓇᔭᐅᓂᖓ, ᑭᖑᕝᕕᖅᑕᐅᒐᔭᕐᒪᑦ ᐊᕐᕌᒎᒃ ᒪᕐᕉᒃ ᐊᓂᒍᑉᐸᑎᑦ. ᑎᑎᕋᖅᓯᒪᒻᒪᑦ ᑕᐃᓐᓇ 
ᐃᓪᓗ ᑭᖑᕝᕕᖅᑕᐅᒐᔭᕆᐊᖓᓂᒃ. 
 
ᐊᐱᕆᔪᒪᓪᓗᒍᓗ ᐊᖓᔪᖅᑳᖅ ᖄᓄᐃᓕᐅᖅᓯᒪᓕᕐᒪᖔᑕ ᑖᒃᓱᒧᖓ. ᓇᓗᖏᓐᓇᒪ ᖃᐅᔨᒪᑦᑎᐊᕐᕋᑦᓯ ᐊᑐᐊᒐᕐᓂᒃ 
ᐱᒋᔭᑦᑎᓐᒃ ᐊᒻᒪᓗ ᑕᒪᑐᒧᖓ ᑭᖑᕝᕕᖅᑕᐅᓂᕐᒧᑦ. ᑕᐃᓐᓇ ᓇᒻᒥᓂᕆᔭᐅᔪᖅ ᐃᓪᓗ ᓂᐅᕐᕈᑎᒋᔭᐅᓚᐅᕐᒪᑦ, ᐊᒻᒪᓗ  

ᓇᓗᖏᓚᖓ ᑎᑎᖅᑲᖁᑎᖃᑦᑎᐊᕐᕋᑦᑕ. ᐃᓱᒪᕗᖓ ᑭᖑᕝᕕᖅᑕᐅᑕᐅᑎᒋᔭᕆᐊᖃᓚᕐᒪᑦ. ᖃᓄᐃᒻᒪᑦ ᑖᓐᓇ ᐃᓪᓗ 
ᓂᐅᕐᕈᑎᒋᔭᐅᓚᐅᖅᑲᑦ ᐸᓖᓯᒃᑯᓐᓄᑦ, ᐃᓪᓗᑭᔅᓱᑐᒻᒪᕆᐊᓘᑎᓪᓗᑕ. ᑖᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᓚᐅᖅᑐᑦ 
ᐊᑐᖅᑕᐅᓂᐊᕐᓗᑎᒃ ᑕᒪᒃᑯᓄᖓ ᓇᒻᒥᓂᖅᑖᕆᔭᐅᓂᐊᖅᑐᓄᑦ ᐊᒻᒪᓗ ᓇᒻᒥᓂᖃᕐᓂᕐᒧᑦ. ᓱᒻᒪᓪᓕ 
ᓂᐅᕕᐊᖑᓚᐅᖅᑲ ᐸᓖᓯᒃᑯᓐᓂᑦ ᐊᒻᒪᓗ ᖃᓄᐃᒻᒪᓪᓗ ᑭᖑᕝᕕᖅᑕᐅᓚᐅᖏᓚᖅ? 
 
ᑖᒃᑯᐊ ᑕᕝᕙ ᒪᕐᕉᒃ ᐊᐱᖅᑯᑏᒃᑲ ᐊᖓᔪᖅᑳᖓᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᓱᒻᒪᑦ 
ᓂᐅᕐᕈᑎᒋᔭᐅᓚᐅᕐᒪᖔᖅ ᒐᕙᒪᒃᑯᑦ ᐱᓕᕆᕕᖓᓄᑦ? ᑎᓪᓕᒃᑕᐅᔪᖑᓈ? ᐃᓱᒪᖃᑦᑐᖓ ᑖᓐᓇ ᐊᑲᐅᖏᓕᐅᕈᑦ 
ᖃᓄᖅᑑᕆᖃᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᕕᒋᔪᒪᔭᕋ ᒪᓕᒐᓕᐅᖅᑎᐅᔪᖅ, ᑕᒪᓐᓇ 
ᓯᕗᓪᓕᖅᐹᒥᒃ ᑐᓴᕋᒃᑯᑦ ᓇᒻᒥᓂᖅᑕᕆᔭᐅᕙᒃᑐᓄᑦ ᐊᖏᕐᕋᕆᔭᐅᔪᒥᓂᖅ ᓂᐅᕐᕈᑕᐅᑎᓪᓗᒍ. ᖃᐅᔨᒪᙱᑦᑐᖓ 
ᑕᐃᒃᓱᒥᖓ ᐊᖏᖃᑎᒌᒍᑕᐅᓚᖅᑐᒥᒃ, ᑭᓯᐊᓂᓕ ᑕᒪᓐᓇ ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᑕᒪᓐᓇ 
ᖃᐅᔨᑦᑎᐊᕆᐊᖃᕐᓂᐊᕋᒃᑯ. ᑭᓯᐊᓂᓕ ᑕᒪᓐᓇ ᑲᒪᒋᒋᐊᓕᕋᒃᑯᑦ ᑕᒪᓐᓇ ᐃᒃᐱᒋᓪᓗᐊᑕᓕᓚᐅᕋᒃᑯᑦ 
ᐃᓪᓗᓕᕆᓂᐅᔪᖅ ᑕᒪᓐᓇᓱᓕ ᐅᓂᒃᑳᕐᕕᐅᖃᑦᑕᕐᓂᕆᔭᕋ ᐱᔭᕇᙱᒻᒪᑦ, ᑭᓯᐊᓂᓕ ᒪᓕᒐᓕᐅᖅᑎᐅᔪᖅ 
ᐅᖃᐅᑎᔪᒪᔭᕋ ᑕᒪᓐᓇ ᖃᐅᔨᒋᐊᖅᑳᓚᕋᒃᑯ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᒪᓐᓇ ᖃᐅᔨᒋᐊᖅᑳᓚᕐᒪᒍ. ᓱᓕ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ. ᐹᓇᐸᔅ. 
 
ᐊᐱᖅᑯᑦ 036 - 2(1): ᓴᓇᒋᐊᖅᑕᐅᓂᖓ ᐃᒃᐱᐊᕐᔪᒻᒥ ᐱᙳᐊᕐᕕᖓᑕ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐱᔨᑦᓯᖅᑐᓕᕆᔨᒃᑯᓐᓄᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ ᐅᖃᖅᑎᓪᓗᖓ, ᐅᖃᐅᓯᖃᖅᑲᐅᒐᒪ ᐃᓕᓐᓂᐊᕐᕕᒻᒥ ᐱᙳᐊᕐᕕᐅᔪᒥᒃ 
ᓴᓇᔭᐅᒋᐊᕐᓂᐊᓚᐅᕐᓯᒪᒻᒪᑦ ᐅᑭᐅᑦ ᑕᓪᓕᒪᑦ ᐊᓂᒍᖅᐸᑕ. ᑕᒪᓐᓇ ᖃᐅᔨᒋᐊᕐᓂᐊᖅᐱᐅᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐅᖃᖅᑏ , ᓇᓗᓇᐃᕐᓯᕕᒋᑦᑎᐊᕈᒪᔭᕋ 
ᒪᓕᒐᓕᐅᖅᑎᐅᔪᖅ ᑕᐃᓐᓇ ᓇᓂᓯᕕᒃ ᐅᔭᕋᓐᓂᐊᕐᕕᒃ ᒪᑐᔭᐅᓚᐅᖅᑎᓪᓗᒍ, ᑕᒪᓐᓇ ᓱᓕ ᕿᒥᕐᕈᕙᓪᓕᐊᒐᑦᑎᒍᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᐅᓯᖃᖅᑐᖓ, ᐅᖃᖅᑲᐅᒐᒪ ᑕᐃᓐᓇ 
ᐱᙳᐊᕐᕕᐅᔪᖅ ᓴᓇᔭᐅᓚᐅᕐᓯᒪᒻᒪᑦ ᐃᓄᒋᐊᓐᓂᖃᖅᑎᓪᓗᑕ 375-ᓂᒃ ᐊᒻᒪᓗ ᒫᓐᓇᐅᔪᖅ ᐃᓄᒋᐊᑎᒋᓕᖅᑐᑦ 
646. ᐃᓄᒋᐊᒃᓯᑲᓐᓂᖅᑐᑦ 72.1%. ᒪᓕᓪᓗᒋᑦ ᐃᓄᒋᐊᒃᓯᕙᓪᓕᐊᓂᖏᑦ, ᖃᓄᐃᑦᑐᓂ ᒪᓕᒃᑕᕆᐊᖃᓱᖑᕙᑦ 
ᓴᓇᓂᐊᕐᓗᓂ ᖃᓄᐃᑦᑐᑐᐃᓐᓇᕐᓄᑦ ᐃᓪᓗᓄᑦ ᖃᓄᐃᑦᑐᓂᒃ ᒪᓕᒃᑕᕆᐊᖃᖅᐸ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖃᐅᔨᒪᑦᑎᐊᖅᑐᒍᑦ ᑕᐃᓐᓇ ᐱᙳᐊᕐᕕᐅᔪᖅ ᓴᓇᔭᐅᓚᐅᕐᓯᒪᔪᖅ 1970-
ᖏᓐᓂ. ᐱᕕᑭᓗᐊᓪᓚᕆᓕᖅᑐᖅ ᐃᓄᖏᓐᓄᑦ ᐃᒃᐱᐊᔪᑉ, ᑭᓯᐊᓂᓕ ᐅᖃᕈᒪᔪᖓ ᒪᓕᖃᑦᑕᖏᓐᓇᑦᑕ 
ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᕿᒥᕐᕈᕙᒃᑐᓄᑦ ᑭᙳᒪᒋᔭᐅᔪᓂᒃ ᓄᓇᓕᐅᔪᓂᒃ. ᐆᒃᑐᑎᒋᓗᒍ, ᐊᑐᕐᓂᐊᕈᑦᑎᒍᑦ 
ᐃᒃᐱᐊᕐᔪᒃ, ᓄᓇᓕᐅᔪᑦ ᓇᓗᓇᐃᕐᓯᓯᒪᒻᒪᑕ ᓄᑖᒥᒃ ᐱᙳᐊᕐᕕᒃᑕᕈᒪᒻᒪᑕ ᐊᓯᖏᓪᓗ ᓄᓇᕗᒻᒥ ᓄᓇᓕᐅᔪᑦ. 
ᐊᑭᑐᔫᑎᓄᑦ, ᐱᖃᓯᐅᑎᓯᒪᔭᕗᑦ ᐃᒃᐱᐊᕐᔪᒃ. ᑕᐃᓐᓇ ᒪᓕᒐᓕᐅᖅᑎᐅᔪᖅ ᑐᓴᐅᒪᑎᖃᑦᑕᕐᓂᐊᖅᐸᕋ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ ᐱᙳᐊᕕᒃᓴᒧᑦ. ᖁᔭᓐᓇᒦᒃ ᐅᖃᖅᑏ . 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᕿᒥᕐᕈᓇᖃᑦᑕᕐᓯᒪᓕᖅᑕᕗᑦ ᐅᑭᐅᓄᑦ 15-ᓄᑦ. 
ᐊᒥᓱᐊᖅᑎᖅᑐᐊᓘᓪᓘᖓ ᐊᐱᕐᓱᖃᑦᑕᕐᓯᒪᓕᖅᑐᖓ ᐊᖓᔪᖅᑲᐅᑕᐅᔪᓂᒃ (ᑐᓵᔨ ᓄᖅᑲᖅᐳᖅ): ᐅᖃᖅᑎ, 
ᐊᖓᔪᖅᑳᖑᔪᖅ ᐊᖏᕐᓯᒪᔪᓐᓇᖅᐸ ᑮᓇᐅᔭᖃᖅᑎᑦᑎᓂᐊᕐᓗᓂ ᑕᐃᒪᐃᑦᑐᓄᑦ ᐊᑭᑐᔫᑕᐅᔪᓄᑦ ᐱᓕᕆᐊᓄᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐊᖏᕐᓂᐊᖅᑐᖓ ᐅᖃᖅᑎ ᐅᓪᓗᒥᐅᔪᖅ. ᖃᐅᔨᒪᑦᑎᐊᕐᓗᖓ 
ᑕᐃᓐᓇ ᐱᔪᒫᕆᔭᐅᔪᖅ ᐃᒃᐱᐊᕐᔪᒻᒥ ᓄᑖᒥ ᐱᙳᐊᕐᕕᒃᑖᒧᓂᕐᒥᒃ, ᐊᖏᕐᓯᒪᓂᐊᖅᐳᖓ ᑕᒪᓐᓇ ᑐᒃᓯᕋᐅᑎᖓ 
ᐃᒃᐱᐊᕐᔪᒥᐅᑦ ᓄᑖᒥᒃ ᐱᙳᐊᕕᒃᑖᕈᒪᓪᓗᑎᒃ, ᐱᓕᕆᐊᕆᓂᐊᖅᐸᕋ ᑐᒃᓯᕋᐅᑎᖓ ᐃᓱᒪᔅᓴᖅᓯᐅᕈᑕᐅᑦᑎᐊᕐᓗᓂ 
ᐃᓚᒋᓗᓂᐅᒃ ᑕᒪᕐᒥᒃ ᐱᓕᕆᐊᖑᓂᖓᓄᑦ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐅᑭᐊᒃᓵᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖃᖏᖅᖠᓂᐅᑉ ᐅᐊᓇᖓᓄᑦ. ᑰᓕ. 
 
ᐊᐱᖅᑯᑦ 037 - 2(1): ᐃᓪᓗᒧᑦ ᐊᑐᖅᑐᐊᕈᑎᑦ ᑭᐊᕕᓐ ᐅᐳᕋᐃᐊᓐᒧᑦ 
 
ᑰᓕ (ᑐᓵᔨᒃᑯᑦ): ᐅᖃᖅᑎ, ᐊᐱᕆᔪᒪᓪᓗᖓ ᐊᖓᔪᖅ ᑲᖓᓄᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᓄᐃᑦ ᓄᓇᕗᒻᒥ 
ᑐᑭᓯᐅᒪᒍᒪᑦᑎᐊᕐᒪᑕ, ᐃᓪᓗᖁᑎᖏᔭᐅᔪᑦ ᐅᕝᕙᓘᓐᓃᑦ ᐃᓪᓗᐃᑦ ᐊᑐᖅᑐᐊᖅᑕᐅᓚᐅᖅᑐᑦ ᑖᒃᓱᒪ ᑭᐊᕕᓐ 
ᐅᐳᕋᐃᐊᓐ, ᓴᖅᑭᑕᐅᓚᐅᖅᓯᒪᕙᑦ ᑕᖅᑲᐅᖓ ᐱᓇᓱᐊᕈᑎᑎᒍᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑕᐅᓯᒪᓂᒃᑯᓪᓕ ᓯᐊᒻᒪᑎᖅᕕᐅᑎᓪᓗᒋᑦ 
ᐊᕐᕕᐊᓂ, ᐃᒪᐃᓚᐅᖅᑐᑦ, ᐃᓄᐃᑦ ᐱᕕᒃᓴᖃᑦᑎᑕᐅᓪᓗᑎᒃ ᓂᐅᕕᕈᓐᓇᖅᑎᑕᐅᓪᓗᑎᒃ ᐃᓪᓗᓂ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐊᖓᔪᖅᑳᑉ ᑐᓴᖅᑎᑲᓐᓂᕈᓐᓇᖅᐹᖓ, ᐅᖃᖅᑏ. 
ᖃᐅᔨᒪᑦᑎᐊᓚᐅᖏᓐᓇᒪ ᓴᖅᑭᑕᐅᓂᒃᑰᓚᐅᒃᒪᖔᖅ ᐱᔭᐅᓇᓱᐊᕐᓗᑎᒃ ᐅᕝᕙᓘᓐᓃᑦ ᖃᓄᐃᑦᑐᒃᑰᓚᐅᕐᒪᖔᑕ,  

ᑐᒃᓯᕋᐅᑎᑎᒍᑦ ᐱᓇᓱᒃᑕᐅᓚᐅᕐᒪᖔᑕ, ᐅᕝᕙᓘᓐᓃᑦ ᐋᔩᖃᑎᖃᑦᑐᑎᒃ ᐅᐳᕋᐃᐊᓐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓪᓗᓕᕆᔨᕐᔪᐊᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᑉᐳᖓ ᒪᓕᒐᓕᐅᖅᑎᒧᑦ ᐃᓘᓇᖓᓂᒃ 
ᑐᓴᖅᑎᒍᓐᓇᖏᓐᓇᒃᑯᑦ ᑭᓯᐊᓂᓗ ᑐᑭᓯᒋᐊᕐᓂᐊᖅᐳᖓ ᐃᖅᑲᓇᐃᔭᖅᑎᓐᓂᒃ ᐊᒻᒪᓗ ᐅᑎᖅᕕᒋᓂᐊᖅᐸᕋ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᑦᔪᑎᒋᔭᕋ, ᒪᓕᒐᓕᐅᖅᑎᐅᑎᓪᓗᑕ ᒪᓕᒐᓕᐅᖅᕕᒻᒥ, ᐃᓪᓗᖁᑎᓐᓂᒃ 
ᐊᑐᖅᑐᐊᖅᑕᐅᑎᑦᑎᒍᒪᓐᓂᕈᒪ, ᓂᕆᐅᒋᔭᐅᒐᔭᕋᒪ ᓴᖅᑮᓗᖓ ᑑᒃᓯᕋᐅᑎᒃᑯᑦ ᐊᒻᒪᓗ ᖃᓄᐃᑦᑐᑐᐃᓐᓇᕐᒥ 
ᑲᑉᐸᓂᖃᕋᓗᐊᕐᕈᒪ ᓱᓕᔪᒃᓴᓂᒃᑰᕆᐊᖃᕋᔭᕐᒪᑦ. ᑕᐃᒪᓕ, ᑖᓐᓇ ᐱᑦᔪᑎᒋᓪᓗᒍ, ᐊᖓᔪᖅᑳᖅ 
ᑐᓴᖅᑎᑦᑎᔭᕆᐊᖃᕐᓂᐊᖅᑐᖅ ᒪᓕᒐᓕᐅᖅᑎᓂᒃ ᑕᕝᕙᓂ ᑲᑎᒪᕕᒻᒥ ᐊᒻᒪᓗ ᐃᓄᓐᓄᑦ ᑖᓐᓇ ᑳᑐᓛᒃᑰᓚᐅᕐᒪᖔᖅ 
ᐅᕝᕙᓘᓐᓃ ᑐᒃᓯᕋᐅᑎᑎᒍᑦ ᑳᓐᑐᓛᑦᑖᕈᒪᔾᔪᑎᓄᑦ ᐊᒻᒪᓗ ᖁᕕᐊᓱᒃᑲᔭᖅᑯᖓ ᑐᓴᖅᑎᑦᑎᒍᓐᓇᖅᑲᑦ ᑖᓐᓇ 
ᑕᒪᑐᒧᖓ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᕐᓂᐊᖅᐳᖓ ᑐᑭᓯᐅᒪᔾᔪᑎᓂᒃ 
ᐃᖅᑲᓇᐃᔭᖅᑎᓐᓂᒃ ᐊᒻᒪᓗ ᑐᓴᖅᑎᓂᐊᖅᐸᕋ ᒪᓕᒐᓕᐅᖅᑎ ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᕕᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᖃᐅᔨᒋᐊᕐᓂᐊᖅᑯᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, 
ᐃᕝᔭᒍᑕᐃᓚᒃ. 
 
ᐊᐱᖅᑯᑦ 038 - 2(1): ᐸᕐᓇᒍᑎᑦ ᐃᓐᓇᑐᖃᒃᑯᕕᒻᒧᑦ ᕿᑎᕐᒥᐅᓂ 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇᓕ ᐊᖓᔪᖅᑳᖓᓄᑦ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ 
ᐊᒻᒪᓗ ᐃᓅᓱᒃᑐᐃᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᐅᓯᖃᖅᑲᐅᒐᒪ ᐱᑕᖃᕆᐊᖃᕐᓂᖓᓂᒃ ᐃᓐᓇᑐᖃᒃᑯᕕᒻᒥᒃ ᕿᑎᕐᒥᐅᓂ. 
ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᖃᓄᐃᑦᑐᓂᒃ ᐸᕐᓇᒍᑎᖃᒻᒪᖔᖅ ᐃᓐᓇᑐᖃᐃᑦ ᐃᓪᓗᖁᑎᒃᓴᖓᓄᑦ ᕿᑎᕐᒥᐅᓄᑦ, 
ᐱᖃᓯᐅᑎᓗᒍ ᓇᔪᖅᑕᐅᒍᓐᓇᖅᑐᖅ ᐃᓪᓗ 24-ᓂᑦ ᐃᑲᕐᕋᓄᑦ ᑲᒪᒋᔭᐅᒍᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᖅᑎ, ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎᐅᑉ, ᑭᐅᒍᓐᓇᖏᑕᕋ 
ᐊᐱᖅᑯᑎᖓ ᒫᓐᓇ, ᓄᖅᑲᓚᐅᖏᑎᓪᓗᑕ ᑭᐅᒋᐊᓛᖅᐸᕋ. 
 
ᐅᖃᖅᑎ (ᑐᓵᔨᒃᑯᑦ): ᐃᕝᔭᒍᑕᐃᓚᒃ. 

ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᖅᑏ. ᖃᓄᕐᖏᒃᑯᐊ ᐃᓕᖅᑯᓕᕆᔨᒃᑯᑦ ᐱᓕᕆᖃᑎᖃᖅᐸᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᐱᑎᑦᑎᓇᓱᐊᖅᑐᑎᒃ ᑭᙳᒪᒋᔭᐅᔪᓂᒃ ᕿᑎᕐᒥᐅᓄᑦ? ᖁᐊᓇᖅᑯᑎᑦ. 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᖅᑯᓯᓕᕆᔨᒃᑯᓐᓄᑦ, ᐊᖓᔪᖅᑳ ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑕᐃᒪᓕᖃᐃ, ᐱᓯᒪᙱᑕᕋ, ᒪᓕᒐᓕᐅᖅᑎᐅᔪᖅ ᐅᕙᓐᓄᑦ ᑎᑎᕋᕈᓐᓇᖅᐸᑦ, 
ᑐᒃᓯᕋᕐᓗᓂᓗᓐᓃᑦ, ᑎᑎᖅᑲᑎᒍᓪᓘᓐᓃᑦ ᐊᐱᕆᓗᓂ, ᑕᐃᒃᑯᐊ ᐅᕙᒍ ᐱᓕᕆᕕᒋᔭᖏᓐᓂᒃ ᑭᐅᔭᐅᔪᓐᓇᕐᓂᐊᕐᒪᑕ. 
ᕿᒥᕐᕈᔪᓐᓇᖅᑐᒍ, ᐅᖃᐅᑎᔪᓐᓇᖅᐸᖓᖃᐃ ᖃᓄᐃᑦᑐᒥᒃ ᐃᓐᓇᑐᖃᒃᑯᕕᐅᔪᒥᒃ ᐅᖃᐅᓯᖃᕐᒪᖔᖅ. ᑕᒪᓐᓇ 
ᖃᓄᑐᐃᓐᓇᖅ ᑐᑭᓯᒋᐊᕈᓐᓇᕈᑦᑎᒍᑦ, ᑭᐅᔪᓐᓇᕋᔭᖅᑕᒃᓴᕆᔭᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ. ᐲᑕᓴᓐ. 
 
ᐊᐱᖅᑯᑦ 039 - 2(1): ᐊᑭᑦᑐᕆᐊᕐᓂᖏᑦ ᐅᖅᓱᐊᓗᐃᑦ ᒐᓴᓖᖑᔪᑦ ᓄᓇᕗᒻᒥ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᓄᑦ. 
 
ᐊᑭᖏᑦ ᖃᑦᑕᐅᔭᐃᑦ ᐅᖅᓱᐊᓗᒻᒧᑦ ᐅᖓᑖᓂᒻᒪᑦ $41 ᒥᐊᓕᒐᐃᑦ ᑮᓇᐅᔭᖏᑎᒍᑦ. ᐱᓇᓱᐊᕈᓯᐅᑉ ᓄᙳᐊᓂ, 
ᑐᓴᒐᒃᓴᐅᔪᓂ ᐅᖃᓕᒫᓚᐅᕋᒪ ᐅᓪᓗᐃᑦ ᐊᒥᓱᑲᓪᓚᐅᔪᑦ ᑕᒪᓐᓇ ᒐᓵᓕ ᐊᑭᖓ ᖁᕝᕙᕆᐊᕐᓯᒪᒻᒪᑦ ᐊᓪᓛᑦ ᑲᓇᑕᒥ, 
ᖃᓪᓗᓈᑦ ᓄᓇᖓᓐᓂ ᑲᓇᑕᒥ ᒥᐊᓕᒐᐃᑦ ᓄᓇᖓᓐᓂᓗ. ᑕᐃᒪᓕ ᖁᓚᕐᓇᖏᓪᓚ ᒫᓐᓇᒫᑦᑎᐊᒃᑯᑦ 
ᐊᑭᑦᑐᕆᐊᓛᕐᒥᔪᖅ ᐅᑭᐅᖅᑕᖅᑐᒥ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᒪᓕᒐᓕᐅᕐᕕᒻᒥ ᖃᓄᐃᑦᑐᓂᒃ 
ᓴᐳᑎᓯᒪᔾᔪᑎᒃᓴᐅᔪᓂᒃ ᒐᕙᒪᒃᑯᑦ ᐋᖅᑭᒃᓯᓯᒪᒻᒪᖔᑕ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐊᒃᑐᖅᑕᐅᓂᐊᖏᒻᒪᑕ 
ᐅᖅᓱᐊᓗᐃᑦ ᐊᑭᑦᑐᐸᓪᓕᐊᓂᖏᓐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᑕᐃᒪᓕ ᒐᕙᒪᒃᑯᑦ ᐱᓇᓱᐊᖅᐳᑦ ᐅᖃᐅᓯᕆᓐᓇᖅᑐᒍ ᐊᑭᑐᔪᐊᓘᓂᖏᓐᓄᑦ 
ᐃᓅᓇᓱᐊᕐᓗᓂ ᓄᓇᕗᒻᒥ. ᑕᒪᓐᓇ ᐅᔾᔨᓱᑦᑎᐊᕋᓱᐊᖅᑐᒍ ᐊᑭᖏᓐᓂᑦ ᐅᖅᓱᐊᓗᐃᑦ ᒑᓴᓕᖑᔪᑦ ᓯᓚᕐᔪᐊᒥ 
ᐊᑭᖏᓐᓄᑦ. ᒫᓐᓇᐅᔪᖅ ᐃᒪᐃᓕᖓᓕᕋᑦᑕ ᐊᒃᓱᐊᓗᒃ ᐃᓱᒪᒋᔭᐅᑦᑎᐊᕋᓱᐊᖅᑐᓂ ᑖᒃᑯᐊ ᒐᕙᒪᒃᑯᑦ 
ᕿᒥᕈᔪᓐᓇᕐᓗᑎᒃ ᑕᒪᒃᑯᓂᖓ, ᐅᐊᑦᑎᐊᕈᐊᐃ. ᑕᐃᒪᓕ ᐱᔪᓐᓇᕈᑦᑕ ᑕᒪᒃᑯᐊ ᐊᑭᖏᑦ ᓄᓇᕗᒻᒥ 
ᑕᐃᒪᐃᓕᖓᒃᓴᐃᓐᓇᖅᑎᓪᓗᒋᑦ ᒫᓐᓇᐅᔪᖅ ᑕᐃᒪᐃᒻᒪᑕ, ᐊᒃᓱ'ᕈᔨᒻᒪᕆᒋᐊᖃᕐᓂᐊᖅᑐᒍᑦ ᑕᒪᒃᑯᐊ ᐅᖅᓱᐊᓗᐃᑦ 
ᒐᓴᓕᖑᔪᓪᓗ ᐊᑐᐃᓐᓇᐅᑎᓐᓇᕐᓗᒋᑦ ᓄᓇᖁᑎᑦᑎᓐᓄᑦ ᓄᓇᕗᒻᒥ ᐱᔪᒪᔭᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. ᐃᓚᒋᐊᕈᑦ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᖓᔪᖅᑳᖅ ᐅᖃᐅᔾᔨᔪᓐᓇᖅᐸ ᒪᓕᒐᓕᐅᖅᑎᓂᒃ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ 
ᐊᑭᑦᑐᕆᐊᕈᔾᔭᐅᓂᐊᕐᒥᒻᒪᖔᑕ ᐊᕐᕌᒍᒥ ᐅᐊᑦᑎᐊᕈᒃᑲᓐᓂᖅ? ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. 

ᐊᖓᔪᖅᑳ ᐲᑕ ᕿᓚᕝᕙᖅ: ᐅᓪᓗᒥ, ᑕᒪᓐᓇ ᐅᔾᔨᓱᑦᑎᐊᕋᓱᐊᖅᑕᕗᑦ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᐸᓪᓕᐊᓂᖏᑦ. 
ᑕᐃᒪᓕ ᐅᓪᓗᒥᐅᔪᖅ ᐅᖃᕈᓐᓇᖏᑦᑐᖓ ᒪᓕᒐᓕᐅᕐᕕᒻᒧᑦ ᐊᑭᖏᑦᑐᕆᐊᔾᔮᖏᓐᓂᖏᓐᓂᒃ ᐅᖅᓱᐊᓗᐃᑦ ᐊᑭᖏᑦ 
ᒐᓴᓕᖑᔪᓪᓗ ᐅᑭᐊᒃᓵᖅ, ᑕᐃᒃᑯᐊ ᓂᐅᕕᕐᓂᕐᒧᑦ ᐊᑭᖏᑦ ᖃᐅᔨᔭᐅᓕᑕᐃᓐᓇᕋᔭᕐᒪᑕ ᐅᒥᐊᕐᔪᐊᒃᑯᑦ 
ᐅᓯᔭᐅᓚᐅᖅᑎᓪᓗᒋᑦ. ᑕᐃᒪᓕ ᐅᖃᖅᑎ, ᐅᓪᓗᒥᐅᔪᖅ, ᐅᖃᕈᓐᓇᖏᑦᑐᖓ ᐊᑭᑐᕆᐊᔾᔮᖏᒻᒪᖔᑕ ᐊᑭᖏᑦ 
ᐅᖅᓱᐊᓗᐃᑦ, ᒐᓴᓕᖑᔪᑦ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᑕᐃᒃᑯᐊ ᕼᐋᒻᓚᐅᔪᑦ 
ᑮᓇᐅᔭᖃᖅᑎᑕᐅᒃᑲᓐᓂᕐᓂᐊᕐᒪᖔᑕ ᓄᓇᓕᓐᓂ ᐊᐅᓚᓂᖏᓐᓄᑦ ᐃᑲᔫᑎᓂᑦ ᑕᐃᒃᑯᐊ ᐅᖅᓱᐊᓗᐃᑦ 
ᐊᑭᑦᑐᕆᐊᖅᑐᒥᓂᐅᑉᐸᑕ ᓴᐳᑎᔭᐅᓯᒪᔪᓐᓇᕐᓂᐊᕐᒪᑕ ᕼᐋᒻᓚᒃᑯᑦ ᐱᔨᑦᓯᕈᑎᒥᓂᒃ ᓇᑲᑎᕆᔭᕆᐊᖃᕐᓂᐊᖏᒻᒪᑕ, 
ᓲᕐᓗ ᐃᒪᐃᑦᑐᓂᒃ ᖃᓄᐃᙱᑦᑎᐊᕐᓂᕐᒧᑦ ᐱᙳᐊᖅᑐᓕᕆᓂᕐᒧᓘᓐᓃᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓄᓇᓕᓐᓂ ᒐᕙᒪᓕᕆᓂᕐᒧᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐅᖃᒃᑲᓂᕐᓗᖓ, ᖃᐅᔨᔪᓐᓇᔾᔮᖏᑦᑐᒍᑦ ᑕᐃᒃᑯᐊ ᑭᓯᐊᓂ ᐅᒥᐊᕐᔪᐊᒃᑯᑦ 
ᐅᓯᔭᐅᓚᐅᖅᑎᓪᓗᒋᑦ ᖃᓄᖅ ᐊᑭᑦᑐᕆᐊᓛᕐᒪᖔᑕ ᐊᑭᖏᑦ ᐅᖅᓱᐊᓗᐃᑦ ᒐᓴᓕᖑᔪᑦ, ᑕᐃᒪᐃᑦᑐᖃᕐᓂᐊᖅᐸᓪᓗ, 
ᑕᐃᒪᓕ ᑕᒪᓐᓇ ᑲᒪᒋᔭᕆᐊᖃᕐᓂᐊᖅᑕᕗᑦ ᓄᓇᓕᐅᔪᓂ ᑭᓯᐊᓂ ᐅᒥᐊᕐᔪᐊᒃᑰᕆᖅᐸᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕆᒍᑏᑦ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᐅᖃᓕᒫᕐᓂᑰᒐᒪ ᖃᕆᑕᐅᔭᒃᑯᑦ ᑎᑎᖅᑲᓂᒃ ᖃᖓᑕᓲᖅᑎᓂᒃ ᐸᕐᓇᐸᓪᓕᐊᔪᓂᑦ 
ᐅᖅᓱᐊᓗᐃᑦ ᐊᑭᑦᑐᕆᐊᕐᓂᐊᕐᓂᖏᓐᓂᑦ, ᖃᖓᑕᓲᖅᑏᑦ ᐊᖓᔪᖅᑲᐅᑎᖏᑦ ᖃᐅᔨᓴᕐᒪᑕᑦ ᐊᑭᑦᑐᐸᓪᓕᐊᔪᓂᑦ 
ᐅᖅᓱᓂᑦ, ᐅᖃᖅᐸᓪᓕᐊᑦᓱᑎᒃ ᐊᑭᑦᑐᕆᐊᕆᓂᕐᒥᒃ ᖃᖓᑦᑕᐅᑎᓂᒃ. ᒥᓂᔅᑕ ᑲᑎᒪᖃᑎᖃᖃᑦᑕᑐᑦᓴᐅᔪᖅ 
ᐅᑭᐅᖅᑕᖅᑐᒥᐅᑦ ᑎᒻᒥᔫᓕᕆᔨᖏᓐᓂᒃ ᖃᓄᖅᑑᖃᑎᖃᕐᓗᓂ ᖃᖓᑦᑕᐅᑏᑦ ᐊᑭᑦᑐᕆᐊᑦᑕᐃᓕᖁᓪᓗᒋᑦ ᒑᓴᓖ 
ᐊᑭᑦᑐᕆᐊᖅᐸᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓄᓇᓕᓕᕆᔨᓄᑦ ᒐᕙᒪᓕᕆᔨᓄᓪᓗ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐱᓯᒪᙱᑕᒃᑲ, ᐃᓂᖁᓇᐃᑉᐳᖅ, ᖃᕆᑕᐅᔭᒥᒃ 
ᑎᑎᖅᑲᕐᓂᐅᑎᖃᙱᓐᓇᒪ ᐊᔾᔨᖓᓂᒃ ᒪᓕᒐᓕᐅᖅᑎᐅᖃᑎᒪ ᐅᖃᐅᑎᒋᔭᖓᑕ, ᑭᓯᐊᓂ, ᖃᐅᔨᒪᒻᒥᔪᒍᑦ 
ᐊᓯᖏᓐᓂᒃ ᐊᑲᐃᓪᓕᐅᕈᑎᒋᔪᓐᓇᑕᑦᑎᓐᓂᒃ ᐱᑕᑦᓯᑐᐃᓐᓇᕆᐊᓕᓐᓂᒃ ᐅᐱᓐᓇᕋᓂ ᑕᐅᑐᒃᑯᕕᑦ ᐅᓪᓗᒥ, ᐃᓚᖏᑦ 
ᓄᓇᕗᒻᒥ ᐊᑮᑦ ᐊᑭᑭᓐᓂᖅᓴᐃᑦ ᐃᓚᖏᓐᓂᒃ ᐊᑮᑦ ᐊᑭᖏᑕ ᖃᓪᓗᓈᓂ ᑎᒻᒥᔫᖅᓯᐅᑏᑦ ᑕᐃᒪᐃᓕᖓᐃᓐᓇᖅᑐᑦ. 
ᑕᐃᒪ, ᑕᑯᒍᑦᑕ ᐊᑭᑦᑐᐸᓪᓕᖅᑐᓂᒃ ᒑᓴᓖᒧᑦ, ᐅᖃᖃᑎᒋᙱᕝᕕᖃᙱᑕᕗᑦ ᑎᒻᒥᔫᓕᕆᔩᑦ ᐊᒻᒪᓗ ᓱᖅᑯᐃᒪᖁᔭᕋ 
ᒪᓕᒐᓕᐅᖅᑎ ᕿᒥᕐᕈᑦᓯᐊᖏᓐᓇᕆᐊᑦᑕ ᐊᑭᓂᒃ ᓄᓇᕐᔪᐊᕐᒥ, ᓇᒥᑐᐃᓐᓇᕐᓗᑦᑕᐅᖅ ᑲᓇᑕᒥ, ᑎᒻᒥᔫᖅᐸᑦᑐᓄᑦ 
ᓄᓇᕗᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑎᖓᓄᑦ ᐃᖃᓗᐃᑦ, ᑐᑐ. 
 
ᐊᐱᖅᑯᑦ 040 - 2(1): ᐃᓄᖃᙱᑦᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᑦᓴᐃᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓄᑦ ᐃᓪᓗᓕᕆᔨᕐᔪᐊᒃᑯᑦ. 

ᓯᐅᕈᒋᐊᖅ, ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᖅᑲᐅᒻᒪᑦ ᐃᓚᖏᓐᓂᒃ ᐃᓪᓗᐃᑦ ᐊᑦᓱᖏᖅᑕᐅᓚᐅᖅᓯᒪᔪᓂᒃ 
ᐅᑐᕐᓂᕐᒧᑦ ᐅᖃᖅᑎᐅᓚᐅᖅᓯᒪᔪᒧᑦ ᐅᕙᓂ ᒪᓕᒐᓕᖑᕐᕕᒻᒥ. ᐊᕐᕌᓂ, ᐊᐱᖅᓱᓚᐅᖅᓯᒪᔭᕋ ᒥᓂᔅᑕᐅᓚᐅᖅᓯᒪᔪᖅ 
ᐃᓪᓗᓕᕆᔨᕐᔪᐊᑯᓐᓄᑦ ᒥᑦᓵᓄᑦ ᐃᓄᖃᙱᑦᑐᑦ ᐃᖅᑲᓇᐃᔭᕐᑎᓄᑦ ᐃᓪᓗᑦᓴᒫᑦ. ᒥᓂᔅᑕ ᐅᖃᕈᓐᓇᖅᑲ ᑕᐃᒃᑯᐊ 
ᐃᓄᖃᙱᑦᑐᑦ ᐃᓪᓗᐃᑦ ᑎᑎᕋᖅᓯᒪᔪᔪᑦ ᒪᓗᒐᓕᐅᕐᕕᒻᒥ ᐊᓚᒃᑲᖅᑕᐅᔪᔪᑦ ᐊᕐᕕᐊᕐᒥ, ᑕᐃᒃᑯᐊ ᓇᓪᓕᐊᒃ ᐃᓪᓗᐃᑦ 
ᐊᑦᓱᖏᖅᓯᒪᔪᕙᖏᑦ ᐊᑐᖅᑐᐊᖅᓱᒋᑦ ᒪᓕᒐᓕᐅᕐᕕᒻᒥ ᐅᖃᖅᑎᐅᓚᐅᖅᓯᒪᔫᑉ ᑎᑎᖅᑲᓃᔪᕙᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪᐃᒍᓐᓇᕈᒪ, ᐅᖃᖅᑏ, ᐃᓚᐃᓐᓇᖓᒍᑦ ᑭᐅᓗᒍ 
ᒪᓕᒐᓕᖑᖅᑎᐅᖃᑎᒻᒪ ᐊᐱᖅᑯᑎᖓ, ᓇᓗᓇᐃᖅᓯᒋᐊᕈᓐᓇᖅᐸᑦ ᓇᓪᓕᐊᒃ ᐃᓄᐊᙱᑦᑐᑦ ᑎᑎᖅᑲᐃᑦ 
ᐅᖃᐅᑎᒋᒻᒪᖔᕐᒥᒋᑦ, ᑭᓯᐊᓂ ᑕᐃᒃᑯᓄᖓᓪᓗᐊᖅ ᐃᓄᖃᙱᑦᑐᓄᑦ ᐃᓪᓗᓄᑦ, ᑕᐃᒫᒃ ᒪᓕᒐᓕᐅᖅᑎ 
ᐅᖃᖅᑲᐅᒻᒪᑦ, ᑕᐃᒪ ᐃᓄᖃᕈᓐᓇᖅᓯᒪᙱᑦᑐᑦ ᓇᔪᕋᑦᓴᐅᖏᓐᓂᑯᖏᓐᓄᑦ ᑕᐃᒃᑯᐊ ᐃᓪᓗᐃᑦ ᐊᒻᒪᓗ 
ᑕᐃᒫᑦᓯᐊᖅᑐᒥᒃ ᓴᓇᔭᐅᒋᐊᑦᓯᐊᖁᓯᒪᑦᓱᑎᒍ ᐊᑐᖅᑕᐅᒍᓐᓇᖅᓯᑲᓐᓂᖁᑦᓱᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕆᔾᔪᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᑉ ᐅᖃᐅᓯᕆᔭᖓᓄᑦ, ᑕᐃᒃᑯᐊ ᑎᑎᖅᑲᐃᑦ ᐊᓚᒃᑲᖅᑕᐅᓚᐅᖅᓯᒪᔪᑦ 
ᒥᓂᔅᑕᒋᔪᔭᖓᓄᑦ ᐃᓪᓗᓕᕆᔨᕐᔪᐊᒃᑯᑦ, ᐱᔭᕇᑦᓯᐊᖅᑐᐊᓘᓂᑯᓄᑦ, ᑭᐅᓪᕕᓐ ᐃᖕ, ᑎᑎᕋᖅᓯᒪᕕᐅᔪᒻᒪᑕ 
ᖃᑦᓯᐅᓂᖏᓐᓂᒃ ᐃᓄᖃᙱᑦᑐᑦ ᓱᒻᒪᓪᓗ ᐃᓄᖃᙱᒻᒪᖔᑕ. ᒥᓂᔅᑕ ᐅᖃᑲᐃᓐᓇᕐᒪᑦ ᑕᐃᒃᑯᐊ ᐃᓪᓗᐃᑦ 
ᓇᔪᕋᑦᓴᐅᓂᙱᒋᐊᖏᑦ. ᐊᐱᕆᓯᒪᔪᖓ, ᐊᕐᕌᓂᐅᓕᖅᑐᖅ, ᑕᐃᒃᑯᐊ ᐃᓄᖃᙱᑦᑐᑦ ᐃᓪᓗᐃᑦ ᖓᒻᒪᓗ 
ᐃᓄᖃᔪᒐᑎᒃ, ᑖᕙᓂ ᓄᓇᓕᓐᓂ. 
 
ᒥᓂᔅᑕ ᐅᖃᕈᓐᓇᖅᑲ ᖃᓄᑎᒋ ᑕᐃᒃᑯᐊ ᐃᓪᓗᐃᑦ ᐃᓱᒫᓘᑎᒋᔭᕗᑦ, ᒪᓕᒐᓕᖑᖅᑎᐅᖃᑎᒪ ᐊᐱᖅᑯᑎᒋᔭᖏᑦ, 
ᓇᔪᕋᑦᓴᐅᙱᓯᒪᓕᖅᑲᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ, ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖃᐅᔨᒪᔭᒃᑯᓪᓕ, ᑐᓴᖃᑦᑕᕐᕕᒋᑦᓱᒋᓪᓗ ᐃᖅᑲᓇᐃᔭᖅᑏᑦ, ᑐᑭᓯᑎᑦᓯᑦᓯᐊᕈᒪᔪᖓ 
ᒪᕐᕉᓐᓂᒃ ᐃᓪᓘᓐᓂᒃ ᐊᑦᓱᖐᓯᒪᒋᐊᑦᑕ ᐊᑐᖅᑐᐊᓂᕐᒧᑦ. ᓯᕗᓪᓕᖅ, ᐊᑕᐅᓯᕐᒦᑦᑐᑦ ᐃᓪᓗᐃᑦ ᐱᖓᓱᑦ, 
ᓇᔪᕋᑦᑕᐅᒍᓐᓃᖅᓯᒪᒻᒪᑦ ᐃᖅᑲᓇᐃᔭᖅᑎᓄᑦ ᒪᓕᒐᖅᑎᒍᑦ, ᑕᐃᒪ ᓴᓇᑦᓯᐊᖅᑕᐅᖃᓐᓂᖁᓯᒪᓚᕿᕙᕗᑦ 
ᓄᑖᙳᕆᐊᖅᑕᐅᓗᑎᓪᓗ. ᑕᐃᒪᐃᑦᑐᖅ ᓱᓕ ᐅᓪᓗᒥᒧᑦ. 
 
ᑕᐃᒃᓱᒧᖓᓕ ᑕᐃᒪ ᐊᐃᑉᐹᓄᑦ ᐃᓪᓗᒧᑦ ᒫᓐᓇᕋᑖᖑᓂᖅᓴᖅ, ᐊᑐᕈᓐᓇᐃᓕᑎᒋᐊᖃᖅᓯᒪᔭᕗᑦ ᐊᒻᒪᓗ ᑕᒪᓐᓇ 
ᐱᑦᔪᑎᒋᓪᓗᒍ, ᑐᒃᓯᕋᐅᑎᐅᔪᖅ ᓴᓇᒋᐊᖅᑕᐅᓂᑯᑦ ᐊᑐᖅᑕᐅᒍᓐᓇᓯᒃᑲᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅ ᑲᒥᒃ ᖃᓄᑎᒋ ᐊᑐᖅᑕᐅᓚᐅᖏᒻᒪᖔᑕ. 
ᖃᓄᑎᒋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ, ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑭᓯᐊᓂᓕ ᐱᓯᒪᖏᒻᒥᔪᖓ ᐅᓪᓗᖓᓂᒃ ᖃᖓᒃᑯᑦ ᑕᐃᒃᑯᐊ 
ᐃᓪᓗᐃᑦ ᑲᑎᙵᔪᑦ ᐊᑐᖅᑕᐅᒍᓐᓃᓚᐅᕐᒪᖔᑕ, ᑐᓴᖅᑎᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎ, ᐃᒻᒪᖃ ᐅᓪᓗᒥᐅᖏᑦᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᑯᓇᓱᐊᕐᓂᖓᓂ, ᖃᐅᔨᒋᐊᕈᓐᓇᕆᕙ ᐊᑭᓕᖅᓱᐃᒻᒪᖔᑦᑕ 
ᐊᑐᖅᑕᐅᖏᑦᑐᓂᒃ ᐃᓪᓗᓂᒃ ᑕᐃᒪᖓᓕᒫᖅ ᐊᒻᒪᓗ ᒪᕐᕉᒃ; ᑕᐃᒃᑯᐊ ᐃᓪᓗᐃᑦ ᓇᔪᖅᑕᐅᓂᑰᔭᑦ ᐊᒻᒪᓗ 
ᓇᔪᕋᔅᓴᐅᓚᐅᖅᓯᒪᕙᑦ ᐅᕝᕙᓘᓐᓃᑦ ᐊᑎᓕᐅᖅᑕᐅᓂᑰᕙᑦ, ᐊᑐᖅᑐᐊᕈᑎᑦ ᐊᑎᓕᐅᖅᑕᐅᓗᑎᒃ ᑕᐃᒃᑯᐊ ᐃᓪᓗᐃᑦ 
ᓇᔪᕋᔅᓴᐅᑎᓐᓇᒋᑦ. ᑐᑭᓯᑎᑕᐅᒍᒪᔪᖓ, ᐅᑕᖅᑭᓂᐊᖅᑐᖓᓗ ᑐᓴᖅᑎᑕᐅᓂᐊᕐᓂᓐᓂᒃ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑐᖅᑐᐊᕈᑎᓄᑦ ᐊᑭᓕᖅᓱᐃᓂᖅ 
ᐊᑐᖅᑕᐅᓲᖑᒥᒻᒪᑦ ᐅᕝᕙᓘᓐᓃᑦ ᑲᑎᙵᔪᓄᑦ ᐃᓪᓗᓄᑦ ᐊᑐᖅᑕᐅᖏᒃᑲᓗᐊᖅᑎᓪᓗᒋᑦ ᐱᑦᔪᑎᖃᑦᑐᑎᒃ 
ᐊᑦᔨᒌᖏᑦᑐᓂᒃ. ᒫᓐᓇᐅᔪᖅ, ᐅᖃᖅᑎ, ᕿᒥᕐᕈᓪᓗᑕ ᖃᓄᖅᑑᕈᑎᒋᔪᓐᓇᑕᑦᑎᓐᓂᒃ ᐊᑭᓕᒃᓱᖅᑕᐅᒃᑲᓂᕐᓂᐊᕐᒪᖔᑕ 
ᑖᒃᑯᐊ ᐃᓪᓗᐃᑦ ᐊᒻᒪᓗ ᑐᓴᖅᑎᑦᑎᓂᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᑐᐊᕈᒃᑭᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓕᒻᒧᑦ. ᒪᑉᓴᓚᒃ. 
 
ᐊᐱᖅᑯᑦ 041 - 2(1): ᐃᓚᒋᐊᖅᑕᐅᓂᖓ ᓇᐅᔮᓂ ᐃᓕᓐᓂᐊᖅᕕᖓᑕ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᓇᐃᑦᑐᒥᒃ ᐱᒋᐊᕈᑎᖃᕐᓂᐊᖅᐳᖓ. ᓇᐅᔮᓂ ᐃᓕᓐᓂᐊᖅᕕᒃ, ᐃᓂᑭᔅᓱᑐᒻᒪᕆᐊᓘᒻᒪᑕ 
ᐊᒥᓱᕈᑉᐸᓪᓕᐊᑐᐃᓐᓇᑎᓪᓗᒋᑦ ᐃᓕᓐᓂᐊᖅᑏᑦ ᐱᖃᓯᐅᑎᓪᓗᒍ ᓂᕆᕕᒃ ᐊᒻᒪᓗ ᖃᐅᔨᓴᕐᓂᕐᒧᑦ ᐃᓪᓗᕈᓯᖅ. ᐃᓛᒃ, 
ᐃᖅᑲᐅᒪᖏᑦᑐᖓ, ᐊᐱᖅᑯᑎᐅᖏᑦᑐᖅ ᑭᓯᐊᓂᓗ ᑕᐃᒃᑯᐊ ᐃᓂᐅᔪᑦ ᐊᑐᕆᐊᖃᒻᒪᑕ ᐃᓪᓗᕈᓯᐅᓗᑎᒃ 
ᐃᓂᑭᔅᓱᕐᓂᖓᓄᑦ ᐃᓕᓐᓂᐊᕐᕕᒻᒥ. ᐃᓪᓗᕈᓯᑭᔅᓴᑐᒻᒪᕆᐊᓘᒻᒪᑕ ᑕᐃᑲᓂ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ, ᓇᐅᔮᓂ 
ᐃᓕᓐᓂᐊᖅᕕᖓ ᐊᖏᓪᓕᒋᐊᖅᑕᐅᓂᐊᕐᒪᖔᖅ ᑕᒫᓂ ᑮᓇᐅᔭᖅᑐᕈᑎᐅᑉ ᐊᕐᕌᒍᐊᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᑯᕋᑖᕋᒪ ᐃᓕᓐᓂᐊᕐᕆᐊᖅᐸᑦᑐᐃᑦ ᒥᑭᓂᖅᐹᓂᒃ 
ᒍᕋᐃᑦ 12-ᒧᑦ ᓇᐅᔮᓂ ᐊᒥᓱᕈᑉᐹᓕᖅᓯᒪᒻᒪᑦ 203-ᒥᑦ 237.5-ᒧᑦ ᑕᒫᓂ ᐊᕐᕌᒍᒥ. ᓴᓂᖅᕙᒃᑕᐅᓯᒪᔪᖅᑕᖃᖏᑦᑐᖅ 
ᐊᑭᑐᔪᓄᑦ ᑮᓇᐅᔭᖁᑎᓂ ᑕᒫᓂ ᐊᕐᕌᒍᒥ ᐃᓚᒋᐊᖅᑕᐅᓂᖓᓄᑦ ᐃᓕᓐᓂᐊᖅᕕᒃ, ᑭᓯᐊᓂᓕ ᓇᓗᖏᓚᖓ 
ᐃᓗᐊᓃᑉᐸᑦ ᑕᓪᓕᒪᑦ ᐊᕐᕌᒍᓄᑦ ᐸᕐᓇᒍᑎᒥ. ᑕᒪᓐᓇ ᖃᐅᔨᒋᐊᕆᐊᖃᕐᓂᐊᖅᑕᕗᑦ. 
 
ᐱᓇᓱᐊᕈᓯᐅᑉ ᓄᙳᐊᓂ ᐱᕕᒃᓴᖃᕐᓂᐊᕐᒥᒐᒪ, ᐅᖃᖅᑏ, ᐃᓕᓐᓂᐊᖅᕕᖓ ᐳᓛᕆᐊᕐᓗᒍ ᑖᓐᓇᓗ 
ᒪᓕᒐᓕᐅᖅᑎᐅᖃᑎᒐ ᐊᒻᒪᓗᖃᐃ ᓇᓗᓇᐃᕐᓗᒍ ᑕᐃᑲᓂ ᐃᓚᒋᐊᖅᑕᐅᒍᓐᓇᕐᓂᕆᒐᔭᖅᑕᖓᓂᒃ ᐃᓪᓗᕈᓰᑦ 
ᐊᖏᔫᓂᖏᓐᓂᒃ ᑕᐃᒪᐃᒋᐊᖃᑉᐸᑦ ᐃᓗᐊᓂ ᑕᓪᓕᒪᑦ ᐊᕐᕌᒍᑦ ᐸᕐᓇᒍᑎᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓚᒃ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᓂᒃᓴᖃᕆᐊᖃᓪᓚᕆᑦᑐᑦ. ᐊᑐᕐᒥᔪᓪᓘᓐᓃᑦ ᐅᖃᓕᒫᒐᖃᖅᕕᒻᒥᒃ 
ᐊᒻᒪᓗ ᖃᐅᔨᓴᕐᓂᕐᒧᑦ ᐃᓪᓗᕈᓯᕐᒥᒃ ᐃᓕᓐᓂᐊᖅᕕᐅᓪᓗᑎᒃ. ᐊᒻᒪᓗᑦᑕᐅᖅ ᓇᓪᓕᑭᑕᐅᑎᓗᑎᑦ ᐊᑐᖃᑦᑕᕐᓗᑎᑦ, 
ᐃᓂᖃᙱᓗᐊᕐᓂᖏᓐᓄᑦ. ᐊᒻᒪᓗᑦᑕᐅᖅ ᑐᓴᖃᑦᑕᖅᓯᒪᕗᖓ ᖃᐅᔨᒪᔭᐅᔪᖅᑕᖃᙱᓚᑦ ᑕᕝᕙᓃᑦᑐᓂᑦ 
ᐱᖃᓯᐅᑎᓯᒪᔪᓂᑦ ᑕᓪᓕᒪᓄᑦ ᐸᕐᓇᐅᑕᐅᔪᓄᑦ ᐊᖏᑐᔫᑎᓄᑦ. 
 
ᑐᑭᓯᑦᑎᐊᖅᑯᖔ ᐱᑕᖃᒃᑲᓂᙱᒻᒪᑦ ᐃᓚᒋᐊᕈᑎᐅᔪᓂᑦ ᑮᓇᐅᔭᓂᑦ ᑕᕝᕗᖓ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑕᐅᔪᓂᑦ ᐊᖏᔫᑎᓄᑦ? ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᑮᓇᐅᔭᓂᑦ ᐱᔪᓐᓇᕐᒪᖔᖅ ᐃᓚᒋᐊᖅᑕᐅᓂᖓᓄᑦ 
ᐃᓕᓐᓂᐊᕕᒻᒥ ᑕᕝᕙᙵᑦ ᐸᕐᓇᐅᑕᐅᔪᒥᑦ? ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᐃᓚᒋᐊᕈᑎᐅᔪᒥᑦ ᐃᓕᓐᓂᐊᕐᕕᒻᒧᑦ 
ᐱᔪᓐᓇᕐᓂᕋᕐᓗᓂ ᓯᕗᓂᔅᓴᑎᓐᓂ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑕᒪᓐᓇ ᖃᐅᔨᒋᐊᕋᓱᒍᓐᓇᖅᑕᕋ. ᑕᕝᕙᓂ ᑕᓪᓕᒪᓄᑦ 
ᐊᕐᕌᒍᓄᑦ ᐸᕐᓇᐅᑕᐅᔪᖅ ᐊᖏᔫᑎᓄᑦ, ᐅᖃᓕᒫᖅᑲᕋ, 2004/2005 ᑕᕝᕗᖓᖅᑎᑕᐅᒐᔭᕐᖓᑦ 2008/2009, 
ᑮᓇᐅᔭᓂᑦ ᓴᓂᕐᕙᐃᓯᒪᔪᑕᖃᙱᓚᑦ. ᑭᓯᐊᓂᓕ, 2009/2010 ᐱᑕᖃᕐᑎᑕᐅᕗᖅ 4.7-ᒥᓕᐊᓐ ᑮᓇᐅᔭᐃᑦ 
ᓴᓂᕐᕙᖅᑕᐅᓯᒪᕗᑦ ᐃᓕᓐᓂᐊᕐᕕᒧᑦ ᐃᓚᒋᐊᖅᑕᐅᓂᖓᓂ. ᑕᐃᒪ, ᑕᕝᕙᓃᙱᑦᑐᖅ ᐃᓗᐊᓂ ᐊᕐᕌᒍᐃᑦ 
ᑕᓪᓕᒪᐅᔪᓂᑦ ᐸᕐᓇᐅᑕᐅᔪᓂᑦ ᐃᓚᒋᕈᑎᐅᔪᒥᑦ. 
 
ᐅᖃᖅᑎ, ᑕᒪᓐᓇ ᖃᐅᔨᒋᐊᒃᑲᓐᓂᕆᐊᖃᕋᒪ ᖃᑦᑎᐅᓂᖏᓐᓂ ᐃᓕᓐᓂᐊᕆᖃᑦᑕᖅᑐᑦ ᐅᓪᓗᒥᐅᔪᖅ, ᐊᒻᒪᓗᑦᑕᐅᖅ 
ᖃᑦᑎᐅᓂᐊᖅᑐᒋᔭᐅᒻᒪᖔᑕ ᐃᓕᓐᓂᐊᕆᐊᓛᖅᑐᑦ ᖃᐅᔨᒪᓇᓪᓚᕆᒃᑲᓗᐊᕐᒪᖔᖅ ᐊᒥᓱᕈᖅᐸᓪᓕᐊᓂᐊᕐᒪᖔᑕ, 
ᐊᒻᒪᓗ ᖃᐅᔨᒋᐊᕐᓗᑕ ᖃᑦᑎᐅᒐᔭᕐᒪᖔᑕ ᐃᓚᒋᐊᕈᑎᒋᓂᐊᖅᑕᖏᑦ ᑕᐃᔅᓱᒪᓂᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᖓᓄᑦ, ᑐᑐ. 
 
ᐊᐱᖅᑯᑦ 042 - 2(1): ᐊᑐᖅᑐᐊᖅᑕᐅᔪᑦ ᐃᓪᓗᒋᔭᐅᔪᑦ ᐅ"ᕗᕋᐃᔭᓐ-ᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᔭᕋ ᑕᕝᕗᖓᔅᓴᐃᓐᓇᐅᔪᖅ ᐊᖓᔪᖅᑳᖑᔪᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ. 
ᖃᐅᔨᒍᒪᕕᐅᑎᓕᕐᒥᒐᒪ, ᐅᖃᖅᑏ. 
 
ᑕᒪᒃᑯᓂᖓ ᐊᑐᖅᑐᐊᖅᑕᐅᔪᓄᑦ ᐅᖃᐅᓯᕆᔭᑦᑎᓐᓂ ᐅᖃᖅᑎᐅᓚᐅᖅᑑᑉ ᒪᓕᒐᓕᐅᕐᕕᑎᓐᓂ, ᐊᐱᕆᔪᒪᕙᕋ 
ᐊᖓᔪᖅᑳᖑᔪᖅ, ᑕᒪᒃᑯᐊ ᐊᑐᖅᑐᐊᖅᑕᐅᔪᑦ ᐊᑎᓕᐅᖅᑕᐅᑎᓪᓗᒋᑦ ᒪᓕᒐᓕᐅᖅᑎᒧᑦ ᐊᓯᐊᓂ ᐊᔾᔨᒋᙱᑕᖓᓂᑦ 
ᐊᖏᖅᑕᐅᓂᑕᖃᖅᑳ ᓯᕗᓂᐊᒍᑦ ᐊᑐᖅᑐᐊᖅᑕᐅᓚᐅᙱᓐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓄ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐊᔾᔨᐅᖏᑦᑐᓂᑦ ᐊᑐᖅᑐᐊᕈᑎᓂᑦ ᐱᑕᖃᙱᓚᖅ 
ᒪᓕᒐᓕᐅᖅᑎᓄᑦ ᑲᑎᒪᕕᑦᑎᓐᓂ. ᖃᐅᔨᒪᕗᖓᓕ ᐊᔾᔨᐅᑎᑕᐅᑐᐃᓐᓇᕐᖓᑕ. ᑕᐃᒪ, ᑭᐅᓗᒍ ᐊᐱᖅᑯᓯᕆᔭᖓ, 
ᐅᖃᖅᑏ, ᐊᑐᖅᑐᐊᖅᑕᐅᔪᑦ ᐊᔾᔨᐅᑎᑕᐅᑐᐃᓐᓇᖅᑯᑦ ᐊᓯᖏᓐᓂ ᑕᕝᕙᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᖏᖅᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ, ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ ᖃᖓᒃᑯᑦ ᑖᒃᑯᐊ 
ᐊᑐᖅᑐᐊᕈᑎᐅᔪᑦ ᐊᑎᓕᐅᖅᑕᐅᓂᕐᒪᖔᑕ ᐊᒻᒪᓗ ᐱᒋᐊᕐᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓂ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅ ᐊᑐᖅᑐᐊᕈᑎᐅᔪᖅ ᐅᓪᓗᖃᖅᑯ ᒫᑦᓯ 15, 2002 
ᐊᒻᒪᓗ ᐊᐃᑉᐸᖓ ᐊᑐᖅᑐᐊᕈᑎᐅᔪᖅ ᐅᓪᓗᖃᖅᑯ ᑏᓰᕝᕙ 1, 2002. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᔅᓱᒪᓂ, ᐊᒻᒪᓗ ᓯᕗᓂᐊᓂ ᐊᑎᓕᐅᖅᑕᐅᓚᐅᖅᑎᓐᓇᒋᑦ, ᑖᒃᑯᐊ 
ᐃᓪᓘᔪᑦ ᖃᐅᔨᓴᖅᑕᐅᖄᓚᐅᖅᓯᒪᕚᑦ ᐊᒻᒪᓗ ᐊᑐᖅᑕᐅᔪᓐᓇᕐᓂᕋᖅᑕᐅᓪᓗᑎ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓪᓗᓕᕆᔨᕐᔪᐊᑯᓐᓄ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔭᒃᑯᓪᓕ, ᐄ, ᑕᐃᔅᓱᒪᓂ 
ᖃᐅᔨᓴᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᕆᔭᐃᑦ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ ᐊᑐᐃᓐᓇᐅᑎᑦᑎᔪᓐᓇᕐᒪᖔᖅ ᐊᔾᔨᖏᓐᓂ 
ᒪᓕᒐᓕᐅᕐᕕᑎᓐᓄᑦ, ᐊᒻᒪᓗ ᖃᐅᔨᓴᐅᑎᐅᔪᒥᓂᑦ ᖃᓄᐃᓐᓂᖏᓐᓄᑦ ᐃᓪᓘᔪᒥᑦ ᑕᐃᔅᓱᒪᓂ. ᐅᖃᖅᑏ, ᐊᒻᒪᓗ 
ᑐᑭᓯᑎᑦᑎᒋᐊᕈᓐᓇᖅᑲᑦ ᒪᓕᒐᓕᐅᖅᑎᓂᑦ ᐅᕙᓃᑦᑐᓂᑦ, ᑭᒃᑯᑦ ᐊᑎᓕᐅᕆᓚᐅᕐᒪᖔᑕ ᐊᑐᖅᑐᐊᕈᑎᐅᔪᓂᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓪᓗᓕᕆᔨᕐᔪᐊᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖃᕐᑎᑦᑎᔪᓐᓇᑎᐊᖅᑯᖓ 
ᑐᑭᓯᒋᐊᕈᑎᐅᔪᓂᑦ ᒪᓕᒐᓕᐅᖅᑎᐅᖃᑎᒋᔭᓐᓂ ᑖᒃᑯᓂᖓ ᖃᐅᔨᓴᐅᑎᐅᔪᒥᓂᕐᓂᑦ, ᑭᓯᐊᓂᓕ ᐅᖃᐅᑎᔪᓐᓇᕐᒥᔭᕋ 
ᒪᓕᒐᓕᐅᖅᑎᐅᖃᑎᒋᔭᕋ ᒫᑦᓯ 2002-ᒥ ᐊᑐᖅᑐᐊᕐᓂᐅᔪᖅ ᐊᑎᓕᐅᖅᑕᐅᔪᖅ ᑕᐃᒃᑯᓱᒧᖓ ᒥᓂᔅᑕᐅᑉ 
ᑐᖏᓕᕆᓚᐅᖅᑕᖓᓄᑦ ᓴᓇᔪᓕᕆᔨᒃᑯᓐᓄᑦᐅᖃᖅᑏ. ᐊᐃᒃᐸᖓ ᐊᑐᖅᑐᐊᕐᓂᕐᒧᑦ ᐅᓪᓗᖓ ᑎᑎᕋᕐᓯᒪᔪᖅ 
ᑏᓯᒻᐱᕆ 1, ᐊᑎᓕᐅᖅᑕᐅᓚᐅᕐᓯᒪᔪᖅ ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑲᐅᑎᖏᓐᓄᑦ ᐅᕙᖓ ᐊᓪᓚᕝᕕᖓᓂ 
ᑕᐃᒪᐃᒃᓱᒪᓂᐅᓚᐅᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 043 - 2(1): ᐃᒃᐱᐊᕐᔪᒻᒥᐅᑦ ᐃᓱᒫᓘᑎᖓᑦ ᓇᓂᓯᕕᒃ ᐅᔭᕋᕐᓂᐊᕐᕕᐅᑉ ᕿᒪᒃᑕᐅᓂᖓᓂᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔭᕋ ᓯᕗᓕᖅᑎᐅᔪᖅ. 
 
ᐃᒃᐱᐊᕐᔪᒻᒥ, ᐃᓱᒪᓗᒍᑎᑕᖃᕐᒪᑦ ᓇᓂᓯᕕᐅᑉ ᒥᒃᓵᓄᑦ. ᐊᕐᕌᒍᑦ ᑎᓴᒪᑲᓴᐅᓕᖅᑐᑦ, ᐱᓕᕆᐊᕆᓯᒪᒐᑦᑎᒍᑦ 
ᓇᓂᓯᕕᒃ ᐅᔭᕋᓐᓂᐊᕐᕕᒥᓂᐅᔪᖅ, ᑭᓯᐊᓂᓕ ᐱᓇᓱᐊᕈᓯᐅᓚᐅᖅᑐᒥ ᑎᑎᖅᑲᐅᓯᐊᓚᐅᕐᒥᒐᒪ ᑎᑎᕋᖅᑕᒥᓂᐅᔪᑦ 
ᐊᔾᔨᖏᓐᓂᒃ ᑐᕌᖓᔪᑦ ᓯᕗᓕᖅᑎᒧᑦ ᐊᔾᔨᖓᓂ ᑎᑎᖅᑲᐅᔫᑉ ᐱᓯᒪᒐᒪ. ᐳᕆᒃᐅᐊᑐ ᐱᓕᕆᕕᖃᖅᑐᑦ ᐅᖃᕐᓯᒪᒻᒪᑕ  

ᐅᑕᖅᑭᔪᓐᓇᐃᓕᒻᒪᑕ ᒐᕙᒪᒃᑯᑦ ᐃᓱᒪᓕᐊᕆᓂᐊᑕᖓᓐᓂᒃ. ᑐᑭᓯᐅᒪᓕᖅᑐᖓ, ᑕᐃᒃᑯᐊ ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᑲᒪᒋᔭᐅᕙᓪᓕᐊᓂᐊᕐᓕᕐᒪᑕ ᑲᖏᖅᖠᓂᕐᒥ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. ᐲᑯ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖃᐅᔨᒪᔨᐅᔪᒥ 
ᐃᖅᑲᓇᐃᔭᖅᑎᑦᑎᔪᖃᓚᐅᖅᑐᖅ ᐊᑲᐅᒐᔭᕐᒪᖔᖅ ᐅᔭᕋᓐᓂᐊᕐᕕᒥᓂᐅᔪᖅ, ᑭᓱᑐᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓐᓇᕐᓗᓂ ᐊᒻᒪ ᐃᖅᑲᓇᐃᔭᕆᐅᓴᕐᓂᕐᒧᑦ ᐃᓕᓐᓂᐊᕐᕕᐅᔪᓐᓇᕐᓗᓂ ᑕᐃᓐᓇ ᓇᓂᓯᕕᒃ. 
ᕿᒥᕐᕈᓇᖅᑎᑦᑎᓚᐅᕐᒥᔪᑦᑕᐅᖅ ᓄᓇᓕᓐᓂ ᒐᕙᒪᓕᕆᔨᒃᑯᑦ ᕿᒥᕈᔭᐅᓪᓗᑎᒃ ᑕᐃᒃᑯᐊ ᖃᓄᐃᓐᓂᖏᓐᓂᒃ 
ᐱᖁᑎᒋᔭᐅᔪᑦ ᐃᓪᓗᔪᑦ ᑕᑉᐸᓂ ᓇᓂᓯᕕᒻᒥ. ᖃᐅᔨᒪᒐᑦᓯ ᑕᐃᓐᓇ ᓄᓇᒋᔭᐅᔪᔪᖅ ᐊᑯᓂᑲᓪᓚᒃ 
ᐃᓄᖃᕈᓐᓃᕐᓯᒪᓕᕐᒪᑦ. 
 
ᖃᐅᔨᔭᐅᔪᑦ ᑐᓂᔭᐅᓚᐅᖅᑐᑦ ᐊᒻᒪᓗ ᓇᓗᓇᐃᕐᓯᓯᒪᓪᓗᑎᒃ ᐅᓂᒃᑳᖑᔪᒥ ᐊᐅᓚᑕᐅᑉᐸᑦ ᐊᑭᒋᒐᔭᖅᑕᖏᓐᓂᒃ 
ᐱᖃᓯᐅᔾᔭᐅᓪᓗᑎᒃ 5 ᒥᓕᐊᓐ ᐊᕐᕌᒍᑕᒫᑦ ᑕᐃᓐᓇ ᐃᖏᕐᕋᑎᑕᐅᓂᐊᖅᐸᑦ ᐃᓕᓐᓂᐊᕐᕕᐅᓗᓂ 
ᐃᖅᑲᓇᐃᔭᕆᐅᒃᓴᓂᕐᒧᑦ ᐊᒻᒪᓗ ᓴᓇᔭᐅᒋᐊᕈᓐᓇᕐᓗᓂ ᐊᒻᒪᓗ ᒪᑭᒪᓂᖓᓄᑦ ᐊᑭᖏᓐᓄᑦ ᐊᑭᓕᕆᐊᖃᕋᔭᖅᑕᕗᑦ, 
ᕿᒪᒃᑕᐅᓯᒪᔪᓂ ᓇᓂᓯᕕᒻᒥ 5 ᒥᓕᐊᖏᓐᓂᑦᑐᑦ. ᑲᑎᓕᒫᖅᑐᒋᑦ ᐃᒪᓐᓇᐅᔪᑦ 10.5 ᒥᓕᐊᓐ ᑕᐃᓐᓇ 
ᐊᐅᓚᔾᔭᐅᑦᑕᐅᒋᐊᒃᑲᓂᕐᓂᐊᖅᐸᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᓴᓇᕙᓪᓕᐊᔪᑦ ᑐᒃᓯᕋᐅᑎᒃᓴᐅᔪᓂᒃ ᐊᖓᔪᖅᑲᐅᑎᐅᔪᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᒃ 
ᖃᓄᐃᓕᖁᔭᐅᓂᖏᓐᓂᒃ ᐊᒻᒪ ᐊᑭᖏᑎᒍᑦ ᐊᑲᐅᔾᔪᑎᖏᑦ ᑕᐃᒪᐃᓕᐅᕈᓐᓇᕋᔭᕐᒪᖔᑦᑕ.  
 
ᒫᓐᓇᐅᔪᕐᓕ, ᑎᑎᕋᕐᓯᒪᔪᖓ ᐊᖓᔪᖅᑳᖓᓐᓄᑦ ᐃᓄᓕᕆᔨᑐᖃᒃᑯᑦ, ᒥᔅᑕ ᒥᑦᓱᓪᒧᑦ, ᐊᐱᕐᓱᖅᑐᒍ ᖃᓄᖅ 
ᐱᔪᓐᓇᕋᔭᕐᒪᖔᑦᑕ ᒐᕙᒪᑐᖃᒃᑯᑦ ᐱᖁᑎᖏᓐᓂᒃ ᐅᕙᑦᑎᓐᓄᑦ ᐊᑐᐃᓐᓇᐅᔪᓐᓇᖅᑐᓂᒃ ᐊᑭᑐᓗᐊᕋᔭᙱᑦᑐᓂᒃ, 
ᐊᒻᒪ ᐃᖅᑲᓇᐃᔭᕆᐅᒃᓴᕐᓂᕐᒧᑦ ᐃᓕᓐᓂᐊᕐᕕᐅᓪᓗᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᕿᓄᐃᓵᖅᑐᑕ ᐅᑕᖅᑭᓯᒪᓕᕋᑦᑕ ᐅᑭᐅᓄᑦ ᐱᖓᓱᓄᑦ 
ᐱᔭᕇᖅᑕᐅᓇᓱᐊᕐᓂᖓᓂᒃ ᖃᐅᔨᓴᕐᓂᐅᔪᖅ ᓇᓂᓯᕕᒥᓂᐅᔪᖅ. ᑕᐃᒃᑯᐊ ᐱᔭᐃᔪᒪᒐᓗᐊᕐᒪᑕ ᐃᓪᓗᒥᓂᐅᔪᑦ 
ᐅᐱᕐᖔᖑᓂᐊᖅᑐᒥ ᐊᐅᔭᐅᓂᐊᖅᑐᒥ. ᑕᐃᒃᑯᐊ ᑲᒻᐸᓂᐅᔪᑦ ᐱᔭᐃᔪᒪᒻᒪᑕ ᐃᓪᓗᒥᓂᓕᒫᓂᒃ. ᑕᐃᒪᓕ 
ᐅᑕᖅᑭᑐᐃᓐᓇᕐᓂᐊᖅᐱᓯ ᐃᓪᓗᒥᓂᐅᔪᑦ ᐲᔭᖅᑕᐅᓇᓱᐊᕐᓂᒥᖏᓐᓂᒃ, ᒐᕙᒪᒃᑯᑦ ᕿᒥᕐᕈᓇᓱᐊᙱᓪᓗᑎᒃ 
ᖃᓄᖅᑐᑲᓐᓂᕈᓐᓇᕐᒪᖓᕐᒥᒃ ᑕᐃᒃᑯᓄᖓ ᐃᓪᓗᒥᓂᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐊᒥᓱᑲᓪᓚᐅᒻᒪᑕ ᑕᑉᐸᓂ ᓇᓂᓯᕕᒻᒥ, ᐱᖃᓯᐅᑎᓪᓗᒋᑦ ᐊᕙᑎᖓᑕ 
ᖃᓄᐃᓕᔭᐅᔭᕆᐊᖃᕐᓂᖓ ᓴᓗᒻᒪᓴᖅᑕᐅᔭᕆᐊᖃᕐᓂᐊᖅᐸᑦ. ᒐᕙᒪᒃᑯᑦ ᐃᒪᐃᓕᖓᓕᓚᐅᕐᒪᑕ ᑕᐃᓐᓇ ᓇᓂᓯᕕᒃ 
ᒪᑐᔭᐅᑎᓪᓗᒍ. ᐃᓚᖏᑦ ᐃᓗᐃᑦ ᐊᑐᐃᓐᓇᐅᔪᑦ ᓄᓇᒥ, ᑭᓯᐊᓂᓕᖃᐃ ᓇᒻᒪᒃᑲᔭᖅᐳᖅ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᓕᓯᓗᑎᒃ 5 ᒥᓕᐊᓂᒃ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ ᐊᒻᒪ 5 ᒥᓕᐊᓐᑲᓐᓂᐅᔪᑦ ᓴᓇᒋᐊᕈᑕᐅᔪᓄᑦ 
ᒫᓐᓇᐅᔪᖅ ᑕᐃᓐᓇ ᓇᔪᖅᑕᐅᑎᓐᓇᒍ. ᑕᐃᒪᓕ, ᐆᒃᑑᑎᒋᓗᒍ, ᐅᖃᖅᑎ, ᐃᒫᒃ ᓇᓗᓇᐃᕆᐊᕈᒃᑯ, ᒫᓐᓇᐅᔪᖅ  

ᓇᓂᓯᕕᒻᒥᑦᑐᖃᙱᒻᒪᑦ. ᓴᖅᑮᒐᔭᖅᐱᑕ ᐃᓕᓐᓂᐊᕐᕕᒃᓴᐅᒐᔭᖅᑐᒥᒃ ᓇᓂᓯᕕᒻᒥ, ᑕᑉᐸᐅᖓᖅᑎᑦᑎᓗᑕ 100-ᓂᒃ 
ᐃᓄᓐᓂᒃ ᑕᖅᑭᓄᑦ ᐱᖓᓱᓄᑦ, ᐊᐅᓪᓚᖅᑎᓪᓗᒋᑦ ᐊᓯᕈᓗᔭᖏᓐᓂᓪᓗ, ᑐᑭᖃᓗᐊᖅᑐᔭᕋᔭᙱᑦᑐᖅ.  
 
ᐊᑲᐅᓂᕐᓴᐅᒐᔭᖅᐳᖃᐃ ᒐᕙᒪᐅᓗᑕ ᐆᒃᑑᑎᒋᓗᒍ, ᐱᔪᓐᓇᕐᓗᑕ ᐊᑲᐅᓂᕐᓴᐅᔪᒥᒃ ᓱᒃᑯᑦᑎᐊᓂᓂᖓᓂᒃ. 
ᐆᒃᑑᑎᒋᓗᒍ ᐅᖃᖅᑎ, ᑲᖏᖅᖠᓂᕐᒥ. ᑕᐃᒃᑲᓂ ᐅᓇᓕᒃᓴᓄᑦ ᖃᐅᔨᓴᕐᕕᒥᓂᖅᑕᖃᕐᒪᑦ. ᐃᓪᓗᑕᖃᖅᑐᓂᓗ 
ᐃᓕᓐᓂᐊᖅᑐᓄᑦ ᓇᔪᖅᑕᐅᔪᓐᓇᕋᔭᖅᑐᒥᒃ. ᕿᑎᐸᓗᐊᓃᑦᑐᓂᓗ ᓄᓇᕗᑦ. 
 
ᐊᑲᐅᓂᕐᓴᐅᒐᔭᖅᐳᖃᐃ ᐅᑯᐊ ᒐᕙᒪᒃᑯᑦ ᑲᔪᓯᖓᕋᓱᐊᖅᐸᑕ ᑕᐃᒪᐃᑦᑐᒧᑦ ᐋᖅᑭᒃᓯᒪᔪᒧᑦ. ᐅᖃᖅᑏ, ᑕᐃᒫᒃ 
ᐅᖃᐅᑎᑲᐃᓐᓇᕋᒃᑯ ᒪᓕᒐᓕᐅᖅᑎ, ᓯᕗᒧᐊᑉᐸᓪᓕᐊᕕᒋᔭᕗᑦ ᑕᒪᓐᓇ ᑐᑭᑖᕐᓂᐅᓯᒪᔪᖅ. ᒪᓪᓕᒌᒃᑯᑎᓕᕆᔩᑦ 
ᐱᕕᑭᑦᓱᑎᒃ ᑭᓪᓛᓕᑦᑕᕐᕕᒻᒥᓄᑦ ᐅᕝᕙᓗ ᒪᓕᒐᕐᓄᑦ ᒪᓕᒋᐊᓕᒻᒥᓐᓄᑦ ᑭᓪᓛᓕᓯᒪᒐᒥᒃ ᑐᑭᑖᕐᕕᐅᒋᐊᖃᕐᒪᑕ, 
ᓴᓗᒻᒪᖅᓴᐃᒋᐊᖃᕐᒪᑕ ᕿᒻᒪᑯᓂᒃ, ᐅᖃᖅᑏ, ᑭᓯᐊᓂᑦᑕᐅᖅ ᑕᐃᑦᓱᒨᓇᑦᓴᐃᓐᓇᖅ, ᐊᕙᑎᒧᑦ 
ᖃᓄᐃᓚᕿᐅᑎᐅᒍᓐᓇᖅᑐᑦ ᐊᒻᒪᓗ ᐊᓯᖏᑦ ᑭᓪᓛᓕᑦᑕᕐᓇᐃᑦ. 
 
ᐅᓇ ᒐᕙᒪ ᓯᕗᒧᐊᒋᐊᓕᒃ ᓴᙱᓂᖅᓴᐅᓗᓂ ᐱᐅᓂᖅᐹᓂᒃ ᑮᓇᐅᔭᓂᒃ ᐱᓂᐊᕐᓗᓂ ᐊᑭᓕᐅᑦᑐᓂᒃ ᐅᕗᖓ, 
ᐱᓇᓱᐊᖅᑕᒥᓄᑦᑕᐅᖅ, ᐅᖃᖅᑏ, ᑕᐅᑐᓪᓗᒍ ᒪᑭᒪᔾᔪᑎᖓ, ᑮᓇᐅᔭᖅᑎᒍᑦ, ᐊᐅᓚᑕᐅᓂᖏᒍᓪᓗ ᐊᑭᖏᑦ 
ᓇᓂᓯᕕᐅᑉ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥ ᐃᓚᒋᐊᕆᒍᑏᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᕐᕌᖑᓂᒃ ᐊᒥᓱᐊᓗᓐᓂᒃ, 
ᐊᑕᓂᐅᓵᖃᑎᒋᖃᑦᑕᖅᓯᒪᔭᕋ, ᑭᓯᐊᓂ ᐊᑕᓂᐅᓵᕈᑎᑦᓯᐊᕙᓐᓄᑦ. (ᑐᓵᔨᒃᑯᑦ) ᑭᓯᐊᓂ ᐅᖃᖅᓯᒪᒐᒪ 
ᐅᓂᒃᑳᓕᐊᕆᓯᒪᔭᓐᓂ, ᐅᖃᖅᓯᒪᔪᖓ ᐃᓪᓗᖁᑎᖃᐅᕆᐊᖃᕆᐊᑦᑕ ᐃᑉᐱᐊᕐᔪᒻᒥ, ᑭᓯᐊᓂ 
ᑭᐅᔭᐅᑐᐃᓐᓇᖃᑦᑕᖅᓯᒪᒐᒪ ᓈᒻᒪᑦᑐᓂᒡᒎᖅ ᐃᓪᓗᖁᑎᖃᐅᒌᕋᑦᑕ ᓇᓂᓯᕕᒻᒥ. ᑕᐃᒫᒃ ᒐᕙᒪᒃᑯᑦ ᐅᖃᐅᔾᔩᓐᓇᖅᑐᑦ 
ᐅᕙᑦᑎᓐᓂᒃ, ᑭᓯᐅᓂ ᐃᓄᖏᑦ ᐃᑉᐱᐊᕐᔪᒻᒥᐅᑦ, ᑕᐅᑐᑦᑐᒍᑦ $25-ᒥᓕᐊᓐᓃᑦᑐᓂᒃ ᓯᖁᑦᑎᖅᑕᐅᓂᐊᖅᑐᓂᒃ 
ᓇᓂᓯᕕᒻᒥ. ᐃᓱᒪᔪᖓ ᒐᕙᒪᒃᑯᑦ ᑖᒃᑯᓂᖓ ᖃᓄᖅᑑᕈᑎᖃᑦᓯᐊᕆᐊᖃᕆᐊᖏᑦ ᑕᑯᓗᑎᓪᓗ ᓱᓇᖃᕆᐊᖃᕐᒪᖔᑕ 
ᐃᑉᐱᐊᕐᔪᒻᒥ ᓄᓇᕗᒻᒥᓗ, ᓄᓇᕗᒻᒥᒃ ᐅᕗᖓ... (ᑐᓵᔨ ᓄᖅᑲᖅᐳᖅ) ᑖᒃᑯᐊ $25-ᒥᓕᐊᓐ ᓴᓇᒻᒪᐅᓯᕐᓅᖓᔪᓂᒃ 
ᓴᓇᔭᒥᓂᖏᓐᓄᑦ ᑲᓇᑕᐅᑉ ᒐᕙᒪᖓᑕ, ᒐᕙᒪᖓᓄᓪᓗ ᓄᓇᑦᓯᐊᑉ ᐅᕙᑦᓯᐊᕈ (ᑐᓵᔨᒃᑯᑦ): ᐊᒻᒪᓗ ᒪᑭᒪᑕᐅᑦᓱᑎᒃ 
$90-ᑕᐅᓴᓐᓄᑦ ᑕᖅᑭᑕᒫᑦ ᒐᕙᒪᖓᓄᑦ ᓄᓇᕗᑦ. 
 
ᓯᖁᑦᑎᑐᐃᓐᓇᕐᓂᐊᕈᑦᑎᒍ ᓱᓇᖁᑏᑦ, ᐱᐅᓂᖅᓴᐅᒐᔭᙱᓛᖅ ᖃᓄᖅᑑᕈᑎᒋᖔᕈᑦᑎᒍ ᐋᖅᑭᒐᓱᐊᕐᓗᒍ 
ᓄᑦᑎᕐᓗᒋᓪᓗ ᓱᓇᑯᑏᑦ ᐃᑉᐱᐊᕐᔪᒻᒧᑦ ᑕᐅᑐᖔᕐᓗᒋᑦ ᐊᑐᕈᓐᓇᕐᓂᖏᑦ ᓯᖁᑦᑎᑐᐃᓐᓇᕋᔭᕐᒪᑕᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓈᑉᐸᑦ ᐅᓪᓗᖅ, ᐃᓘᓐᓇᑎᒃ, ᐅᖃᖅᑏ, ᒪᓕᒐᓕᐅᖅᑎᓕᒫᑦ 
ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐋᕼᐊᓘᓇ ᐃᓄᖏᑦ ᓄᓇᕗᒻᒥᐅᑦ ᑕᑯᔪᒪᔪᑦ, ᖃᐅᔨᒪᔪᑎᑦ, ᑮᓇᐅᔭᐃᑦ ᐊᑐᖅᑕᖏᑦ 
ᒐᕙᒪᖓᑕ ᓄᓇᕗᑦ ᐊᑐᖅᑕᐅᓯᐊᕐᓂᖅᐸᐅᑎᓪᓗᒋᑦ ᐊᒻᒪ ᐊᑕᐅᑦᓯᒃᑯᑦ ᓂᖅᑐᐊᕆᒍᒪᓗᒋᑦ ᖃᓄᐃᑦᑑᓯᒪᓂᖏᑦ 
ᓇᓂᓯᕕᒻᒥ, ᐃᑉᐱᐊᕐᔪᒻᒥᓗ. 
 
ᑮᓇᐅᔭᓕᐅᕈᑎᒋᓇᓱᐊᖅᓯᒪᕙᕗᑦ ᓇᓂᓯᕕᐅᑉ ᓄᓇᖓ. ᖃᐅᔨᒪᔪᖓ ᓯᕗᓕᖅᑎ ᐅᖃᖃᑎᖃᖅᓯᒪᒋᐊᖓ ᑲᓇᑕᐅᑉ 
ᒐᕙᒪᒥᐅᖏᓐᓂᒃ. ᐋᕼᐊᓘᓇᑦᑕᐅᖅ, ᐅᖃᖃᑎᖃᖅᓯᒪᒻᒥᔪᖓ ᑲᓇᑕᐅᑉ ᒐᕙᒪᖓᓂ ᒥᓂᔅᑕᒥᒃ ᐃᓪᓗᒍ ᓇᓂᓯᕕᒃ. 
ᐱᕕᖃᑐᐃᓐᓇᕆᐊᓕᒃ, ᐅᓇ ᐆᑦᑑᑎᒋᓗᒍ, ᐃᑎᔪᒥ ᑐᓚᑦᑕᕐᕕᖃᕐᒪᑦ ᐊᑐᖅᑕᐅᑐᐃᓐᓇᕆᐊᓕᒻᒥᒃ ᐅᓇᓕᕐᓄᑦ. 
ᑕᒪᓐᓇ ᖃᐅᔨᒪᙱᑕᕗᑦ ᓱᓕ. ᓈᑉᐸᑦ ᐅᓪᓗᖅ, ᐅᖃᖅᑏ, ᒪᓪᓕᒌᒃᑯᑎᖃᕐᕕᓖᑦ ᓴᓗᒻᒪᖅᓴᐃᒋᐊᖃᖅᓯᒪᒻᒪᑕ  

ᑕᑉᐱᑦᓱᒥᖓ ᐊᒻᒪᓗ ᑕᑉᐱᓐᓇ ᓇᔪᖅᑕᐅᑦᓵᕋᓂ 2002-ᒥᓂᑦ. ᐃᓄᖃᙱᑦᑐᑦ ᐃᓪᓗᐃᑦ ᑕᐃᒪᙵᓂᑦ. 
ᐱᐅᙱᓕᕙᓪᓕᐊᓯᒪᓕᖅᑐᑦ. ᕿᒪᐃᑐᐊᕋᕕᑦ ᐃᓪᓗᓂᒃ ᑕᐃᒫᒃ, ᑕᐃᒪ ᐊᑭᖃᕐᓗᓂ ᑭᓯᐊᓂ. 
 
ᐱᓕᕆᕕᖓ ᐃᓕᓐᓂᐊᖅᑐᓕᕆᔩᑦ ᑭᙴᒪᑦᓯᓯᒪᔪᑦ ᐃᓕᓐᓂᐊᕐᕕᐅᒐᔭᖅᓱᒥᒃ ᑕᒪᓐᓇᓗ ᐃᓗᓐᓇᑎᒃ ᒪᓕᒐᓕᐅᖅᑏᑦ 
ᐅᖃᓕᒪᐅᑎᒋᖃᑦᑕᖅᓯᒪᑦᓱᓂᐅᒃ. ᐅᖃᐅᓯᕆᔪᑦᓴᐅᔮᕐᑕᕋ, ᐱᒋᐊᖅᑎᑦᓯᓂᐊᕋᒪ ᑐᑭᑖᕐᕕᐅᖁᓗᒋᑦ ᒥᓂᔅᑕᓄᑦ 
ᕿᒥᕐᕈᓗᒋᑦ ᐊᓯᖏᓐᓄᑦ ᐊᑐᕈᓐᓇᕐᕕᓕᒫᖏᑦ ᐅᕙᑦᑎᓐᓄᑦ ᐊᑐᐃᓐᓇᐅᒍᓐᓇᕐᓂᖏᑦ. ᓱᑲᑦᑐᒥᒃ 
ᐃᖏᕐᕋᓯᑎᓐᓂᐊᕈᒪᔭᕋᓗᐊᕗᑦ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓐᓂ ᐊᒻᒪ ᑖᓐᓇ ᐅᖃᖅᑏ, ᐃᓛᖃᐃ ᐱᐅᓂᖅᐹᒥᒃ 
ᓱᒋᐊᕐᓂᐅᓗᓂ ᒐᕙᒪᒧᑦ. 
 
ᑕᒃᑰᓕ ᕿᒪᐃᓐᓇᐃᑐᐃᓐᓇᓂᕐᒪᑕ ᑕᑉᐸᐅᖓ, ᓱᓇᑐᐃᓐᓇᐃᑦ ᐊᑐᕈᓐᓇᙱᑕᕆᒋᐊᖃᙱᑕᕗᑦ ᑕᑉᐱᑲᓂ. ᐅᓇ 
ᐆᑦᑑᑎᒋᓗᒍ, ᐅᖃᖅᑏ, ᖃᐅᔨᒪᒐᑦᑕ ᓈᓚᕝᕖᑦ ᑭᒪᐃᓐᓇᖅᑕᐅᑐᐃᓐᓇᕐᓂᕆᐊᖏᑦ ᐅᑭᐅᖅᑕᖅᑐᓕᒫᒥ. ᐊᓯᖏᓪᓗ 
ᒪᑯᐊ ᐃᐊᑯᒃᑯᑦ ᐅᔭᕋᓐᓂᐊᕐᕕᖏᑦ ᒪᑐᖃᑦᑕᖅᓯᒪᔪᑦ, ᐅᖃᖅᑏ, ᓘᐱᓐ ᐅᔭᕋᓐᓂᐊᕐᕕᒃ, ᐳᓚᐅᕆᔅ ᐅᔭᕋᓐᓂᐊᕐᕕᖓ. 
ᑕᐃᒪ, ᑕᑉᐸᐅᖓ ᐃᓇᒌᒋᐊᖅᑐᖅᓯᒪᕈᓗᑐᐃᓐᓇᙱᓚᒍᑦ. ᐊᑭᖃᕐᓗᓂ ᑭᓯᐊᓂᐅᒻᒪᑦ, ᑎᒍᓯᑐᐃᓐᓇᕐᓗᑕ 
ᐃᓇᖏᐅᑎᑐᐃᓐᓇᕈᒪᙱᓇᑦᑕ ᕿᒪᐃᓐᓇᖅᑕᐅᓯᒪᔪᓂᒃ. ᑕᐃᒪ., ᑕᒪᒃᑯᐊ ᑕᐅᑐᑉᐸᕗᑦ. 
 
ᖁᔭᓐᓇᒦᖅᑕᕋ ᑐᑐ ᐊᒡᒐᒻᒥᓂᒃ ᐊᐅᓚᒃᑲᐃᓚᐅᖅᓯᒪᒻᒪᑦ ᑕᐃᑦᓱᒨᓇ. ᐃᓄᑦᓯᐊᕙᐹᓗᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒑᒥ ᐃᓚᒋᐊᕆᒍᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᓄᑐᐃᓐᓈᓗᒃ ᑎᒥᑦᑎᒍᑦ ᐊᐅᓚᒍᓯᖃᕈᓐᓇᖅᑐᒍᑦ ᑐᓴᖅᑕᑎᓐᓄᑦ. 
ᑕᒪᓐᓇ ᖃᐅᔨᒪᓂᐊᖅᐸᐅᒃ ᒥᓂᔅᑕᐃᑦ. ᐊᐱᖅᓱᖅᑐᖓ ᓯᖁᑦᑎᓛᕐᒪᖔᑦᑎᒍ ᑕᐃᒃᑯᐊ ᐃᓪᓗᐃᑦ, 
ᖃᐅᔨᒪᔪᕖᙶᓘᔪᒍᑦ ᐊᑭᖏᓐᓂᒃ ᓱᓇᑐᐃᓐᓇᐃᑦ ᓇᓂᓯᕕᒻᒥ. 
 
ᐅᕙᒍᑦ, ᓇᓂᓯᕕᒃ ᒪᑐᐃᓕᖅᑎᓪᓗᒍ, ᐊᖏᖃᑎᒌᒍᒻᒥᒃ ᐊᑎᓕᐅᖅᑐᖃᓚᐅᖅᓯᒪᔪᖅ ᐃᓄᖏᓐᓄᑦ ᐃᑉᐱᐊᕐᔫᑉ 
ᓇᓂᓯᕕᐅᓪᓗ ᐅᔭᕋᓐᓂᐊᕐᕕᖓᓂᒥᐅᓄᑦ ᐊᐅᓚᓂᖃᕐᓗᓂ ᐅᑭᐅᓂᒃ 27-ᓂᒃ ᐅᕙᑦᑎᓐᓂᒃ ᐃᑲᔪᕐᓯᒪᓪᓗᑎᒃ 
ᐊᓐᓂᑭᑦᑐᕐᕕᒻᒧᑦ ᐊᒻᒪ ᐊᓯᐊᓂᒃ ᐱᖁᑎᐅᔪᒥᒃ ᑐᓂᔭᐅᖃᑦᑕᕐᓯᒪᔪᑦ ᐃᒃᐱᐊᕐᔪᒻᒧᑦ ᓇᓂᓯᕕᒻᒥᑦ. 
 
ᑕᑯᓪᓗᒋᓪᓗ ᑕᐃᒃᑯᐊ ᐃᓗᓕᒥᓂᖏᑦ ᓱᕋᒃᓯᒪᔪᑦ ᐅᕙᒍᓪᓗ ᐃᒃᐱᐊᕐᔪᒻᒥᐅᑕᐅᓪᓗᑕ ᔭᒐᐃᑐᐃᓐᓇᕐᓂᐊᖅᐱᑕ. 
ᑕᐃᒃᑯᐊ ᓱᕋᖅᑎᖅᑕᐅᑐᐃᓐᓇᕐᓂᐊᖅᐸᑕ ᐊᓪᓚᕝᕕᒥᓂᐅᔪᑦ ᐊᔪᕐᓇᖏᓚᖅ ᒐᕙᒪᒃᑯᓐᓄᑦ ᑐᓂᓯᒋᐊᖏᓐᓂᒃ 
ᑕᐃᒪᓐᓇᑎᒋ ᐃᒃᐱᐊᕐᔪᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᑐᑭᓯᔪᖓ. ᐊᒥᓱᐊᖅᑎᖅᑐᖓ ᓇᓂᓯᕕᒻᒥᖃᑦᑕᕐᓂᑰᔪᖓ 
ᐃᒃᐱᐊᕐᔪᒻᒥᓪᓗ. ᐅᖃᖅᑎ, ᑕᑉᐸᓐᓇ ᖃᐅᔨᒪᑦᑎᐊᖅᑕᕋ. ᐅᖃᐅᑎᖃᐅᒐᒃᑯ ᒪᓕᒐᓕᐅᖅᑎᐅᔪᖅ, ᑕᐃᒃᑯᐊ 
ᓯᕗᓂᐊᒍᑦ ᒥᒃᓴᐅᓴᒃᑕᐅᓯᒪᔪᑦ, ᑕᕝᕙᓂᓕ ᐊᑭᖃᕋᔭᕐᒪᑕ ᒥᒃᓵᓂ 5 ᒥᓕᐊᓐ ᐊᐅᓚᓂᖃᕐᓂᐊᖅᐸᑦ 
ᐃᖅᑲᓇᐃᔭᕆᐅᕐᓴᓂᕐᒧᑦ ᓇᓂᓯᕕᒻᒥ ᐊᒻᒪᓗ 5 ᒥᓕᐊᓐᑲᓐᓂᐅᔪᑦ ᓴᓇᒋᐊᕈᑕᐅᔭᕆᐊᖃᕋᔭᖅᑐᑦ. ᑕᒪᓐᓇ  

ᓇᓗᓇᐃᔭᑦᑎᐊᕈᓐᓇᖅᑕᕋ. ᒫᓐᓇᐅᔪᖅ ᑕᐃᒃᑯᐊ ᓱᓕ ᑐᓂᔭᐅᓯᒪᙱᒻᒪᑕ ᐊᖓᔪᖅᑳᖑᔪᑦ ᑲᑎᒪᔨᖏᓐᓄᑦ. 
ᐅᖃᕈᓐᓇᖅᑐᖓ ᒪᓕᒐᓕᐅᖅᑎᒧᑦ ᐊᔪᕐᓇᖏᑉᐸᑦ ᑲᒪᒋᓗᒍ, ᐊᐅᓚᑕᐅᓂᖓᓄᓪᓗ, ᑮᓇᐅᔭᑎᒍᓪᓗ 
ᐃᑲᔪᕐᓂᖃᕈᓐᓇᕐᓂᐊᖅᐸᑦ ᓄᓇᓕᐅᔪᓂᒃ ᐃᒃᐱᐊᕐᔪᒻᒥ ᑕᐃᒃᑯᐊ ᐊᒥᓱᐊᒃᑯᖏᓐᓂᒃ ᕿᒪᒃᑕᐅᓯᒪᔪᑦ 
ᑕᐃᒪᐃᒃᑲᔭᖅᐳᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖅ ᓇᓄᓕᒻᒧᑦ. ᓇᑦᑎᖅ. 
 
ᐊᐱᖅᑯᑦ 044 - 2(1): ᑳᓐᑐᕌᒃᑕᑎᑦᑎᓇᓱᐊᕐᓂᕐᒧᑦ ᐃᓪᓗᐃᑦ ᐊᑐᖅᑐᐊᖅᑕᐅᓂᖏᓐᓄᑦ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᑲᒪᔪᒧᑦ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪ 
ᐅᑎᕐᓗᖓ ᑐᑐ ᐊᐱᖅᑯᑎᒋᖅᑲᐅᔭᖓᓄᑦ ᐅᐊᑦᑎᐊᕈ. ᑕᒪᓐᓇ ᐱᔾᔪᑎᖃᖅᑐᖅ ᐅᖃᖅᑎᐅᓚᐅᕐᓯᒪᔫᑉ 
ᐃᓪᓗᒋᓚᐅᖅᑕᖓᓄᑦ. 
 
ᒐᕙᒪᒃᑯᓐᓄᑦ ᐊᑐᖅᑐᐊᑎᑦᑎᓂᐊᖅᐸᑕ ᐃᓪᓗᓂ ᐊᓯᖏᓐᓂᓘᓐᓃᑦ ᑳᓐᑐᕌᒃᓯᐸᑕᓘᓐᓃᑦ, ᐅᖃᖅᑎ, ᑕᐃᒪᓕ 
ᐃᓕᖅᑯᓯᐅᒐᔪᒃᐸ ᑕᒪᒃᑯᐊ ᑳᓐᑐᕌᒐᒃᓴᐅᓗᑎᒃ ᑲᒪᒋᔭᐅᓗᑎᒃ. ᑕᐃᒃᑯᓄᐊ ᐃᓪᓘᔪᓄᑦ, ᐅᖃᖅᑎ, ᒐᕙᒪᒃᑯᑦ 
ᓴᖅᑮᓚᐅᖅᐸᑦ ᑕᐃᒃᑯᓱᒧᖓ ᐅᖃᖅᑎᐅᓚᐅᖅᑑᑉ ᐃᓪᓗᖓᓄᑦ? ᑕᐃᓐᓇᓗᓐᓂ ᑕᐃᒃᓱᒧᖓ ᐅᖃᖅᑎᐅᓚᐅᖅᑐᒧᑦ 
ᑐᓂᔭᐅᑐᐃᓐᓇᓚᐅᖅᐸᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᖃᐅᔨᒋᐊᓚᐅᕐᓗᒍ ᑭᐅᓂᐊᕐᓂᕋᓚᐅᕐᒥᔭᕋᓗᐊᕋ. 
ᐅᖃᖅᑎ. ᑕᐃᒪ ᒪᓕᒐᓕᐅᖅᑎᐅᖃᑎᒐ ᐅᑕᖅᑭᑦᑎᐊᖁᒐᓗᐊᖅᐸᑕ ᑕᒪᓐᓇ ᑐᑭᓯᒋᐊᓚᐅᕐᓗᒍ ᑭᐅᔪᓐᓇᓛᕋᒃᑯᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑉ ᑖᓐᓇ ᖃᐅᔨᒋᐊᓚᐅᕐᓗᓂᐅᒃ ᑭᐅᓚᖅᑕᖓ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᐊᐱᖅᑯᑦ 045 - 2(1): ᔫᒥ ᐃᓕᓐᓂᐊᕐᕕᖓ ᐃᑭᑎᓪᓗᒍ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᑎᒃᑲᓐᓂᕈᒪᔪᖓ ᐊᖓᔪᖅᑳᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ ᔫᒥ 
ᐃᓕᓐᓂᐊᕐᕕᖓᑕ ᐃᑭᓐᓂᕆᓚᐅᖅᑕᖓᑕ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓᓐᓄᑦ. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᕐᒪᖔᖅ ᐅᕙᓐᓄᑦ ᐃᓕᖅᑯᓯᐅᓚᐅᖅᑐᒥᒃ ᐊᑐᖅᑕᐅᓚᐅᖅᑐᒥᒃ 
ᐅᓂᒃᑳᖑᔪᖅ ᓴᓇᔭᐅᕙᓪᓕᐊᑎᓪᓗᒍ. ᑕᐃᓐᓇ ᐊᑕᐅᓯᑐᐃᓐᓇᐅᓚᐅᖅᐸ ᐅᓂᒃᑳᖑᔪᖅ. ᐊᒥᓱᐊᖅᑎᑦᑐᓂ 
ᑎᑎᕋᖅᑕᐅᒋᐊᙵᓚᐅᖅᐸ. ᑕᒪᓐᓇ ᐅᕙᓐᓄᑦ ᓇᓗᓇᐃᕈᓐᓇᖅᐱᐅᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪᓕ ᐅᒃᐱᕈᓱᒃᑐᖓ ᑕᐃᓐᓇ ᑭᖑᓪᓕᖅᐹᖑᔪᖅ 
ᐅᓂᒃᑳᖑᔪᖅ ᐊᒥᓱᐊᖅᑎᖅᑐᓂ ᑎᑎᕋᖅᑕᐅᕙᓪᓚᐃᓚᐅᖅᑐᖅ ᐃᖅᑲᓇᐃᔭᖅᑎᑦᑎᓐᓄᑦ ᐊᒻᒪᓗ ᑕᒪᓐᓇ 
ᐊᑕᖐᑦᑎᐊᓚᐅᖅᑐᖅ ᐅᓂᒃᑳᖑᔪᖅ ᐊᒥᓱᓐᓂ ᐃᓗᓕᖃᖅᑐᓂᒃ ᕿᒥᕐᕈᔪᒪᓚᐅᖅᑕᖏᓐᓂᒃ ᑕᐃᒃᑯᓄᖓ 
ᖃᐅᔨᔭᐅᔪᓂᒃ ᖃᓄᐃᒻᒪᑦ ᑕᐃᓐᓇ ᐃᑯᐊᓚᓚᐅᕐᒪᖔᖅ ᓯᕗᓪᓕᕐᒥᒃ ᐊᒻᒪᓗ ᐊᓯᖏᑦ 
ᐃᓚᓕᐅᔾᔭᐅᓯᒪᑐᐃᓐᓇᕿᐊᖃᖅᑐᑦ. ᑕᒪᒃᑯᐊ ᐊᑲᐅᓯᒋᐊᕈᑕᐅᔪᑦ ᐱᔭᐅᔪᓐᓇᕋᔭᓚᐅᖅᑐᑦ. ᑕᐃᒪᓕ ᐊᒥᓱᓂᒃ 
ᐃᓗᓕᖃᓚᐅᖅᐳᖅ ᓴᓇᓇᓱᐊᖅᑐᑎᒃ ᐅᓂᒃᑳᖑᔪᒥᒃ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᑐᑐ. ᐃᓚᒋᐸᕈᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᒍᑦ ᑕᒪᓐᓇ ᐅᓂᒃᑳᓕᐊᖑᓯᒪᔪᖅ ᑐᓂᔭᐅᓚᐅᕐᖓᑦ ᑐᓴᖅᑎᑦᑎᓕᕆᔨᓄᑦ, 
ᐊᒻᒪᓗ ᐅᐊᑦᑎᐊᕈᒃᑲᓐᓂᐅᓕᖅᑎᓪᓗᒍ ᑐᓂᔭᐅᓪᓗᑎᑦ ᓄᓇᓕᐸᐅᔭᒃᑯᓐᓄᑦ. ᐊᐱᕆᔪᒪᕙᕋ ᑖᓐᓇ ᐃᓄᓐᓄᑦ 
ᑕᑯᔭᐅᔪᓐᓇᕐᒪᖔᖅ ᐊᒻᒪᓗ ᓴᖅᑭᑕᐅᔪᓐᓇᕐᒪᖔᖅ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐋᕼᐊᑕᒃᑰ, ᑕᒪᓐᓇ ᓴᖅᑭᑦᑕᐅᔪᓐᓇᕐᑐ ᑕᕝᕙᓂ 
ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑕᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ ᑕᐃᒪᐃᑐᐃᓐᓇᕆᐊᖃᖅᑯᖓ. ᐊᐱᖅᑯᓯᕆᔭᕋ ᐃᒻᒪᖃ, ᐊᖓᔪᖅᑳ 
ᐅᖃᖅᓯᒪᒻᒪᑦ ᐊᑕᐅᓯᐅᙱᑦᑑᓚᐅᖅᑯᑦ ᐅᓂᒃᑳᓕᐊᖑᒐᓱᒃᓯᒪᔪᑦ ᓯᕗᓂᐊᒍᑦ ᑕᕝᕗᖓ ᑭᖑᓪᓕᖅᐹᒧᑦ 
ᐱᓇᓱᐊᖅᑐᑎᑦ, ᐊᒻᒪᓗ ᖃᐅᔨᒍᒪᑐᐃᓐᓇᖅᑯᖓ ᐅᖃᕈᓐᓇᕐᒪᖔᖅ, ᖃᐅᔨᒪᔪᑎᑦ, ᐅᖃᕋᐃᒐᕕᑦ, 
ᐊᓯᔾᔨᕐᓂᐅᓴᑐᐃᓐᓇᕐᖓᑕ. ᐅᖃᕈᓐᓇᕐᒪᖔᖅ ᖃᓄᐃᑦᑐᓂᑦ ᐊᓯᔾᔨᖅᓯᒪᒻᒪᖔᑕ ᑖᓐᓇ ᐋᖅᑭᑦᑕᐅᒐᓱᒃᑎᓪᓗᖑ 
ᐅᓂᒃᑳᓕᐊᖑᔪᖅ, ᑭᓱᑦ ᐱᖃᓯᐅᔾᔭᐅᓚᐅᕐᒪᖔᑕ, ᐅᕝᕙᓘᓐᓃᑦ ᑭᓱᓂᑦ ᐲᖅᓯᓚᐅᕐᒪᖔᑕ, ᐊᒻᒪᓗ ᓱᒻᒪᐅᒻᒪᖔᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓄᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒻᒪᖃ ᑕᒪᓐᓇ ᐊᑐᖅᑕᐅᓚᐅᖅᑲᑦ 
ᓴᓇᔭᐅᒐᓱᓐᓂᐅᔪᖅ ᐅᓂᒃᑳᓕᐊᖑᔪᖅ, ᐊᑕᖐᔪᖅ ᐅᓂᒃᑳᓕᐊᖑᔪᖅ, ᐊᑕᐅᑦᑎᒃᑯᑦ. 
 
ᐅᖃᕈᒪᙱᓚᖓ, ᖃᓪᓗᓈᑎᑐᑦ ᐅᖃᐅᓯᐅᔪᖅ ᐃᖅᑲᐃᒍᓐᓇᐃᓕᕙᕋ. ᐅᖃᖅᑏ, ᐱᔪᓐᓇᙳᓱᒃᐸᕋ 
ᒪᓕᒐᓕᐅᖅᑎᐅᖃᑎᓐᓄᑦ ᑖᓐᓇ ᑐᑭᓯᒋᐊᕈᑎᐅᔪᖅ ᖃᓄᐃᑦᑐᑦ ᐊᓯᔾᔨᖅᑕᐅᓚᐅᕐᒪᖔᑕ, ᐅᕝᕙᓘᓐᓃᑦ ᑭᓱ 
ᐊᓯᔾᔨᖅᑕᐅᓚᐅᕐᒪᖔᑕ ᑕᕝᕙᓂ ᐅᓂᒃᑳᓕᐊᖑᔪᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐸᕆᔭᐃᑦ ᐃᓚᒋᐊᕈᑕᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓᓕ ᐊᖓᔪᖅᑳᖑᔪᖅ ᑕᑯᒋᐅᕐᖓᒍ ᐅᓂᒃᑳᓕᐊᖑᔪᖅ ᐅᖃᖅᑲᐅᒐᒪ 
ᐊᕐᕌᓂᐅᓚᐅᖅᓯᒪᕗᖅ, ᖃᖓᑭᐊᖅ, ᐊᒃᑑᕝᕙᒥᐅᕙᓪᓚᐃᔪᖅ 21-ᖑᑎᓪᓗᒍ ᐊᕐᕌᓂ, ᐊᐱᕆᓚᐅᖅᑯᖓ ᑕᒪᓐᓇ 
ᐅᓂᒃᑳᓕᐊᖑᔪᖅ ᓴᖅᑭᓂᐊᕐᒪᖔᖅ. ᐊᐱᕆᔪᒪᕙᕋᓕ ᐊᖓᔪᖅᑳᖑᔪᖅ ᑕᒪᓐᓇ ᓱᒻᒪᑦ ᐊᑯᓂᒻᒪᕆᐅᔪᖅ 
ᓴᖅᑭᑕᐅᒐᓱᒻᒪᖔᖅ, ᐊᒻᒪᓗᑦᑕᐅᖅ, ᐅᖃᖅᑏ, ᑐᓴᖃᑦᑕᖅᓯᒪᒐᒪ ᐃᓄᓐᓂ ᐃᓚᖓ ᐱᔾᔪᑎᒋᔭᖓ 
ᓴᖅᑭᑕᐅᓇᓵᕐᓂᖓᑕ ᓴᖅᑭᑕᐅᔪᒪᓚᐅᙱᓐᓂᖓᓄᑦ ᓂᕈᐊᓚᐅᖅᑎᓪᓗᒋᑦ ᑭᓯᐊᓂ. ᐊᐱᕆᔪᒪᕙᕋ ᐊᖓᔪᖅᑳᖑᔪᖅ 
ᑕᐃᒪᑦᑑᓂᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓄᑦ. ᕿᓚᕝᕙᖅ. ᐊᖓᔪᖅᑳᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂ ᐊᒻᒪᓗ ᐱᔨᑦᑎᕋᖅᑎᓂᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖁᕙᕋ ᑕᒪᓐᓇ ᐊᑯᓂᐅᓂᖓ 
ᐊᔾᔨᐅᖏᓐᓂᐅᙱᒪᖅ ᖃᐅᔨᓚᐅᖅᑕᑎᓐᓂ, ᐊᓯᖏᓐᓂ ᐊᕕᑦᑐᖅᓯᒪᔪᓂᑦ, ᐅᓂᒃᑳᓕᐊᒥ ᑲᒪᑎᓪᓗᒋᑦ. ᑕᒪᓐᓇ 
ᐱᔾᔪᑎᒋᔭᐅᒻᒪᕆᓚᐅᖅᑯ ᓱᒻᒪᑦ ᓴᖅᑭᑕᐅᓇᓵᕐᒪᖔᖅ ᐅᓂᒃᑳᓕᐊᖑᓂᖓ ᐊᖏᔪᒻᒪᕆᐅᔪᒥᑦ ᓱᕋᐃᓂᖓᓄᑦ. ᑕᒪᓐᓇ  

ᓈᓚᐅᑎᒃᑯᑦ ᐅᖃᐅᓯᕆᓚᐅᖅᓯᒪᕙᕋ ᐊᑕᐅᓯᐊᖅᑐᖓ ᐊᐱᖅᓱᖅᑕᐅᑎᓪᓗᖓ ᓰᐲᓰ-ᑯᓐᓄᑦ, ᐊᒻᒪᓗ ᑕᒪᓐᓇ 
ᐱᔾᔪᑎᒋᔭᐅᒻᒪᕆᑦᑐᓂᑦ ᑭᖑᕙᕐᓂᖓᓄᑦ, ᐊᖏᔪᒥᑦ ᓱᕋᑦᑐᖅᓯᒪᓂᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᓂᖅ ᐱᔭᕇᖅᑯ. ᐅᑎᕐᓗᑕ ᑲᑎᒪᔾᔪᑎᔅᓴᓄᑦ. 
 
ᐅᑎᕆᐊᕈᒪᕗᖓ ᑲᑎᒪᔾᔪᑎᔅᓴᒧᑦ 5, ᐃᓕᓴᖅᓯᓂᖅ ᐳᓛᕆᐊᖅᑐᓄᑦ ᒪᓕᒐᓕᐅᕐᕕᑎᓐᓄᑦ. ᐃᓕᓴᕆᔪᒪᕙᕋ 
ᒪᓕᒐᓕᐅᖅᑎᐅᖃᑎᒋᕙᓚᐅᖅᑕᕗᑦ ᒪᓕᒐᓕᐅᕐᕕᑎᓐᓂ. ᐅᓪᓗᒥ ᓇᓪᓕᐅᓂᖅᓯᐅᖅᑯ 25-ᓂᑦ ᐊᕐᕌᒍᓂ, ᐊᒻᒪᓗ 
ᐅᕗᙵᑲᐃᓐᓇᖅᓯᒪᕗᖅ ᕼᐊᓘᕆᐊᖅᑐᕐᓯᒪᓪᓗᓂ, ᒪᓂᑦᑐᖅ ᑖᒻᓴᓐ. 
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᐃᑦ. ᐊᐱᖅᓱᕐᓂᖅ ᐱᔭᕇᖅᑯ. ᑲᑎᒪᔾᔪᑎᔅᓴᖅ 7, ᑎᑎᕋᖅᓯᒪᔪᑦ ᐊᐱᖅᑯᓰᑦ. ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᑎᒍᑦ ᐊᐱᖅᑯᑏᑦ 
 
ᑎᑎᖅᑲᑎᒍᑦ ᐊᐱᖅᑯᑦ 010 - 2(1): ᐃᖅᑲᓇᐃᔭᖅᑏᑦ ᐃᓪᓗᖃᕆᐊᖃᕐᓂᖏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᐃᓪᓗᓕᕆᔨᕐᔪᐊᑯᓐᓄᑦ. ᐱᔾᔪᑎᖃᖅᑐᑦ 
ᐃᖅᑲᓇᐃᔭᖅᑎᓄᑦ ᐃᓪᓗᖃᕆᐊᖃᕐᓂᖏᑦ ᑕᐃᑲᓂ ᓄᑖᒥ ᑭᕙᓪᓕᕐᒥ ᐋᓐᓂᐊᕐᕕᒃᓴᐅᔪᒥ. 
 
1) ᖃᓄᑎᒋ ᐃᖅᑲᓇᐃᔭᖅᑎᐅᔪᑦ ᐃᓪᓗᖃᕆᐊᖃᕐᓂᐊᖅᐸᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᑕᒪᒃᑯᓄᖓ ᑐᕌᖓᔪᑦ? 
 
2) ᖃᓄᐃᑦᑐᓂᒃ ᑳᓐᑐᕌᒃᑕᐅᔭᕆᐊᖃᖅᑐᖃᕐᓂᐊᖅᐸ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᑦ ᐱᓂᐊᕐᓗᑎᒃ ᐃᓪᓗᓂᒃ? 
 
3) ᑕᐃᒃᑯᐊ ᑳᓐᑐᕌᖑᔪᑦ ᖃᖓᒃᑯᑦ ᓴᖅᑭᓛᖅᐸᑦ? 
 
4) ᖃᓄᑎᒋ ᐊᑭᖃᕋᔭᖅᑐᒋᔭᐅᕙᑦ ᑕᐃᒃᑯᐊ ᐃᓪᓗᒃᓴᐅᔪᒫᕐᓂᐊᖅᑐᑦ? 
 
5) ᖃᓄᑎᒋ ᐱᕕᖃᖅᐸᑦ ᐱᓇᓱᐊᕐᓗᒋᑦ ᑕᐃᒃᑯᐊ ᐃᓪᓘᔪᑦ? 
 
6) ᑕᐃᒃᑯᐊ ᓇᓕᐊᑐᐃᓐᓇᐃᖅ ᐃᓪᓗᐃᑦ ᐱᔭᐅᒐᔭᖅᐸᑦ ᓴᓇᔭᐅᓚᐅᕐᓗᑎᒃ ᐊᑐᖅᑐᐊᖅᑕᐅᓕᕐᓗᑎᒃ ᓇᒻᒥᓂᖅ 

ᐱᓕᕆᕕᖃᖅᑐᓄᑦ ᐃᓪᓗᓂᓗᓐᓂᑦ ᓂᐅᕕᐊᒃᓴᖃᖅᐸᒃᑐᓄᑦ? 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 9. ᓈᓴᐅᑎᓕᒃ 10. ᓈᓴᐅᑎᓕᒃ 11.  
ᓈᓴᖑᑎᓕᒃ 12. ᓈᓴᐅᑎᓕᒃ 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ ᐹᓪ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 007 - 2(1): ᐅᑭᐅᖅᑕᖅᑐᒥ ᓯᕗᓕᖅᑎᐅᔪᑦ ᐅᖃᐅᓯᖃᖅᑐᑦ ᑲᑐᔾᔨᓪᓗᑎᒃ 

ᑕᐅᑐᙳᐊᖅᑕᒥᓐᓂᒃ ᓄᓇᕗᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᓴᖅᑮᔪᒪᔪᖓ ᑎᑎᕋᕐᓯᒪᔪᒥᒃ ᐃᒪᐃᑦᑐᒥᒃ. ᓯᕗᓕᖅᑎᐅᔪᑦ 
ᐅᖃᐅᓯᖃᖅᑐᑦ ᑲᑐᔾᔨᓪᓗᑎᒃ ᑕᐅᑐᙳᐊᖅᑕᒥᓐᓂᒃ ᓄᓇᕗᒻᒧᑦ ᖁᔭᓐᓇᒦᒃ ᐅᖃᖅᑏ. 
 



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

157

ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑎᑎᖅᑲᐅᔪᒥ ᓴᖅᑮᔪᒪᔪᖓ. 
 
ᓴᖅᑭᑕᐅᔪᖅ ᑎᑎᖅᑲᒃ 008 - 2(1): ᐅᑎᒧᑦ ᕿᒥᕐᕈᓂ ᓯᕗᒧᐊᒃᐸᓪᓕᐊᓂᖅ: ᑮᓇᐅᔭᓕᕆᔨᐅᑉ ᑲᓇᑕᒥ 

ᐅᓂᒃᑳᖓ ᓯᕗᓪᓕᖅᐹᖅ ᐅᑯᓄᖓ ᐊᐃᒃᐸᖏᓐᓄᑦ ᒪᓕᒐᓕᐅᖅᑎᓄᑦ ᓄᓇᕗᒻᒥ, 2004 
 
ᒪᓕᓪᓗᒍ ᐃᓚᖓ 46 ᓄᓇᕗᒻᒥ ᒪᓕᒐᕐᒥᒃ, ᓴᖅᑮᔪᒪᔪᖓ ᐅᓂᒃᑳᖑᔪᒥᒃ ᑲᓇᑕᒥ ᑮᓇᐅᔭᓕᕆᔨᒧᑦ 
ᒪᓕᒐᓕᐅᖅᑎᒃᑯᓐᓄᑦ ᓄᓇᕗᒻᒧᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ, ᓴᖅᑭᑕᐅᓂᖏᑦ ᑎᑎᖅᑲᐃᑦ.. ᓈᓴᐅᑎᖓ 14. 
ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ. ᓈᓴᐅᑎᖓ 15, ᖃᐅᔨᒃᑲᐃᓂᖅ 
ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ, ᓈᓴᐅᑎᓕᒃ 16. ᐱᒋᐊᖅᑎᑕᒃᓴᑦ. 
ᐱᒋᐊᖅᑎᑕᒃᓴᑦ. ᓈᓴᐅᑎᓕᒃ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᒡᓗᒃᑲᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 3 - ᐃᓚᒋᐊᕈᑎᓄᑦ ᑮᓇᐅᔭᓄᑦ (ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᔾᔪᑎᓄᑦ) ᒪᓕᒐᖅ, ᓈᓴᐅᑖ 1, 

ᐃᐳᕈ 1 ᐅᕗᖓ ᔫᓂ 30, 2004-2005 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 4 - ᐃᓚᒋᐊᕈᑎᓄᑦ ᑮᓇᐅᔭᓄᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑖ 1, 2004-2005 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᐅᑉ 
ᑲᖏᖅᖠᓂᖅ ᓂᒋᐊᓄᑦ/ᑎᑭᕋᔾᔪᐊᕐᒧᑦ, ᒪᓕᒐᒃᓴᖅ 3, ᐃᓚᒋᐊᕈᑎᓄᑦ ᑮᓇᐅᔭᓄᑦ (ᐊᐅᓚᑦᑎᓂᕐᒧᑦ ᐊᒻᒪᓗ 
ᐋᖅᑭᐅᒪᔾᔪᑎᓄᑦ) ᒪᓕᒐᖅ, ᓈᓴᐅᑖ 1, ᐃᐳᕈ 1 ᐅᕗᖓ ᔫᓂ 30, 2004-2005, ᐅᖃᓕᒫᖅᑕᐅᓗᑎᒃ 
ᓯᕗᓪᓕᖅᐹᒥ. 
 
ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒪᓕᒐᒃᓴᖅ 4, 
ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑖ 1, 2004-2005, ᐅᖃᓕᒫᖅᑕᐅᓗᑎᒃ ᓯᕗᓪᓕᖅᐹᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᖓ ᓈᒻᒪᑦᑐᖅ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᒪᓕᒐᒃᓴᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᕗᖅ. ᑲᔪᓯᔪᖅ ᐱᒋᐊᖅᑎᑕᐅᔪᖅ. 
 
ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. ᓈᓴᐅᑎᓕᒃ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᒡᓗᒃᑲᒃ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 3 - ᐃᓚᒋᐊᕈᑎᓄᑦ ᑮᓇᐅᔭᓄᑦ (ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᔾᔪᑎᓄᑦ) ᒪᓕᒐᖅ, ᓈᓴᐅᑖ 1, 

ᐃᐳᕈ 1 ᐅᕗᖓ ᔫᓂ 30, 2004-2005 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ 
ᑲᖏᖅᖠᓂᖅ ᓂᒋᐊᓄᑦ/ᑎᑭᕋᔾᔪᐊᕐᒧᑦ, ᒪᓕᒐᒃᓴᖅ 3, ᐃᓚᒋᐊᕈᑎᓄᑦ ᑮᓇᐅᔭᓄᑦ (ᐊᐅᓚᑦᔪᑎᓄᑦ ᐊᒻᒪᓗ 
ᐋᖅᑭᐅᒪᔾᔪᑎᓄᑦ) ᒪᓕᒐᖅ, ᓈᓴᐅᑖ 1, ᐃᐳᕈ 1 ᐅᕗᖓ ᔫᓂ 30, 2004-2005, ᐅᖃᓕᒫᖅᑕᐅᓗᓂ ᐊᐃᑉᐹᓂ. 
 
ᐅᖃᖅᑎ, ᐱᑦᔪᑎᒋᔭᖓ ᒪᓕᒐᒃᓴᐅᑉ ᐋᖅᑭᒋᐊᕐᓗᒍ ᒪᐅᓇᑐᐃᓐᓇᖅ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᒪᓕᒐᖓ, 
ᐃᓱᒪᒋᔭᖃᖁᓪᓗᒍ ᐋᖅᑭᒃᑎᕆᓕᖅᑭᓂᕐᒥᒃ ᒐᕙᒪᒃᑯᑦ ᓄᓇᕗᒻᒥ ᐱᓕᕆᕕᖏᓐᓂᒃ. ᑖᓐᓇ ᑐᕌᖓᔪᖅ ᐊᐅᓚᑦᔪᑎᓄᑦ 
ᐊᒻᒪᓗ ᐋᖅᑭᒃᓯᒪᐅᑎᑦ ᑮᓇᐅᔭᖏᓐᓄᑦ ᐱᓕᕆᕕᓄᑦ ᐱᒋᐊᕐᓗᓂ ᐃᐳᕈ 1 ᐅᕗᖓ ᔫᓂ 30, 2004 
ᐊᔪᙱᖁᓪᓗᒋᑦ ᐱᓕᕆᕕᐅᔪᑦ ᐱᓕᕆᐊᒃᓴᓂᒃ ᑐᓂᓯᒍᓐᓴᖁᓪᓗᒋᑦ ᐊᒻᒪᓗ ᐱᔨᑦᑎᕈᑎᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᖓ ᓈᒻᒪᑦᑐᖅ. ᓈᒻᒪᓴᖅᑐᑦ? ᓈᒻᒪᖏᑦᑐᑦ? ᒪᓕᒐᒃᓴᖅ 3 ᐊᐃᑉᐹᓂᒃ 
ᐅᖃᓕᒫᖅᑕᐅᕗᑦ, ᐊᒻᒪᓗ ᑲᒪᒋᔭᐅᒍᓐᓇᖅᓯᔪᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᐊᒻᒪᓗ ᒪᓕᒐᒃᓴᖅ 4, ᒪᒥᐊᓇᖅ. 
ᐊᒡᓗᒃᑲᒃ. 
 
ᒪᓕᒐᔅᓴᖅ 4 - ᐃᓚᒋᐊᕈᑎᓄᑦ ᑮᓇᐅᔭᓄᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑖ 1, 2004-2005 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑲᖅ ᓕᐅᓇ ᐊᒡᓗᒃᑲᒃ: ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, 
ᒪᓕᒐᒃᓴᖅ 4, ᐃᓚᒋᐊᕈᑎᑦ ᑮᓇᐅᔭᐃᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑖ 1, 2004-2005, ᐅᖃᓕᒫᖅᑕᐅᓗᓂ 
ᐊᐃᑉᐹᓂ. 
 
ᐅᖃᖅᑏ, ᐱᑦᔪᑎᒋᔭᖓ ᑖᒃᓱᒪ ᒪᓕᒐᒃᓴᐅᑉ ᑮᓇᐅᔭᖃᑦᑎᑦᑎᒍᓐᓇᖁᓪᓗᒋᑦ ᓄᑖᓄᑦ ᐱᓕᕆᕕᐅᓂᐊᖅᑐᓄᑦ 
ᓴᖅᑭᑕᐅᓯᒪᔪᑦ ᑖᒃᑯᑎᒎᓇ ᐋᖅᑭᒃᓱᓕᖅᑭᓂᒃᑯᑦ, ᐱᓕᕆᔪᓐᓇᖁᓪᓗᒋᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ ᑖᒃᑯᑎᒎᓇ 
ᑲᒪᒋᔭᖃᕐᓂᒃᑯᑦ, ᐊᒻᒪᓗ ᑮᓇᐅᔭᖃᑦᑎᑦᑎᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐃᓪᓗᓕᐅᕐᓂᕐᒧᑦ 
ᐃᖅᑲᓇᐃᔭᖅᑏᑦ ᐃᓪᓗᓴᒃᑲᓂᔅᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᖓ ᓈᒻᒪᑦᑐᖅ. ᒪᓕᒐᒃᓴᖅ ᐅᖃᓕᒫᖅᑕᐅᕗᖅ ᐊᐃᑉᐹᓂᒃ. ᓈᒻᒪᓴᖅᑐᐃᑦ? 
ᓈᒻᒪᓴᖏᑦᑐᑦ? ᐱᒋᐊᖅᑎᑕᖓ ᓈᒻᒪᑦᑐᖅ. ᒪᓕᒐᒃᓴᖅ 4 ᐊᐃᑉᐹᓂ ᐅᖃᓕᒫᖅᑕᐅᕗᖅ, ᐊᒻᒪᓗ ᑲᒪᒋᔭᐅᒍᓐᓇᖅᓯᔪᖅ 
ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔩᑦ. ᓈᓴᐅᑎᓕᒃ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᒪᓕᒐᒃᓴᓂᒃ ᐊᒻᒪᓗ ᐊᓯᖏᓐᓂᒃ. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᖅ 3 ᐊᒻᒪᓗ 4 ᐱᑕᖃᑉᐳᒍᑦ. ᐊᕆᐊᒃ 
ᐃᒃᓯᕙᐅᑕᐅᓗᓂ. ᓄᖅᑲᖓᑲᐃᓐᓇᓂᐊᖅᑐᒍᑦ 15 ᒥᓂᔅᒥᑦ. 
 
ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 15:05 ᐅᑎᖅᑐᑎᒃ 15:33 
 

ᑲᑎᒪᔾᔪᑎᒃᓴᖅ 19: ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᕆᐊᒃ) (ᑐᓵᔨᒃᑯᑦ): ᑲᑎᒪᑐᐃᓐᓇᕐᓂᕗᑦ ᐱᒋᐊᓚᐅᕐᒥᓕ. ᐱᒋᐊᓚᐅᙱᓐᓂᑦᑎᓐᓂᒃ, 
ᑐᙵᓱᑦᑎᒍᒪᔭᕋ ᐲᑕ ᑲᑦᑐᒃ. 
 
ᑲᑎᒪᑐᐃᓐᓇᖅᑎᓪᓗᑕ, ᑲᒪᓂᐊᖅᑐᒍᑦ ᒪᓕᒐᒃᓴᖅ 3 ᐊᒻᒪ ᒪᓕᒐᒃᓴᖅ 4. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑐᑦ. 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᖅᑏ. ᑲᒪᔪᒪᔪᒍ ᒪᓕᒐᒃᓴᖅ 3 ᐊᒻᒪ ᑕᐃᓐᓇ ᐱᔭᕇᕈᑦᑎᒍᑦ, ᑲᔪᓯᓂᐊᖅᐳᒍᑦ 
ᒪᓕᒐᒃᓴᖅ 4. ᖁᔭᓐᓇᒦᒃ. ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᑐᐃᓐᓇᖅᑐᑦ ᑲᔪᓯᔪᐅᒪᕙᑦ. ᐊᒃᑲᖅᑐᖃᙱᒻᒪᑦ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ 
ᑮᓇᐅᔭᓕᕆᔨᒃᑯᓐᓄᑦ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᐱᕐᓱᖅᑕᐅᕕᒻᒨᖁᓪᓗᒍ. ᒪᒥᐊᓇᖅ, ᐊᖓᔪᖅᑳᖅ, 
ᐃᑲᔪᖅᑎᖃᕐᓂᐊᖅᐱᑦ ᐊᐱᕐᓱᖅᑕᐅᕕᒻᒧᖃᑎᒋᓂᐊᖅᑕᕐᓂᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐄ, ᐱᑕᓕᒃ 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᑐᐃᓐᓇᖅᑎᓪᓗᒋᑦ ᐊᐱᖅᐸᑦ ᑕᑲᓐᓇ ᑲᔪᓯᖁᓪᓗᒍ ᐊᐱᖅᓱᖅᑕᐅᕕᒻᒧᑦ 
ᐃᖅᑲᓇᐃᔭᖅᑎᖏᓪᓗ. ᖁᔭᓐᓇᒦᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ. 
 
ᐃᖅᓱᒃᑎ, ᐊᐃᑉᐸᕆᔪᓐᓇᕈᕕᒋᑦ. 
 
ᐊᕐᓇᖅ ᐊᖓᔪᖅᑳᖅ, ᓇᓗᓇᐃᖅᓯᑲᐃᓐᓇᕆᑦ ᐃᖅᑲᓇᐃᔭᖅᑎᒋᔭᓐᓂᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᕐᐱᓐᓂ ᐊᖓᔪᖅᑳᑉ ᑐᒡᓕᐊ ᕌᐴᑦ ᕚᕐᑎ 
ᐊᒻᒪᓗ ᐹᓪ ᕆᐊᑎ, ᐊᐅᓚᑦᑎᔨᖓ ᑮᓇᐅᔭᑦ ᐊᑐᖅᑐᒥᓂᕐᓄᑦ ᐊᐅᓚᑦᑎᓂᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓗᒃᑲᒃ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᑮᓇᐅᔭᓕᕆᔨᒃᑯᑦ 
ᐅᖃᐅᓯᙵᐅᑎᒥᓂᒃ ᐱᒋᐊᖁᓪᓗᒍ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᒍᓱᑉᐳᖓ ᑕᒫᓃᒍᓐᓇᕋᒪ 
ᑲᑎᒪᑐᐃᓐᓇᑎᓪᓗᓯ ᐅᓪᓗᒥ ᐅᖃᐅᓯᖃᕐᓗᖓ ᒪᓕᒐᒃᓴᖅ 3 ᐊᒻᒪᓗ 4-ᒥᒃ. ᒪᓕᒐᒃᓴᖅ 3 ᐃᓚᒋᐊᕈᑎᓄᑦ 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᒪᓕᒐᖅ 1 ᐅᕙᙵᑦ ᐃᐳᕈ 1 
ᐅᕗᖓ ᔫᓂ 30 2004. ᑖᓐᓇ ᐃᓚᒋᐊᕈᑎ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᑲᑎᑦᑐᑎᒃ ᑮᓇᐅᔭᖃᑦᑎᑦᑎᔪᖅ $44 
ᒥᓕᐊᓐ 334 ᑕᐅᓴᓂᑦ ᐱᔪᓐᓇᖁᓪᓗᒍ ᐱᓕᕆᕕᒃ ᐊᑦᑐᖅᑕᐅᓯᒪᔪᖅ ᐋᖅᑭᒃᑎᕆᓕᖅᑭᕐᓂᐅᕋᑖᖅᑐᒧᑦ 
ᐱᓕᕆᔪᓐᓇᖁᓪᓗᒋᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ ᐱᔨᑦᑎᕈᑎᖏᓐᓂᒃ ᐃᐳᕈ 1-ᒥᑦ ᔫᓂ 30-ᒧᑦ, 2004. ᑮᓇᐅᔭᑦ 
ᑖᒃᓰᔭᖅᓯᒪᓕᖅᑎᓪᓗᒍ ᐊᑦᑐᐃᓂᖓ ᑖᒃᓱᒪ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᒫᓐᓇᐅᔪᖅ ᐊᓯᖏᑎᑐᑦ ᔫᓂᒥ 
ᐱᓕᕆᕕᐅᔪᑦ ᐊᑐᖅᑕᐅᑲᐃᓐᓇᓂᐊᖅᑐᓄᑦ ᐋᖅᑭᒋᐊᖅᑕᐅᓯᒪᔪᑦ ᐊᐅᓛᖅᑕᐅᖁᓪᓗᒋᑦ ᐱᓕᕆᐊᖑᑲᐃᓐᓇᖅᑐᑦ 
ᐊᒻᒪᓗ ᑲᑎᑕᐅᓂᖏᑦ ᐱᓕᕆᕕᐅᔪᑦ. 
 
ᒪᓕᒐᒃᓴᖅ 4 ᐃᓚᒋᐊᕈᑎᐅᔪᖅ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᐊᑭᑐᔫᑎᓄᑦ ᒪᓕᒐᖅ 1 2004-2005. 
ᐱᑦᔪᑎᒋᔭᖓ ᑖᒃᓱᒪ ᐃᓚᒋᐊᕈᑎᐅᑉ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᒪᕐᕉᓕᖓᔪᖅ. ᐊᑕᐅᓯᖅ, 
ᑮᓇᐅᔭᖃᑦᑎᑦᑎᔪᖅ ᐃᒪᓐᓇᓂᒃ $3 ᒥᓕᐊᓐ 803 ᑕᐅᓴᓐ ᑖᓚᔅᓂᑦ ᐊᔪᙱᑎᑦᑎᓗᓂ ᐱᓕᕆᕕᒻᒥᒃ 
ᐊᑦᑐᖅᑕᐅᓯᒪᔪᒥᒃ ᐋᖅᑭᒃᑎᕆᓕᖅᑭᕐᓂᖏᓐᓄᑦ ᓇᓗᓇᐃᖅᑕᐅᓯᒪᔪᖅ ᑖᒃᑯᑎᒎᓇ ᐊᑭᑑᔪᑎᑎᒍᑦ ᑎᒍᒥᐊᖅᑕᐅᔪᓄᑦ. 
ᑖᓐᓇ ᑮᓇᐅᔭᒃᑲᓐᓂᐅᔪᖅ ᐊᑑᑎᖃᑦᑎᐊᓂᖅᐹᒃᑯᑦ ᒥᑭᓪᓕᑎᕆᔪᖅ ᐊᓯᖏᓐᓂ ᐱᓕᕆᕕᓄᑦ. ᓇᒻᒪ 2, 
ᑮᓇᐅᔭᖃᑦᑎᑦᑎᔪᖅ $5 ᒥᓕᐊᓐ 60 ᑕᐅᓴᓐ ᑖᓚᔅ ᑕᕝᕗᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓪᓗᓕᐅᕐᓂᕐᒧᑦ 
ᐃᖅᑲᓇᐃᔭᖅᑏᑦ ᐃᓪᓗᓴᒃᑲᓐᓂᖏᓐᓄᑦ ᐊᑐᓂᒃ ᐃᖃᓗᒃᑑᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ. 
 
ᐃᒃᓯᕙᐅᑖᖅ, ᐊᓕᐊᓇᐃᒍᓱᑉᐳᖓ ᐊᐱᖅᑯᑎᓂᒃ ᑭᐅᒍᓐᓇᕐᓂᐊᕐᕋᒪ ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔨᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᖕᑳᖅ. ᐱᒋᐊᓚᐅᖏᓂᑦᑎᓐᓂ ᐃᖅᑲᐃᑎᒍᒪᓪᓗᒋᑦ ᑲᑎᒪᔩᑦ ᐅᓇ 
ᒪᓕᑦᑐᒍ 77(1) 10-ᒥᓂᔅᒥᑦ ᐊᑐᕈᓐᓇᕋᑦᓯ ᐅᖃᐅᓯᑐᐃᓐᓇᕐᓄᑦ. ᒪᓕᓗᒍ ᒪᓕᒐᖅ 77(1), ᐅᖃᖅᓯᒪᓕᕈᑦᓯ, 
ᐅᖃᐅᓯᑐᐃᓐᓇᕐᓂᒃ ᐱᐊᓂᒃᓯᒪᓕᕈᑦᓯ, ᐱᕕᖃᑦᑎᓂᐊᖅᑲᔅᓯ ᐃᓘᓇᓯ ᐅᖃᐅᓯᑐᐃᓐᓇᕐᓄᑦ. ᐅᖃᐅᑎᔪᒪᓕᖅᐸᓯᓕ 
ᐊᐱᖅᑯᑎᒃᓴᖃᕈᑦᓯ ᐆᒧᖓ ᒪᑐᐃᖓᔪᒧᑦ ᒪᑉᐱᖅᑐᒐᕐᒧᑦ ᑐᕌᖓᒋᐊᖃᕐᓂᐊᕐᒪᑦ. ᐅᖃᐅᓯᑐᐃᓐᓇᖅᑕᖃᑉᐸ? ᑰᓕ. 

ᑰᓕ (ᑐᓵᔨᒃᑯᑦ): ᐊᐱᕆᔪᒪᓪᓗᖓ ᑖᒃᑯᐊ ᒪᕐᕉᒃ ᒪᓕᒐᒃᓵᒃ ᐱᓕᕆᐊᕆᔭᕗᑦ ᒫᓐᓇᐅᔪᖅ, ᐊᐱᖅᓱᖅᑮᑦ 
ᐱᑕᖃᕆᐊᖃᒻᒪᖔᖅ, ᐊᐱᖅᑯᑎᒃᓴᖅᑕᖃᒻᒪᖔᖅ ᒪᓕᒐᒃᓴᒧᑦ 3 ᐅᕝᕙᓘᓐᓃᑦ 4-ᒧᑦ? 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨᓂᒃ ᐊᐱᖅᓱᖅᑐᖓ ᐅᖃᐅᓯᑐᐃᓐᓇᖃᒻᒪᖔᑕ ᒪᓕᒐᒃᓴᖅ 3 ᐊᒻᒪᓗ ᒪᓕᒐᒃᓴᖅ 4-ᒧᑦ. 
ᐅᓇ ᐅᖃᐅᓯᕆᔭᕋ ᒪᓕᒐᒃᓴᖅ 3. ᐱᖃᖏᑉᐸᑦ ᐅᖃᐅᓯᑐᐃᓐᓇᕐᓂᒃ, ᐱᓕᕆᐊᖃᕐᓂᐊᕐᕋᑦᑕ (ᑐᓵᔨ 
ᓄᖅᑲᖅᐳᖅ):ᒪᓕᒐᒃᓴᖅ 3. ᐃᓚᒋᐊᕈᑎᓄᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᐊᐅᓚᑦᑎᓂᕐᒧᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒧᑦ ᒪᓕᒐᒃᓴᖅ ᓇᒻᒪ 1 2004-2005. ᒪᑉᐱᖅᑐᒐᖅ 4. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᐃᒃᓯᕙᐅᑖᖅ, ᐅᑕᖅᑭᓂᐊᖅᐳᖓ ᐊᐱᖅᑯᑎᖃᑦᑐᖃᑉᐸ ᑲᑎᒪᔨᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖅᑕᖃᑉᐸ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐱᖅᑯᑎᓐᓄᑦ ᑎᑎᕋᕐᓯᒪᓂᐊᕐᒪᑦ ᑕᐃᓐᓇ ᐃᓚᒋᐊᕈᑕᐅᔪᓄᑦ 
ᑮᓇᐅᔭᓄᑦ ᐊᐅᓚᓂᕐᒧᑦ ᒪᑭᒪᐃᓐᓇᕈᑎᓄᓪᓗ ᐃᓗᐊᓂ ᐋᖅᑭᒋᐊᖅᑕᐅᖃᑦᑕᕐᓯᒪᒻᒪᑕ, ᓄᑖᓂᒃ ᑮᓇᐅᔭᓂ 
ᐱᖃᓯᐅᔾᔭᐅᓯᒪᔪᖃᙱᑦᑐᖅ ᐊᑭᖃᒃᑲᓐᓂᕋᑎᓪᓗ ᐋᖅᑭᒃᓱᐃᒋᐊᕈᑕᐅᔪᑦ. ᓄᒃᑎᖅᑎᕆᑐᐃᓐᓇᐅᔪᑦ, ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᓄᒃᑎᖅᑕᐅᓂᖏᑦ ᐱᓕᕆᕕᑐᖃᐅᔪᓂ ᓄᑖᓄᑦ ᐱᓕᕆᕕᐅᔪᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖ. ᑭᖑᓪᓕᖅᐹᒥ ᒪᓕᒐᓕᐅᖅᑏᑦ ᑲᑎᒪᓪᓗᒋᑦ ᒪᐅᓇᑐᐃᓐᓇᖅ 
ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᐊᖏᓚᐅᕐᓯᒪᒻᒪᑕ ᒪᓕᒐᓕᐅᖅᑎᒃᑯᑦ ᑕᐃᒪᓕ ᒫᓐᓇᐅᔪᖅ ᑖᒃᑯᐊ ᓴᖅᑭᖅᑕᕗᑦ 
ᐋᖅᑭᒋᐊᕈᑎᓪᓗᐊᑕᑐᐃᓐᓇᐅᔪᑦ ᑮᓇᐅᔭᖃᖅᑎᑕᐅᓂᖏᓐᓂᒃ ᐊᑕᐅᓯᕐᒥᒃ ᐱᓕᕆᕕᐅᔪᒥᒃ ᐊᓯᐊᓄᑦ, ᑕᐃᒃᑯᓄᖓ 
ᐋᖅᑭᒋᐊᖅᑕᐅᓚᐅᖅᑐᓄᑦ ᑕᐃᒃᑯᐊᓗ ᓇᓗᓇᐃᖅᑕᐅᓯᒪᓪᓗᑎᒃ ᒪᒃᐱᒐᖅ 3-ᒥ ᐱᖁᔭᒃᓴᒥ, ᐊᓪᓕᖅᐹᒥ, 
ᐊᒃᑐᐃᓂᖃᖅᑐᑦ ᑭᓯᐊᓂᓕ ᐊᓯᔾᔩᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᐱᖅᑯᑎᒐ. ᐱᔪᓐᓇᖅᐱᑕ $5,060,000 ᓄᓇᕗᒻᒧ 
ᐃᓪᓗᓕᕆᔨᕐᔪᐊᑯᓐᓄᑦ ᓴᓇᓂᐊᕐᓗᑎᒃ ᖁᓕᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐅᔪᓂᒃ ᐃᖃᓗᑦᑑᑦᑎᐊᕐᒧᑦ 
ᑲᖏᖅᖠᓂᕐᒧᓪᓗ. ᑕᐃᒃᑯᐊ ᑮᓇᐅᔭᓄᑦ ᓇᓕᓐᓄᑦ ᐱᓕᕆᕕᒻᒨᓂᐊᖅᐸᑦ?. ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑦᑎᖅ, ᑲᒪᒋᔭᖃᖅᑐᒍ ᒪᓕᒐᒃᓴᖅ 3 ᑲᔪᓯᓂᐊᕐᒥᔪᒍ ᒪᓕᒐᒃᓴᖅ 4 ᐱᔭᕇᕈᑦᑎᒍᑦ 
ᒪᓕᒐᒃᓴᖅ 3.  
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᖃᐅᓯᕐᖓᐅᑎᖏᓐᓂᒃ ᑕᐃᒃᑯᐊ $5,000,000 ᓴᓂᕐᕙᖅᑕᐅᓂᐊᕐᒪᑕ 
ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐃᓪᓗᓕᐅᕈᑕᐅᓂᐊᕐᓗᑎᒃ ᐃᖅᑲᓇᐃᔭᖅᑎᓐᓄᑦ ᐃᓪᓗᒃᓴᐅᔪᓄᑦ ᐃᖃᓗᑦᑑᑦᑎᐊᕐᒥ 
ᑲᖏᖅᖠᓂᒥᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᒪᓐᓇ ᐅᑎᕐᕕᒋᓂᐊᖅᐸᕗᑦ. ᐅᕗᖓᓪᓗᖓ ᒪᓕᒐᒃᓴᖅ 3 ᒫᓐᓇᐅᔪᖅ. ᑰᓕ.  

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᐱᖅᑯᑎᒐ ᒪᒃᐱᒐ 3-ᒥᑦᑐᖅ, ᒪᓕᒐᒃᓴᖅ 3, ᐅᑯᓄᖓ $30,198,000 
ᓄᓇᓕᓐᓂ ᒐᕙᒪᓕᕆᓂᕐᒧᑦ. ᑕᐃᒪᓕᖃᐃ ᐊᖓᔪᖅᑳᖑᔪᖅ ᑕᒪᒃᓱᒥᖓ ᐊᐱᖅᑯᑕᐅᔪᒥ ᑭᐅᔪᓐᓇᖏᑦᑐᖅ, 
ᐊᖓᔪᖅᑳᖑᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᑭᐅᖁᔭᕋᓗᐊᕋ ᐅᕙᖓ ᐊᐱᖅᑯᑎᖓᓂᒃ. ᑖᒃᑯᐊ ᑮᓇᐅᔭᐃᑦ 
ᐃᒪᐃᑦᑑᓄᖓᓚᐅᕐᒪᑕ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ $30,000,000, ᖃᐅᔨᒍᒪᔪᖓ ᑕᐃᒃᑯᐊ ᑭᓱᒧᑦ 
ᐊᑐᖅᑕᐅᓂᐊᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ. ᑕᐃᓐᓇ ᐊᐱᖅᑯᑎᖓ ᑭᐅᔪᓐᓇᖅᑕᕋ ᐃᓚᖓᒍᑦ ᑭᓯᐊᓂᓕ 
ᑕᐃᓐᓇ ᐊᖓᔪᖅᑳᖑᔪ ᐃᓚᓯᔪᒪᒃᐸᑦ. ᖃᓄᐃᒋᙱᒻᒥᔭᕋ. ᑲᑎᑕᐅᓂᖏᑦ ᓴᓇᔪᓕᕆᔨᒃᑯᑦ ᐱᔨᑦᓯᖅᑎᐅᔪᑦ ᐊᒻᒪᓗ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᑕᑯᓗᒍ ᒪᒃᐱᒐᕐᒥ, ᐊᑐᓗᐊᕐᓯᒪᔪᑦ $14,406,000 
ᓄᒃᑎᖅᑕᐅᓚᐅᖅᑐᑦ ᑕᐃᒃᑯᓇᙵ ᐱᓕᕆᕕᐅᔪᒥᒃ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 
$20,946,000 ᓄᑖᓂ ᐱᓕᕆᕕᐅᔪᒥᒃ, ᓄᓇᓕᓐᓂ ᒐᕙᒪᓕᕆᔨᒃᑯᑦ $30,198,000 ᐊᒻᒪᓗ ᐅᕙᓂ ᓴᖅᑭᔮᖅᑐᖅ, 
ᑕᐃᒃᑯᓇᓂ ᐱᑐᖃᐅᔪᒥᒃ ᐲᕐᓯᓚᐅᕋᑦᑕ $13,000,000 ᐃᓚᑲᓐᓂᖅᑐᒍ 20 ᐃᓚᓕᐅᑎᓪᓗᒍ ᓄᑖᓄᑦ 
ᐱᓕᕆᕕᐅᔪᒧᑦ $30,198,000. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᕿᓚᕝᕙᖅ ᐅᖃᒃᑲᓐᓂᕈᒪᕕᑦ ᑖᒃᑯᓄᖓ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᒃᑳ. 
 
ᐃᒃᓯᕙᐅᑕᖅ: ᑰᓕ 
 
ᑰᓕ (ᑐᓵᔨᒃᑯᑦ): ᐄ, ᐊᓯᐊᓂᒃ ᐊᐱᕆᒃᑲᓐᓂᕈᓐᓇᕈᒪ. ᑕᐃᒃᑯᐊᓕ ᓴᓇᔪᓕᕆᔨᒃᑯᓐᓄᑦ ᐊᑖᓂ ᐊᐅᓚᑦᓯᔨᒃᑯᑦ. 
ᑕᐃᒃᑯᐊ ᑎᑎᕋᐅᔭᖅᑎᐅᔪᑦ ᓄᒃᑎᖅᑕᐅᔪᓂᒃ ᐊᓯᐊᓄᑦ, ᐅᐱᓐᓇᖃᓂ ᑮᓇᐅᔭᓂᒃ ᐱᑕᖃᒃᑲᓂᕐᒪᑦ 
ᓴᓇᔪᓕᕆᔨᒃᑯᓐᓂ. ᑕᒪᒃᓱᒧᖓ ᑐᑭᓯᒋᐊᖅᑎᑕᐅᑲᓐᓂᕈᓐᓇᖅᐱᑕ. ᓄᒃᑎᖅᑕᐅᔪᐃᓐᓇᐅᓚᐅᖅᐸᑦ, ᐅᕝᕙᓘᓐᓃᑦ 
ᑕᐃᒃᑯᐊ ᐲᖅᑕᐅᓂᖅᐸᑦ ᐃᒪᐃᑦᑐᑦ ᑎᑎᕋᐅᔭᖅᑐᓕᕆᔨᒃᑯᑦ? ᑕᐃᒃᑯᐊ ᐃᓚᖏᓐᓂᒃ ᐲᕐᓯᓯᒪᔪᖃᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ. ᐋᖅᑭᒋᐊᖅᑕᐅᕋᑖᓚᐅᖅᑎᓪᓗᒋᑦ ᐃᖅᑲᓇᐃᔮᖑᔪᖅ 
ᐊᑕᐅᓯᕐᒥᒃ ᐱᓕᕆᕕᐅᔪᒥᒃ ᐊᓯᐊᓄᑦ ᑲᑎᑕᐅᓗᑎᓪᓗ, ᐲᔭᖅᑕᐅᓯᒪᓇᑎᒃ ᐃᖅᑲᓇᐃᔮᖑᔪᓂᒃ ᑐᑭᓯᐅᒪᔭᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᖃᐃ ᑐᖏᓕᖅᑕᓕᒃ ᒥᓂᔅᑕᓄᑦ. ᑕᐃᒪᐃᑦᓴᐃᓐᓚᖓᕚᑦ? ᐅᕝᕙᓗ 
ᐊᑕᐅᓯᐅᒋᐊᖃᓕᖅᑲ ᒥᓂᔅᑕᒧᑦ ᑐᖓᓕᖅ ᐊᑕᐅᓯᙳᕐᒪᑦ ᐱᓕᕆᕕᒃ. ᐊᑐᐊᕐᓗᒍ ᐊᖓᔪᖅᑲᐅᕕᒃ, ᐊᓯᕈᕐᓂᐊᖅᐸ 
ᑕᒪᓐᓇ, ᐅᕝᕙᓗ ᐃᖅᑲᓇᐃᔮᕆᒃᑲᓐᓂᕆᐊᖃᖅᑭᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

162

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑐᑭᓯᔭᒃᑯᑦ, ᓄᑕᕈᖅᑎᑕᐅᒋᐊᒃᑲᓂᕐᓂᖏᑦ ᑕᐃᒃᑯᐊ ᐃᓪᓗᐃᑦ 
ᐱᔭᕇᖅᑕᐅᓯᒪᓕᖅᑐᑦ ᐊᒻᒪᓗ ᑕᐃᒃᑯᐊ ᐃᓱᒫᓘᑏᑦ ᐱᓕᕆᐊᖑᒌᖅᓯᒪᓕᖅᓱᑎᒃ ᑕᐃᒃᑯᓄᖓᑦᓯᐊᖅ ᒥᓂᔅᑕᓄᑦ. 
ᓇᓗᓇᐃᔭᖅᑕᐅᑦᓯᐊᕐᓂᖏᑦ ᖃᓄᖅ ᓴᓇᒻᒪᐅᓯᑦᓴᖓᓄᑦ ᑎᑎᕋᖅᓯᒪᖃᓯᐅᑎᓛᖅᑐᑦ ᐱᓕᕆᐊᑦᓴᓄᑦ ᐸᕐᓇᐅᑎᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓱᓖ ᑰᓕ? 
 
ᑰᓕ (ᑐᓵᔨᒃᑯᑦ): ᑭᐅᔭᐅᙱᓂᑦᑎᓐᓂ, ᐊᓯᐊᓅᕈᒪᔪᖓ ᑲᑎᒪᐅᑎᑦᓴᐃᑦ. ᐱᓕᕆᐊᕆᔪᓐᓇᕐᓂᐊᕋᑦᑎᒍ 
ᑭᐅᔭᐅᑦᓯᐊᕈᓐᓇᓕᕈᑦᑕ. ᐊᑑᑎᐊᙱᒻᒪᑦ ᑭᐅᔭᐅᒍᑎᒋᑦᓯᐊᕈᓐᓇᓚᖓᙱᒃᑯᑦᑎᒍ ᑖᒃᑯᐊ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖ. ᐱᔾᔪᑎᒋᓗᒋᑦ ᖃᓄᐃᑦᑑᑦᓯᐊᕐᓂᖏᑦ ᐱᓕᕆᕖᑦ 
ᓴᓇᒻᒪᐅᓯᖏᑕ ᐊᒻᒪ ᖃᓄᖅ ᑕᒪᒃᑯᐊ ᑎᒥᖁᑏᑦ ᐃᓚᒋᓕᐅᑎᕙᓪᓕᐊᒻᒪᖔᑕ. ᐱᑦᓯᐊᓂᖅᓴᐅᒐᔭᖅᐸᓪᓚᐃᔪᖅ 
ᐊᐱᖅᓱᕐᓗᒋᑦ ᐊᑐᓂᑦ ᒥᓂᔅᑕᐃᑦ ᐊᒻᒪᓗ ᐱᕕᖃᖅᐸᑦ ᐊᖅᑯᑎᒋᓗᒋᑦ ᑲᑎᒪᔨᕋᓛᑐᐃᓐᓇᐃᑦ. ᐱᓯᒪᙱᓐᓇᒪ 
ᓇᓗᓇᐃᔭᖅᓯᒪᔪᓂᒃ ᐱᓕᕆᐊᑦᓴᓄᑦ ᐸᕐᓇᐅᑎᓂᒃ ᑮᓇᐅᔭᐃᓪᓗ ᒥᑦᓴᐅᓯᑦᑕᐅᓂᖏᓐᓂᒃ ᐊᑐᓂᑦ 
ᐱᓕᕆᕕᓐᓅᖓᔪᓂᒃ ᒫᓐᓇᐅᓂᖓᓂ ᐊᒻᒪᓗ ᐊᐱᕆᔪᒪᑦᓱᒍ ᒥᓂᔅᑕ ᕿᓚᕝᕙᒃ ᑭᐅᖁᓗᒍ ᑰᓕᐅᑉ 
ᐊᐱᖅᑯᑎᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᑦᑎᕋᑦᑎᒍ ᐱᓕᕆᐊᕆᒋᐊᓕᖏᑦ 
ᐃᖅᑲᓇᐃᔭᖅᑐᓕᕆᔩᑦ, ᑲᑎᑎᔪᔭᕗᑦ ᖃᕆᑕᐅᔭᕐᓄᑦ, ᓄᓇᓕᓐᓂ ᒐᕙᒪᓕᕆᔩᑦ ᐊᒥᓱᐊᓗᓐᓂᒃ ᐱᓕᕆᕕᖃᐅᕐᒪᑕ 
ᐅᖓᑖᓃᓐᒪᕆᑦᑐᑦ 300 ᐃᖅᑲᓇᐃᔭᖅᑎᖏᑦ. ᑕᐃᒪ ᒪᕐᕉᓐᓂᒃ ᐃᑲᔪᖅᑎᖃᕆᐊᖃᖅᑯᖅ ᑐᖓᓕᖓ ᒥᓂᔅᑕᐅᑉ ᓱᓕ, 
ᐊᑕᐅᓯᐅᒐᓗᐊᕐᓗᓂ ᑐᖓᓕᖓ ᒥᓂᔅᑕᐅᑉ ᒪᕐᕉᓐᓂᒃ ᓱᓕ ᑐᖓᓕᖃᕆᐊᓕᒃ ᐱᔾᔪᑎᒋᓗᒋᑦ ᐊᖏᔪᐊᓗᐃᑦ 
ᐃᖅᑲᓇᐃᔮᕆᖏᐊᓕᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐱᐅᔪᒑᓘᒐᔭᖅᑐᖅ ᐊᑐᓂᑦ ᒥᓂᔅᑕᐃᑦ ᐱᓕᕆᐊᑦᓴᓄᑦ ᐸᕐᓇᐅᑎᖃᕐᓂᖅᐸᑕ, 
ᐱᓗᐊᖅᑐᒥᒃ ᐃᑉᐱᒋᔭᖃᕆᐊᓖᑦ ᓄᓇᓕᑦᑎᒍᑦ ᐊᐅᓚᓂᖏᓐᓂᒃ ᒥᑦᓯᒪᑕᓕᒻᒥᐅᑦ, ᓄᓇᓕᓐᓂ ᒐᕙᒪᓕᕆᔩᑦ ᓱᓕ 
ᐊᐅᓚᑦᓯᓂᖃᕐᓂᐊᖅᐸᑦ ᒥᑦᓯᒪᑕᓕᒻᒥ? ᑐᓴᕈᓐᓇᕈᑦᑎᒍ ᐅᖃᐅᓯᑦᓴᓂ ᒥᓂᔅᑕᓃᙶᖅᑐᓂᒃ, 
ᑐᑭᓯᐅᒪᓂᖅᓴᐅᒐᔭᖅᑐᒍᑦ ᓱᔪᖃᑦᑕᓕᕐᒪᖔᖅ. 
 
ᐸᕐᓇᐅᑎᓕᐅᖅᐸᓪᓕᐊᒍᑎᐊᕈᑦᑕ…. ᖃᐅᔨᒪᔪᖓ ᐸᕐᓇᐅᑎᓕᐅᖅᐸᓪᓕᐊᓂᖅ ᐊᑯᓂᐅᒐᔭᕆᐊᖓ ᑭᓯᐊᓂ ᐃᓄᐃᑦ 
ᓄᓇᕗᒻᒥᐅᑦ ᑐᓴᕈᒪᒻᒪᑕ ᐃᓄᖏᑦ ᓄᓇᓕᓐᓂ ᒐᕙᒪᓕᕆᔩᑦ ᐃᖅᑲᓇᐃᔭᖅᑐᓕᕆᔩᓪᓗ ᑲᑎᒪᓕᕆᐊᖏᒃ ᐊᒻᒪᓗ 
ᖃᓄᖅ ᓄᓇᓕᓐᓂ ᐊᐅᓚᓂᖃᕐᓂᐊᕐᒪᖔᑕ, ᖃᓄᐃᓕᖓᒐᔭᕐᒪᖔᑕᓗ ᐃᑲᔪᖅᑎᖏᑦ ᑐᖓᓕᖏᑕ ᒥᓂᔅᑕᐃᑦ?  
 
ᐃᓄᐃᑦ ᑕᒪᑐᒥᖓ ᐃᓱᒪᒋᔭᖃᖅᐸᓪᓚᐃᔪᑦ. ᑐᓴᕈᓐᓇᕈᑦᑎᒍ ᒥᓂᔅᑕᐃᑦ ᐅᖃᐅᓯᑦᓴᖏᑎᒍᑦ ᑕᐃᒪ 
ᐅᑕᖅᑭᔪᒪᓇᔭᖅᑐᖓ ᒥᓂᔅᑕᐃᑦ ᐅᖃᐅᓯᑦᓴᕆᓇᔭᖅᐸᒋᑦ, ᑭᓯᐊᓂ ᒫᓐᓇ ᓄᑦᑎᔪᒪᙱᑦᑐᖓ $30-ᒥᓕᐊᓐᓂᒃ  



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

163

ᑕᕝᕗᖓ ᐱᓕᕆᕕᒻᒧᑦ. ᑕᒪᓐᓇ ᐱᓪᓗᒍ, ᓂᕈᐊᕐᓂᐅᒐᔭᖅᑐᖅ ᑖᑦᓱᒧᖓ ᒪᓕᒐᑦᓴᒧᑦ ᓄᑦᑎᕈᒪᔭᕋ ᓯᐊᕈᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒐᒪ ᓯᕗᓪᓕᖅᐹᒥ ᐅᖃᐅᓯᓐᓂ, 
ᑐᑭᓯᒋᐊᕈᑎᐅᔪᖅ ᓯᕗᓂᔅᓯᓃᑦᑐᖅ, ᒪᓕᒐᒃᓴᖅ 3 ᐊᒻᒪᓗ ᒪᓕᒐᒃᓴᖅ 4, ᒪᐅᓇᑐᐃᓐᓇᖅ ᑮᓇᐅᔭᑦ 
ᐊᑐᖅᑕᐅᑲᐃᓐᓇᓂᐊᖅᑐᑦ ᔫᓐ 30-ᒧᑦ. ᒐᕙᒪᒃᑯᓐᓂ ᐱᔪᓐᓇᑎᑦᑎᓂᐊᖅᑯᑦ ᐊᐅᓚᓂᖃᕐᓗᑎᑦ ᔫᓂᕈᕋᓱᓐᓂᖓᓂ, 
ᐅᖃᐅᓯᖃᕈᓐᓇᖅᓯᓗᑕ ᐊᑕᖏᕐᓗᒋᑦ ᑮᓇᐃᔭᑦ ᐊᑐᖅᑕᐅᔪᔅᓴᐃᑦ ᐊᒻᒪᓗ ᓴᖅᑭᑕᐅᓂᐊᖅᑐᓂᑦ ᒪᓕᒐᓕᐅᕐᕕᑎᓐᓂ 
ᖃᐅᑉᐸᑦ. ᑖᒃᑯᐊ ᐊᐱᖅᑯᓰᑦ, ᐱᔾᔪᑎᖃᕐᖓᑕ ᐋᖅᑭᑕᐅᒋᐊᕐᓂᖏᓐᓂ ᐊᖓᔪᖅᑳᖃᕐᕕᐅᔪᒥᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔮᔅᓴᐃᑦ ᓅᑕᐅᓯᒪᔪᑦ ᐊᐅᓚᓂᖏᑦ, ᓴᖅᑭᑕᐅᔪᓐᓇᖅᑯᑦ ᐊᑕᐅᑦᑎᒃᑯᑦ. ᐊᒻᒪᓗᑦᑕᐅᖅ, ᐸᕐᓇᐅᑕᐅᔪᑦ 
ᐱᓕᕆᕕᐃᔪᕗᑦ ᓇᖅᑭᑕᐅᓂᐊᖅᑯ ᒪᓕᒐᓕᐅᖅᑎᓄᑦ ᐅᖃᐅᓯᕆᔭᐅᔪᓐᓇᓂᐊᕐᖓᑕ ᐊᒻᒪᓗ ᐊᐱᖅᓱᕈᓐᓇᕐᓗᑎᑦ 
ᐊᖓᔪᖅᑳᕆᔭᐅᔪᓂᑦ. ᑭᓯᐊᓂᓕ, ᐅᓇ ᒪᓕᒐᒃᓴᐅᔪᖅ ᓵᓐᓃᑦᑐᖅ ᐊᐅᓚᑦᑎᔪᓐᓇᖅᑯ ᔫᓂ 30-ᕈᕋᓱᓐᓂᖓᓂ, 
ᑮᓇᐅᔭᖃᕋᔭᙱᓚᒍᑦ ᐊᑐᖅᑐᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᔭᕇᕐᓂᐊᑕᔅᓴᕆᕙᕗᑦ ᔫᓂᕈᓚᐅᙱᓐᓂᖓᓂ ᐊᒻᒪᓗ 
ᐅᑕᖅᑭᑲᓐᓂᕈᓐᓇᖅᑯᒍᑦ ᐊᖓᔪᖅᑳᑉ ᐅᖃᐅᓯᖏᓐᓂ. ᐱᔭᕇᖅᓯᒪᔪᓐᓇᑕᔅᓴᕆᕙᕘᑦ ᖃᐅᑉᐸᒧᑦ ᐊᖓᔪᖅᑳᑉ 
ᐅᖃᐅᓯᖏᓐᓂ ᑐᓴᓚᐅᖅᑎᓪᓗᑕ, ᐃᒻᒪᖃ, ᑐᑭᓯᒋᐊᕈᑎᐅᔪᓂᑦ ᖃᓄᐃᑦᑐᓂᒃᑭᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᐅᐊᑦᑎᐊᕈ, ᒪᓕᒐᓕᐅᖅᑎᐅᓚᐅᖅᑐᑦ 
ᐊᖏᖅᓯᒪᓚᐅᖅᑯᑦ ᐊᑐᖅᑕᐅᑲᐃᓐᓇᑐᔅᓴᓂᑦ ᐃᓚᒋᐊᕈᑎᓂᑦ, ᐃᒻᒪᖃ ᑏᓰᕙᐅᑎᓪᓗᒍ ᔫᓂᒨᖓᔪᓂᑦ 30. 
 
ᑖᓐᓇ ᒪᓕᒐᒃᓴᐅᔪᖅ ᐃᓚᒋᐊᕈᑎᐅᕗᖅ ᓴᖅᑮᑎᑦᑎᔪᖅ ᐋᖅᑭᑕᐅᒋᐊᕐᓂᖏᓐᓂ ᒐᕙᒪᒃᑯᑦ ᐱᓕᕆᕕᖏᓐᓂ. 
ᓄᑖᖑᔪᑦ ᐱᓕᕆᕕᐅᔪᑦ ᑎᑎᖅᓯᒪᕗᑦ ᒪᒃᐱᒐᖓᓂ ᐱᖓᔪᐊᓐᓂ. ᐊᓯᔾᔩᓯᒪᙱᓚᑦ ᑲᑎᓐᓂᐅᔪᓂᑦ 190-ᒥᓕᐊᓐ 
640 ᑕᕝᕙᓂ _ᓯᕗᓪᓕᖅᐹᒥ ᒪᓕᒐᒃᓴᐅᔪᒥ ᑲᔪᓯᑎᑕᐅᓚᐅᖅᑐᒥ ᒪᓕᒐᓕᐅᕐᕕᒻᒥ. ᓴᖅᑮᓯᕗᕐᓕ ᐊᓯᔾᔨᖅᑐᓂᑦ 
ᐱᓕᕆᕕᐅᔪᓂᑦ, ᑲᑎᑕᐅᓯᒪᔪᑦ ᐱᓕᕆᕕᐅᔪᑦ, ᐅᕝᕙᓘᓐᓃᑦ ᓄᑖᓂᑦ ᐱᓕᕆᕕᐅᔪᓂᑦ ᓴᖅᑭᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᔅᓴᖃᒃᑲᓂᖅᑮᑦ, ᑰᓕ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᒪᓐᓇ ᐋᖅᑭᒋᐊᕈᑎᑐᐃᓐᓇᐅᒻᒪᑦ 
ᐊᑐᖅᑕᐅᑲᐃᓐᓇᑐᔅᓴᐃᑦ ᐃᓚᒋᐊᕈᑎᐅᔪᑦ ᐊᖏᖅᑕᐅᓚᐅᖅᑐᒧᑦ ᒪᓕᒐᓕᐅᖅᑎᐅᓚᐅᖅᑐᓄᑦ ᒐᕙᒪᒃᑯᑦ 
ᐊᐅᓚᔪᓐᓇᖁᓪᓗᒍ. ᐊᐱᕆᔪᒪᑐᐃᓐᓇᖅᑲᕋ ᑐᑭᓯᒋᐊᕈᑎᑐᐃᓐᓇᐅᔪᓂᑦ, ᐊᓯᔾᔨᕐᓂᑕᖃᖅᑲᑦ ᐱᓇᓱᐊᕈᓯᐅᓂᐊᖅᑐᓄᑦ 
ᒐᕙᒪᒃᑯᓐᓄᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᓴᖅᑭᑕᐅᓂᖏᓐᓂ, ᑕᒪᓐᓇ ᐋᖅᑭᒋᐊᕈᑎᐅᑦᑕᐅᑎᒋᓂᐊᖅᑳᑦ ᐊᒻᒪᓗ 
ᐊᓯᔾᔨᖅᑕᐅᓂᐊᖅᑲᑦ ᐅᓪᓗᒥᐅᔪᒧᑦ ᑮᓇᐅᔭᐃᑦ ᓴᖅᑭᑕᐅᔪᓂᑦ ᐅᓪᓗᒥᐅᔪᒧᑦ ᔫᓂᐅᑉ ᓄᙳᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, ᓴᖅᑭᑕᐅᑉᐸᑕ ᖃᐅᑉᐸᑦ, 
ᐊᓯᔾᔩᓂᐊᖅᑯᑦ ᐃᓚᒋᐊᕈᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ, ᐊᐱᖅᑯᓯᕆᖅᑲᐅᔭᓐᓂ ᐅᐊᑦᑎᐊᓵᖅ ᐋᖅᑭᒋᐊᕐᓂᕐᒥᑦ ᐊᒻᒪᓗ ᑕᒪᓐᓇ 
ᑐᑭᓯᒋᐊᕈᑎᑐᐃᓐᓇᐅᔪᒥᑦ. ᑕᒪᓐᓇ ᐃᓚᒋᐊᕈᑎᐅᔪᖅ ᓱᓕᔪᒥᑦ ᓴᖅᑭᔮᖅᑎᑦᑎᓂᐊᖅᑲ, ᐃᒻᒪᖃ, ᑮᓇᐅᔭᓕᕆᓂᕐᒥᑦ, 
ᓇᒧᑦ ᑮᓇᐅᔭᐃᑦ ᓴᓂᕐᕙᑕᐅᒻᒪᖔᑕ ᐊᒻᒪᓗ ᐊᑐᖅᑕᐅᓂᐊᕐᒪᖔᑕ, ᐃᒪᓐᓇᖔᖅ ᑕᑯᓐᓂᖏᒃᑯᑦᑕ ᐃᓚᒋᐊᕈᑎᐅᔪᒥᑦ 
ᐃᒪᓐᓇᐃᑦᑐᒥᑦ ᑮᓇᐅᔭᐃᑦ ᓴᓂᕐᕙᑕᐅᓯᒪᒐᔭᖅᑳᑦ ᐃᓂᒋᙱᑕᖏᓐᓂ ᑕᒪᓐᓇ ᐊᐱᖅᑯᓯᕆᕙᓪᓚᐃᕙᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓴᖅᑭᔮᖅᑎᑦᑎᒐᔭᖅᑯᖅ ᓴᖅᑭᑕᐅᓚᐅᖅᑐᒥᑦ 
ᐊᒻᒪᓗ ᐊᖏᖅᑕᐅᓚᐅᖅᑐᒥ ᑕᕝᕙᓂ ᒪᓕᒐᓕᐅᖅᑎᐅᓚᐅᖅᑐᓂ ᑭᖑᓪᓕᕐᒥ. ᑕᒪᓐᓇ ᖃᐅᔨᑎᑦᑎᑐᐃᓐᓇᖅᑯ 
ᐊᓯᔾᔨᖅᓯᒪᔪᓂᑦ ᐱᓕᕆᕕᐅᔪᓂᑦ, ᐊᑕᐅᓯᕐᒥᑦ, ᑮᓇᐅᔭᐃᑦ ᓅᑕᐅᓂᖏᑦ. ᐊᓯᔾᔩᙱᓚᖅ ᑲᑎᑕᐅᓯᒪᔪᓂᑦ. ᑕᒪᓐᓇ 
ᑭᐅᔪᔅᓴᐅᒐᓗᐊᖅᑯ ᐊᐱᖅᑯᓯᕆᔭᕐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᕗᒍᑦ ᖃᐅᔨᓴᕐᑎᒻᒪᕆᐅᔪᖅ ᑲᓇᑕᒥ ᐅᓂᒃᑳᓕᐊᖑᔪᖅ ᐅᓪᓗᒥ ᓴᖅᑭᑕᐅᔪᒥᑦ, 
ᐊᒻᒪᓗ ᐅᖃᓕᒫᕈᒪᑦᑎᐊᖅᑐᒍ ᐃᒻᒪᖃ ᐅᓐᓄᒃ ᕼᐊᑭᖅᑎᓪᓗᒋᑦ ᓄᖅᑲᑲᐃᓐᓇᖃᑦᑕᑎᓪᓗᒋᑦ. 
 
ᐊᒻᒪᓗᑦᑕᐅᖅ, ᑕᒪᓐᓇ ᐋᖅᑭᔅᓯᒋᐊᕐᓂᖅ, ᐅᕝᕙᓘᓐᓃᑦ ᓅᑦᑎᕆᓂᖅ ᓈᒻᒪᑦᑐᓂᑦ ᐱᓕᕆᕕᐅᔪᓂᑦ, ᐃᒻᒪᖃ, 
ᐱᓗᐊᖅᑐᒥ, ᐃᓛᖃᐃ, ᒪᓕᒃᑕᐅᔭᕆᐊᓕᒃ ᑮᓇᐅᔭᓕᕆᔾᔪᑕᐅᔪᑦ ᒪᓕᒃᑕᐅᖃᑦᑕᖅᑐᑦ ᑭᓱᑐᐃᓐᓇᕐᓂᒃ 
ᑮᓇᐅᔭᖅᑐᕈᑎᒃᓴᖏᓐᓂᒃ ᓴᓂᖅᕙᐃᓯᒪᓗᓂ ᐃᓂᒋᔭᕆᐊᖃᑦᑕᖏᓐᓄᑦ ᑕᐃᒪᓐᓇᐅᖏᒻᒫᑦ? ᐃᓱᒪᑐᐃᓐᓇᖅᑐᖓ 
ᑕᐃᒪᓐᓇᐃᒪᖔᖅ ᑮᓇᐅᔭᓕᕆᓂᕐᒧᑦ ᑐᕋᖔᔪᓂᒃ ᑭᒡᒐᑐᕐᓗᒋᑦ ᒐᕙᒪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᓱᖅᑐᖅ ᐅᕝᕙᓘᓐᓃᑦ ᑐᒃᓯᕋᑦᑐᖅ ᑖᒃᑯᑎᒎᒪᖔᖅ 
ᑮᓇᐅᔭᓕᕆᔾᔪᑎᐅᖃᑦᑕᖅᑐᓄᑦ ᐊᒻᒪᓗ ᑭᐅᔭᐅᓂᖓ ᐄᖑᔪᖅ. ᒐᕙᒪᒃᑯᑦ ᐊᐅᓚᓂᖃᕐᓂᐊᕐᑎᓪᓗᒋᑦ, 
ᐱᑕᖃᕆᐊᖃᑦᑐᒍᑦ ᐃᓗᐊᓂ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓂᒃ ᑎᑭᐅᑎᓂᐊᕐᓗᑕ ᑕᐃᑯᖓ ᔫᓂ 30-ᒧᑦ, ᑕᕝᕙᓂ 
ᑲᑎᒪᕕᒻᒥ ᐱᓕᕆᐊᖃᕋᓱᓐᓂᖏᓐᓄᑦ ᑮᓇᐅᔭᖅᑐᕈᑎᒃᓴᓂᒃ ᖃᐅᑉᐸᑦ ᓴᖅᑭᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᓱᑲᓐᓂᓂᐊᖅᐱᑦ? 
 
ᑐᑐ: ᐋᒡᒐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖁᑎᖃᕈᓐᓃᕐᕋᒪ ᑎᑎᕋᖅᕕᓐᓂ ᐅᖃᐅᓯᑐᐃᓐᓇᕐᓄᑦ ᐅᕝᕙᓘᓐᓃᑦ ᐊᐱᖅᑯᑎᓄᑦ. 
ᐅᕙᓃᑦᑐᒍᑦ ᒪᑉᐱᖅᑐᒐᖅ 4. ᒪᓕᒐᒃᓴᖅ 3. ᒪᑉᐱᖅᑐᒐᖅ 4. ᐊᕐᓈᖅ ᐊᖓᔪᖅᑳᖅ, ᐅᖃᐅᓯᖃᒃᑲᓐᓂᕈᒪᕕᑦ? 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᖏᓐᓂᒃ ᐅᖃᐅᓯᒃᓴᖃᕈᓐᓃᖅᑐᖓ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᕙᓃᓕᖅᑐᒍᑦ ᒪᑉᐱᖅᑐᒐᖅ 4. (ᑐᓵᔨ ᓄᖅᑲᖅᐳᖅ): ᐱᓕᕆᕕᐊ ᑮᓇᐅᔭᓕᕆᔨᒃᑯᑦ, 
ᐅᖃᐅᓯᖃᑦᑐᒍᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᓇᓗᓇᐃᖅᓯᕕᐅᑦᑎᐊᕈᒪᔪᖓ. ᐅᓇ ᑭᖑᕙᕆᐊᕈᒪᔭᕋ ᐊᑕᐅᓯᕐᒧᑦ ᐅᓪᓗᒧᑦ. ᑐᓴᕈᒪᒐᒪ 
ᐊᖓᔪᖅᑳᖓᓐᓂᒃ ᓴᓇᔪᓕᕆᔨᒃᑯᑦ. ᑐᓴᕈᒪᓪᓗᖓ ᐱᑦᔪᑎᒋᔭᐅᑲᓂᖅᑐᓂᒃ, ᑖᒃᑯᐊ ᐱᓕᕆᕕᒃᑯᑦ, ᓇᓗᖏᑦᑐᖓ 
ᓄᓇᓖᑦ ᑐᓴᕈᒪᒻᒥᔪᑦ ᐊᑐᐊᕐᓂᐊᕐᕈᑦᑎᒍᑦ ᐊᑐᓂᒃ ᐊᒻᒪᓗ ᓈᒻᒪᒋᓂᐊᕈᑦᑎᒍᑦ ᐊᑐᓂᒃ ᑎᑎᕋᖅᓯᒪᔪᒃᑯᑖᒃᑯᑦ 
ᓇᓗᓇᐃᖅᓯᔾᔪᑎᑕᖃᑦᑎᓐᓇᒍ ᐊᑐᐊᒐᖅᑎᒍᑦ. ᐃᓱᒪᓪᓗᖓ ᐃᓄᐃᑦ ᑕᖅᑳᓃᑦᑐᑦ ᐃᓱᒪᑐᐃᓐᓇᕆᐊᖃᒻᒪᑕ 
ᓱᑲᓴᐃᔪᒍᑦ. ᖃᓄᐃᖏᑉᐸᑦ, ᐱᒋᐊᖅᑎᑦᑎᒍᒪᔪᖓ ᑖᒃᑯᐊ ᑎᑎᕋᖅᓯᒪᔪᑦ ᐊᖓᔪᖅᑳᑉ ᐅᖃᐅᓯᖏᑦ ᐊᒻᒪᓗ 
ᐸᕐᓇᒍᑎᖏᑦ ᑭᖑᕙᕆᐊᖅᑕᐅᑎᒃ ᑭᓯᐊᓂ ᑐᓴᓚᐅᕐᓗᑕ ᐅᖃᐅᓯᕆᔭᐅᔪᓂᒃ ᑖᒃᑯᓇᙵᑦ ᐅᕝᕙᓘᓐᓃᑦ ᑖᒃᑯᑎᒎᓇ 
ᐊᖓᔪᖅᑳᑉ ᐅᖃᐅᓯᖏᑎᒍᑦ. 
 
ᑖᓐᓇ ᐱᑦᔪᑎᒋᓪᓗᒍ, ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᑭᖑᕙᕆᐊᖅᑕᐅᖁᓪᓗᒍ ᐅᖃᐅᓯᕆᔭᕗᑦ. 
ᐃᓱᒪᒋᒋᐊᕐᓂᐊᖅᐸᕗᑦ ᒪᓕᒐᒃᓴᖅ 3, ᐃᓚᒋᐊᕈᑎ ᑮᓇᐅᔭᐃᑦ ᐊᑐᖅᑕᐅᔪᒃᓴᐃᑦ ᒪᓕᒐᒃᓴᖅ ᑐᓴᓚᐅᕐᓗᑕ 
ᐅᖃᐅᓯᕆᔭᐅᔪᓂᒃ ᑖᒃᑯᓇᙵᑦ ᐊᖓᔪᖅᑳᐅᑎᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᑦᑐᖅ ᑭᖑᕙᕆᐊᖅᑕᐅᓗᓂ ᒪᓕᒐᒃᓴᖅ 3. ᐃᓚᒋᐊᕈᑎᑦ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᓇᒻᒪ 1 2004-2005. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑕᐅᔪᖅ ᓇᑎᕐᒨᖅᑕᐅᓚᐅᖏᓐᓂᖓᓂ, 
ᐅᖃᕈᒪᓪᓗᖓ ᑕᒪᓐᓇ ᑭᖑᕙᖅᑎᑦᑎᓂᐊᕐᒪᑦ ᕿᒥᕐᕈᔭᐅᓂᖓᓂᒃ ᐃᓚᒋᐊᕈᑎᑦ ᐊᑐᖅᑕᐅᑲᐃᓐᓇᓂᐊᖅᑐᓂᒃ 
ᑮᓇᐅᔭᐃᑦ, ᑕᐃᒪᓕ ᑭᖑᕙᓕᖅᑎᑦᑎᓂᐊᖅᑐᖅ ᑮᓇᐅᔭᐃᑦ ᐅᓂᒃᑳᖅᑕᐅᓂᖓᓂᒃ ᐊᒻᒪᓗ ᐅᓂᒃᑳᕆᔭᐅᓂᖏᓐᓄᑦ 
ᓇᓚᐅᒃᓵᒐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑭᓯᓇᖅᐹ? ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓕᓯᒍᒪᑐᐃᓐᓇᖅᑐᖓ ᐱᒋᐊᖅᑎᑕᐅᔪᒥᒃ, ᖃᐅᔨᒪᒐᕕᑦ, 
ᖁᓚᖏᑦᑎᐊᕐᕋᒪ ᐊᖓᔪᖅᑳᑉ ᓇᓗᓇᐃᖅᓯᓂᕆᔭᖓ ᓱᓇᐅᒻᒪᖔᖅ. ᑖᓐᓇ ᐋᖅᑭᒃᑎᕆᓂᑐᐃᓐᓇᐅᒻᒪᑦ, ᑮᓇᐅᔭᐃᑦ 
ᐊᐅᓚᔾᔭᑦᑕᐅᓂᖏᑦ ᐱᖃᓯᐅᑎᑐᐃᓐᓇᖅᑐᒋᑦ ᐱᓕᕆᕕᐅᑉ ᐊᐅᓚᔾᔭᑦᑕᐅᓂᖏᓐᓄᑦ ᒐᕙᒪᒃᑯᓐᓂᑦ ᐊᒻᒪᓗ ᑕᒪᓐᓇ 
ᐱᑦᔪᑎᒋᓪᓗᒍ ᐊᐱᕆᖅᑲᐅᕗᖓ, ᑕᐃᒪᓐᓇᑐᐊᖑᒻᒪᖔᖅ. 
 
ᖃᐅᔨᒪᙱᑦᑐᖓ ᑰᓕ ᓇᓗᓇᐃᕐᓯᒋᐊᒃᑲᓐᓂᕈᓐᓇᕐᒪᖔᑦ ᖃᓄᖅ ᐃᓱᒪᒻᒪᖔᕐᒥ ᑐᐊᕕᖅᑐᔭᕈᓱᒃᑐᓐᓂ 
ᐊᓯᑦᔨᓂᕐᒧᓪᓘᓐᓃᑦ, ᑭᓯᐊᓂᓕ ᐅᕙᖓ ᑐᑭᓯᐅᒪᔭᖏᓐᓂᒃ ᐊᐱᖅᑯᑎᓐᓂᒃ, ᐊᒻᒪ ᐊᖓᔪᖅᑲᖑᔫᑉ ᑭᒡᒍᓯᕆᖅᑲᐅᔭᖓ, 
ᐅᖃᖅᑕᐅᔪᑦ, ᑕᐃᒃᑯᐊ ᓄᒃᑎᖅᑕᐅᓚᐅᕐᒪᑕ ᐃᓄᐃᑦ, ᐃᖅᑲᓇᐃᔭᕐᕕᐅᔪᓪᓗ ᐋᖅᑭᒃᓯᒪᓂᖏᑦ ᐊᒻᒪ ᑕᐃᒃᑯᐊ 
ᑮᓇᐅᔭᑐᐃᓐᓇᐅᓪᓗᑎᒃ ᒪᓕᒃᑐᑦ ᓄᒃᑎᖅᑕᐅᒋᐊᖅᑐᓂᒃ, ᑐᑭᓯᙱᓚᖓ ᖃᓄᐃᒻᒪᑦ 
ᑭᖑᕙᕆᐊᖅᑎᑦᑎᔭᕆᐊᖃᕐᒪᖔᑦᑕ ᑕᒪᒃᓱᒧᖓ. ᑲᔪᓯᑐᐃᓐᓇᕐᓗᒍ. ᑐᑭᓯᑦᑕᐅᑎᒋᔭᒃᓴᐅᔭᕋᓗᐊᕐᒪᑦ. ᖁᔭᓐᓇᒦᒃ. 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑕᐃᒃᑯᐊᖃᐃ ᐊᖑᔪᓐᓇᖅᑕᕗᑦ ᑕᐃᒃᑯᐊ ᑲᒪᒋᓚᐅᙱᓐᓇᑦᑎᒍᑦ 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᒥᒃᓴᐅᓴᒃᑕᐅᓯᒪᔪᑦ ᑭᓯᐊᓂ ᑭᖑᓪᓕᖅᐹᖓᓐᓄᑦ ᐱᓇᓱᐊᕈᓯᐅᑉ ᓄᙳᐊᓄᑦ, ᐃᓚᑎᒍᑦ 
ᐱᔭᒃᓴᖃᓚᐅᙱᑦᑐᒍ, ᑲᑎᔪᓐᓇᕐᓯᓛᖅᑐᒍᑦ. 
 
ᑮᓇᐅᔭᐃᑦ ᐊᒥᓱᐊᓗᒻᒪᑕ, ᖃᓂᒋᔭᖓᓂ ᐅᖓᑖᓂᓘᓐᓃᑦ 40 ᒥᓕᐊᓐ. ᐃᓱᒪᒐᒪ ᑭᒃᑯᑐᐃᓐᓇᐃᑦ 
ᐃᓱᒪᓗᒍᑎᖃᕐᒪᑕ ᑕᐃᒃᑯᐊ ᓄᓇᖃᖅᑐᑦ ᑐᓴᐅᒪᓚᐅᙱᒻᒪᕆᒻᒪᑕ ᑲᑎᑕᐅᓂᖏᓐᓂᒃ ᐱᓕᕆᕕᐅᔪᑦ. ᐊᒥᓱᑦ  



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓄᐃᑦ ᓱᓕ ᑐᓴᒐᒃᓴᐅᔪᒥᒃ ᑕᑯᓯᒪᙱᒻᒪᑕ. ᑕᐃᒪᓕᖃᐃ ᓇᓗᓇᐃᕐᓯᒋᐊᒃᑲᓐᓂᕈᑦᓯ ᐃᓄᓐᓄᑦ 
ᐃᓱᒪᒃᓴᕐᓯᐅᓪᓚᕆᓚᐅᙱᓐᓂᑦᑎᓐᓂᒃ ᐃᓚᒋᐊᕈᑎᒃᓴᐅᔪᓂᒃ ᑕᐃᒃᑯᐊ ᓴᓇᔪᓕᕆᔨᒃᑯᑦ ᑲᑎᑕᐅᓯᒪᓕᕐᒪᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ. ᑕᐃᒃᑯᐊ ᐃᓚᖏᑦ ᐃᖅᑲᓇᐃᔮᖑᔪᑦ ᐊᐅᓪᓚᖅᑕᐅᓂᐊᖅᐸᑦ ᒐᕙᒪᖃᕐᕕᐅᔪᓄᑦ? ᖁᓚᙱᑦᑐᖓ 
ᐃᓛᓯᒍ ᑐᑭᓯᐅᒪᔪᓯ, ᑭᓯᐊᓂᓕ ᐃᓛᑎᒍᑦ ᑐᑭᓯᙱᓐᓇᑦᑕ ᖃᓄᐃᑦᑐᓂᒃ ᐸᕐᓇᒍᑕᐅᔪᓂᒃ. 
 
ᑲᑎᒪᔨᕋᓛᑦ ᐱᒋᐊᕈᑎᖓᑦ 001 – 2(1): ᐅᖓᕝᕙᕆᐊᕆᓂᖅ ᒪᓕᒐᒃᓴᖅ 3ᒥᒃ - ᐃᓚᒋᐊᖅᓯᓂᕐᒧᑦ 

ᑮᓇᐅᔭᓂᑦ (ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ) ᒪᓕᒐᖅ, ᓈᓴᑖ 1, 2004 - 2005 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᕐᒪᑦ. ᐱᒋᐊᖅᑎᑕᒧᑦ. ᐅᖃᐅᓯᒃᓴᐃᑦ ᐱᒋᐊᖅᑎᑕᒧᑦ. 
ᐅᖃᐅᓯᒃᓴᖅᑕᖃᙱᒻᒪᑦ ᐱᒋᐊᖅᑎᑕᒧᑦ? ᑰᓕᐅᑉ ᐱᒋᐊᖅᑎᑕᖓᓄᑦ, ᓇᒻᒪᒃᓴᖅᑐᑦ?. ᐃᓵᓪᓗᓯ ᐊᖏᕈᑦᓯ 
ᐱᒋᐊᖅᑎᑕᒧᑦ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᖁᔭᓐᓇᒦᒃ. 
 
ᐱᒋᐊᖅᑎᑕᐅᔪᖅ ᓵᓚᐅᔪᖅ. ᓱᓕ ᒪᓕᒐᒃᓴᖅ 3-ᒦᑦᑐᒍ. ᓱᓕ ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᑦ? ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖ, ᐊᐱᕆᔪᒪᔪᖓ ᐃᓕᖅᑯᓯᓕᕆᔨᒃᑯᓐᓂᑦ ᖁᓚᙱᑦᑐᖓᓗ 
ᐅᖃᐅᓯᕆᓯᒪᒐᑦᑎᒍᑦ $1,235,000, ᐱᔭᒃᓴᓂᒃᑎᑕᐅᒃᑲᓐᓂᓚᐅᕐᒪᑕ, ᑖᒃᑯᓇᙵ ᐊᕐᓇᐃ ᐱᓕᕆᕕᖓᓐᓂᑦ. 
ᓇᓗᓇᐃᕐᓯᒋᐊᕈᓐᓇᕈᕕᑦ ᑕᒪᓐᓇ ᑲᑎᑎᒋᐊᕐᓂᕐᒧᑦ ᐃᓚᒋᔭᐅᓚᐅᕐᒪᖔᖅ, ᐅᕝᕙᓗ ᐊᑭᑐᔪᑎᓄᑦ ᑐᕌᖓᕙᑦ? 
ᑭᓱᒧᓄᑯᐊ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ ᑰᓂ. ᐅᖃᐅᓯᖃᖅᐱᑦ ᒪᒃᐱᒐᖅ 4-ᒥ?. 
 
ᑰᓕ (ᑐᓵᔨᒃᑯᑦ):. ᒪᒃᐱᒐᖅ 3 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ. ᓇᓗᓇᐃᕐᓯᓂᐅᔪᑦ ᐱᔾᔪᑎᖃᖅᑐᑦ ᑕᕝᕗᖓ $1,235,000 
ᓇᓗᓇᐃᖅᑕᐅᓯᒪᔪᖅ ᒪᒃᐱᒐᖅ 7. ᒪᐅᓇᑐᐃᓐᓇᖅ ᐱᔪᓐᓇᐅᑎᐅᔪᖅ ᑕᐃᒪᓐᓇᓄᑦ ᐊᖏᖅᑕᐅᓚᐅᖅᑐᖅ ᒪᑦᓯ 31, 
2004 ᑮᓇᐅᔭᖃᖅᑎᑦᑎᒃᑲᓐᓂᕐᓂᐊᕐᓗᑎᒃ ᒪᓕᓪᓗᒋᑦ ᐋᖅᑭᓱᖅᑕᐅᑲᓐᓂᕐᓂᖏᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᕕᖁᑎᖏᑕ. ᐊᒻᒪ ᐋᖅᑭᒋᐊᕆᔾᔪᑕᖁᐅᔪᑦ ᓴᖅᑭᓯᒪᔪᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᙳᐊᖅᑐᓕᕆᔨᒃᑯᑦ 
ᓱᐃᓚᖅᑯᑎᓕᕆᓂᕐᒧᑦ ᐱᓕᕆᐊᖑᔪᑦ ᑕᐃᒃᑯᓇᙵᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᒧᓕᕆᔨᒃᑯᓐᓂᑦᐅᖃᖅᑏ . 
ᑕᐃᒃᑯᐊ ᐸᕐᓇᒍᑕᐅᔪᑦ ᐱᔪᓐᓇᖅᑎᑦᑎᔪᑦ ᑖᒃᑯᓂᖓ ᐱᓕᕆᐊᖑᔪᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑲᒪᒋᔭᐅᓂᐊᕐᓗᑎᑐᒃ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐃᓐᓇ ᒪᒃᐱᒐᖅ ᑎᑭᓐᓂᐊᖅᐸᕗᑦ. ᒪᒃᐱᒐᖅ 4-ᒥᑦᑐᒍ. ᐅᖃᐅᓯᒃᓴᐃᑦ 
ᒪᒃᐱᒐᕐᒥ 4? ᑮᓇᐅᔭᓕᕆᔨᒃᑯᑦ. ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ. ᐃᓗᐊᓂ ᒪᒃᐱᒐᕐᒥ 193 ᑕᐅᓴᓐ ᐊᑐᓗᐊᕐᓯᒪᔪᑦ, 
ᐊᑐᓗᐊᕐᓯᒪᔪᒥ ᓇᓗᓇᐃᕐᓯᒪᔪᖅ. 193 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᕐᓗᒍ ᒪᒃᐱᒐᕐᒧᑦ 5. ᓴᓇᔪᓕᕆᔨᒃᑯᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. ᐊᕐᓇᖅ 
ᒥᓂᔅᑕ. 
 



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

167

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ. ᐊᐱᕆᔪᖃᖅᐸᓪᓚᐃᙱᑦᑐᖅ. ᑕᒪᓐᓇ ᐅᖃᐅᓯᕆᖁᕕᓯᐅᒃ 
ᐊᓯᑦᔨᕐᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᒪᒃᐱᒐᖅ 5. ᓴᓇᔪᓕᕆᔨᒃᑯᑦ, ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᖅ. ᐊᑐᓗᐊᕐᓯᒪᔪᖅ 14 
ᒥᓕᐊᓐ, 406 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᕐᓗᒍ 6. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᒧᓕᕆᔨᒃᑯᓪᓗ, ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ, ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ ᐊᔾᔨᒌᙱᑦᑐᓂ, ᐊᑐᓗᐊᕐᓯᒪᔪᑦ 20 ᒥᓕᐊᓐ 906 ᑕᐅᓴᓐ, 
ᒪᒥᐊᓇᖅ, 20 ᒥᓕᐊᓐ, 946 ᑕᐅᓴᓐ. ᐊᖏᖅᐱᓯ. ᑲᑎᑦᑐᒋᑦ, ᐊᔾᔨᒌᙱᑦᑐᑦ, ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 7, ᐃᓕᖅᑯᓯᓕᕆᔨᒃᑯᑦ. ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. ᒪᐅᓇᑐᐃᓐᓇᖅ 
ᐊᖏᖅᑕᐅᑲᐃᓐᓇᖅᑐᑦ, ᐊᔾᔨᒌᙱᑦᑐᓄᑦ, 1 ᒥᓕᐊᓐ 235 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᔾᔨᒌᙱᑦᑐᓄᑦ 1 ᒥᓕᐊᓐ 235 ᑕᐅᓴᓐ. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 8. ᐃᓕᓐᓂᐊᖅᑐᓕᕆᔨᒃᑯᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, ᓯᕗᓂᐊᒍᑦ 
ᐊᖏᖅᑕᐅᓯᒪᙱᑦᑐᑦ, ᐊᑐᓗᐊᕐᓯᒪᔪᑦ 275 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᔾᔨᒌᙱᑦᑐᑯᑦ, ᐊᑐᓗᐊᕐᓯᒪᔪᑦ 275 ᒥᓕᐊᓐ. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 9, ᐃᑯᐱᒡᕕᓕᕆᔨᒃᑯᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, ᓯᕗᕐᖓᒍᑦ 
ᐊᖏᖅᑕᐅᓯᒪᙱᑦᑐᑯᑦ, ᐊᔾᔨᒌᙱᑦ, ᐊᑐᓗᐊᕐᓯᒪᔪᑦ 8 ᒥᓕᐊᓐ 514 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᔾᔨᒌᙱᑦᑐᑦ, ᐊᑐᓗᐊᕐᓯᒪᔪᑦ 8 ᒥᓕᐊᓐ, 514 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 10. ᐊᕙᑎᓕᕆᔨᒃᑯᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. ᒪᐅᓇᑐᐃᓐᓇᖅ 
ᐊᖏᖅᑕᐅᑲᐃᓐᓇᖅᑐᑦ. ᐊᔾᔨᒌᙱᑦᑐᑦ, 3 ᒥᓕᐊᓐ 534 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᔾᔨᒌᙱᑦᑐᑦ, 3 ᒥᓕᐊᓐ, 534 ᑕᐅᓴᓐ. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 11, ᓄᓇᓕᓐᓂ ᒐᕙᒪᓕᕆᔨᒃᑯᑦ, ᐊᐅᓚᓂᖏᓐᓄᑦ ᒪᐃᒪᐃᓐᓇᕈᑎᓄᑦ. 
ᒪᐅᓇᑐᐃᓐᓇᖅ ᐊᖏᖅᑕᐅᔪᑦ, ᐊᔾᔨᒌᙱᑦᑐᑦ, 3 ᒥᓕᐊᓐ 198 ᑕᐅᓴᓐ, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᔾᔨᒌᙱᑦᑐᑦ 3 ᒥᓕᐊᓐ, 198 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 12, ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑦ, ᒪᐅᓇᑐᐃᓐᓇᖅ ᐊᖏᖅᑕᐅᔪᑦ, 
ᐊᔾᔨᒌᙱᑦᑐᑦ 9 ᒥᓕᓐᐊ 367 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᔾᔨᒌᙱᑦᑐᑦ 9 ᒥᓕᐊᓐ 367 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᒃᐱᒐᖅ 2, ᐊᐅᓚᑦᔪᑎᓄᑦ ᐊᒻᒪᓗ ᐋᖅᑭᐅᒪᑎᑦᑎᓂᖅ. ᐊᐅᓚᑦᔪᑎᓄᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒧᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ. (ᑐᓵᔨᒃᑯᑦ): ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐅᕗᙵᓪᓗᑕ ᒪᓕᒐᒃᓴᖅ 3. ᒪᓕᒐᒃᓴᖅ 3. ᐃᓚᒋᐊᕈᑎᑦ ᑮᓇᐃᔭᐃᑦ ᐊᑐᖅᑕᐅᓂᐊᖅᑐᑦ. 
ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ (ᑐᓵᔨᑎᒍᑦ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ 3ᒧᐊᕐᓗᑕ. ᐃᓚᒋᐊᕆᓂᖅ ᑮᓇᐅᔭᓂᑦ, ᐊᐅᓚᔾᔪᑎᓄᑦ ᒪᑭᒪᔾᔪᑎᒃᓴᓄᓪᓗ ᓈᓴᑖ 1 
ᐃᐳᕈ 1 ᐅᕗᖓ ᔫᓂ 30, 2004-2005. ᐅᖃᓕᒫᕐᕕᖓ 2. ᑐᑭᑖᕈᑎᖓ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 3. ᐊᖏᖅᐱᓯ? ᐅᕗᙵᓪᓗᑎᒃ ᐊᑐᐊᖅᑕᐅᓂᐊᖅᑐᖅ 3. ᒪᑉᐱᖅᑐᒐᖅ 3. ᓂᕈᐊᓂᖅ 1. 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ. ᑲᑎᓪᓗᒋᑦ ᐊᐅᓚᔾᔪᑎᑦ ᒪᑭᒪᔾᔪᑎᓪᓗ, 0. ᐱᑕᖃᖏ. (ᑐᓵᔨᒃᑯᑦ) ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᒃᓴᖅ ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ, 0, (ᑐᓵᔨᒃᑯᑦ): ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᖅᑐᒐᕐᒧᑦ 1. ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯᐅᒃ ᒪᓕᒐᒃᓴᖅ 3 ᐃᓘᓇᖓᓂᒃ ᐱᑐᐃᓐᓇᕆᐊᖃᓕᕐᒪᑦ ᐱᖓᔪᐊᓂᒃ 
ᐅᖃᓕᒫᖅᑕᐅᓗᓂ; ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᐊᓂᒃᐸᕗᑦ ᒪᓕᒐᒃᓴᖅ 3. ᑕᐃᒪᓕ, ᐅᕗᙵᓐᓂᐊᕐᓕᕆᕗᒍᑦ ᒪᓕᒐᒃᓴᖅ 4. (ᑐᓵᔨ 
ᓄᖅᑲᖅᐳᖅ) ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᑭᑐᔫᑎᓄᑦ ᓇᒻᒪ 1 2004-2005. ᒪᑉᐱᖅᑐᒐᖅ 4. 
(ᑐᓵᔨᒃᑯᑦ): ᒪᑉᐱᖅᑐᒐᖅ 4-ᒨᓪᓗᑕ. ᓇᑦᑎᖅ ᐊᐱᖅᑯᑎᖃᒻᒪᑦ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ ᑕᒪᑐᒧᖓ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ, $5 
ᒥᓕᐊᓐ 60 ᑕᐅᓴᓐ ᑖᓚᔅ. (ᑐᓵᔨ ᓄᖅᑲᖅᐳᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ ᐃᓪᓗᓕᐅᕐᓂᕐᒧᑦ 
ᖁᓕᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐅᒃᑲᓂᖅᑐᓂᒃ ᑖᒃᑯᓇᓂ ᐃᖃᓗᒃᑑᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ. 
 
(ᑐᓵᔨ ᓄᖅᑲᖅᐳᖅ) ᑭᒡᒐᖅᑐᐃᒐᒪ ᐃᓪᓗᓕᒑᕐᔪᒃᒥᑦ ᐊᒻᒪᓗ ᐃᓪᓗᑭᔅᓱᖅᑐᒻᒪᕆᐊᓘᓪᓗᑎᒃ ᑕᐃᑲᓂ ᐊᒻᒪᓗ 
ᑕᐃᑲᓃᕋᑖᕐᒥᒐᒪ ᐃᓪᓗᓕᒑᕐᔪᓐᒥ ᒫᓐᓇᒫᕈᓗᒃ ᐊᒻᒪᓗ ᐃᓕᓐᓂᐊᖅᕕᐅᑉ ᐊᖓᔪᖅᑳᖓ ᐊᑐᖅᑐᐊᓚᐅᕐᒥᒻᒪᑦ 
ᐃᖅᓯᕋᔾᔪᐊᒃᑯᑦ ᐃᓪᓗᖁᑎᖓᓂᒃ ᐊᒻᒪᓗ ᒐᕙᒪᒃᑯᑦ ᐅᖃᖅᑲᐅᒐᒪ ᐃᓪᓗᓕᐅᕐᓂᐊᕐᒪᑕ ᖁᓕᒃᑲᓂᕐᓂᒃ 
ᐃᖅᑲᓇᐃᔭᖅᑏᑦ ᐃᓪᓗᒃᓴᖏᓐᓂᒃ. ᑕᐃᒃᑯᐊᓕᑭᐊᖅ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᑲᓐᓂᖏᑦ? ᐅᑎᕈᒪ 
ᐃᓪᓗᓕᒑᕐᔪᒻᒧᑦ ᐃᓱᒪᓂᐊᕐᒪᑕ ᖃᓄᐃᒻᒪᑦ ᐃᖃᓗᒃᑑᑎᐊᖅ ᐊᒻᒪᓗ ᑲᖏᖅᖠᓂᖅ ᐱᔪᑑᓂᐊᕐᒪᖔᑕ ᖁᓕᒃᑲᓂᕐᓂᒃ 
ᐊᓯᖏᑦ ᓄᓇᓖᑦ ᐱᙱᑎᓪᓗᒋᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐅᖃᕈᒪᑐᐃᓐᓇᖅᑯᖓ ᐱᒻᒪᕆᐅᔪᑦ, 
ᖁᓕᒃᑲᓐᓂᐅᔪᑦ ᐃᓪᓗᔅᓴᐃᑦ ᐃᖃᓗᒃᑑᑦᑎᐊᕐᒥ, ᐊᒻᒪᓗ ᖁᓕᐅᔪᑦ ᑲᖏᖅᖠᓂᕐᒥ, ᐱᔾᔪᑎᖃᕐᑐᑎᑦ ᒪᑐᐃᕐᓂᐅᔪᓂᑦ  

ᓄᑖᓂᑦ ᐋᓂᐊᕕᔅᓴᐅᔪᓂᑦ ᑕᕝᕙᓂ ᒪᕐᕉᓐᓂᒃ ᐋᓐᓂᐊᕖᓐᓂᒃ. ᓂᕆᐅᓐᓂᖃᖅᑯᑦ ᑲᑎᓪᓗᒋᑦ, 43-ᖑᔪᑦ ᓄᑖᑦ 
ᑲᒪᔨᐅᔪᓂᑦ ᐃᖅᑲᓇᐃᔮᔅᓴᐅᔪᑦ ᓄᓇᓕᓐᓅᓂᐊᖅᑯᑦ ᐊᒻᒪᓗ ᐱᑕᖃᕆᐊᖃᖅᑲᑦ, ᓴᖅᑮᓯᒪᕗᑦ ᐃᓚᒋᐊᕈᑎᐅᔪᓂᑦ 
ᐃᓪᓘᔪᓂᑦ ᐱᑕᖃᓕᖁᓪᓗᒍ ᐊᐅᓚᑦᑎᐊᖅᑐᒥᑦ ᐋᓐᓂᐊᕖᓴᓂᑦ, ᑕᒪᒃᑮᓐᓂᒃ ᐃᖃᓗᒃᑑᑦᑎᐊᕐᒥ ᐊᒻᒪᓗ 
ᑲᖏᖅᖠᓂᕐᒥ. ᑕᒪᓐᓇ ᐱᔭᐅᔭᕆᐊᖃᕐᑐᖅ ᐊᔾᔨᐅᖏᑦᑐᖅ ᐱᔾᔪᑎᖃᖅᑯ. 
 
ᐊᐱᖅᑯᑎᒋᔭᐃᑦ: 2003-04 ᐊᕐᕌᒍᖓᓂ, ᐃᒡᓗᓕᕆᔨᖅᔪᐊᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᒥᓂᔅᑕᓂᑦ 
ᐃᒡᓗᖃᕆᐊᖃᕐᓃᑦ ᓄᓇᓕᓕᒫᓂ ᐱᓕᕆᐊᖑᖁᓪᓗᒋᑦ. ᐸᕐᓇᐅᑎᑕᖃᕐᓂᐊᖅᑐᖅ ᑕᒪᒃᑯᐊ 
ᐊᖑᒻᒪᑎᒋᐊᖅᑕᐅᖁᓪᓗᒋᑦ ᐱᔭᕆᐊᓖᑦ ᐊᕐᕌᒎᓂᐊᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑦᑎᖅ, ᐊᐱᖅᑯᓯᔅᓴᖃᒃᑲᓂᖅᑮᑦ? 
 
ᓇᑦᑎᖅ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᓄᓇᖃᕐᑐᑦ ᐃᓪᓗᓕᒐᕐᔪᒻᒥ ᐊᔾᔨᖓᓂᑦ 
ᐊᐱᖅᑯᓯᖃᕐᓂᐊᖅᑯᑦ. ᐊᖓᔪᖅᑳᖑᔪᖅ ᑐᓂᓯᔪᓐᓇᖅᑳ ᑎᑎᕋᖅᓯᒪᔪᒥᑦ ᑭᐅᔾᔪᑎᐅᔪᒥᑦ, ᐊᒻᒪᓗ ᐅᖃᐅᔾᔨᑎᐊᕐᓗᓂ 
ᒪᓕᒐᓕᐅᖅᑎᓂᑦ ᖃᐅᔨᕈᓐᓇᕐᓂᕋᓗᑎᑦ ᐊᕐᕌᒎᓂᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᒃᐳᖓᓕ ᐊᖓᔪᖅᑳᖑᔪᖅ ᑲᒪᔪᖅ 
ᐅᖃᐅᓯᕆᔪᓐᓇᓂᐊᖅᑐᒋᓪᓗᒍ ᐊᒻᒪᓗ ᑕᒪᓐᓇ ᑐᓂᔪᓐᓇᓂᐊᖅᑲᕋ ᐊᐱᖅᑯᓯᐅᔪᖅ ᐊᖓᔪᖅᑳᕐᒧᑦ ᕿᓚᕝᕙᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ ᐅᕙᓃᙱᒻᒪᑦ. ᓇᑦᑎᖅ, ᐊᓯᖏᓐᓂ ᐊᐱᖅᑯᓯᔅᓴᖃᖅᑮᑦ? 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑏᕖᒥᑦ ᑕᑯᓐᓇᕐᖓᑕ ᐊᒻᒪᓗ ᐃᓄᐃᑦ ᑲᖏᖅᖠᓂᕐᒥ 
ᑕᑯᓐᓇᑐᔅᓴᐅᒻᒪᑕᑦᑕᐅᖅ. 
 
ᐃᓕᓴᐃᔨᐅᔪᑦ ᒐᕙᒪᒃᑯᓐᓄᑦ ᓄᓇᕗᒻᒧᑦ ᐃᖅᑲᓇᐃᔭᖅᑎᐅᒻᒪᑕ ᐊᒻᒪᓗ ᓈᒻᒪᑦᑐᓂᑦ ᐃᓪᓗᖃᕆᐊᖃᕐᖓᑕ. 
ᑖᒃᑯᐊᖑᔪᑦ ᐃᓕᓴᐃᕙᑦᑐᑦ ᕿᑐᕐᖓᑎᓐᓂ. ᐊᖓᔪᖅᑳᖑᔪᖅ ᑲᒪᔪᖅ ᐃᓪᓗᓕᕆᔨᕐᔪᐊᑯᓐᓂ ᓈᓚᑦᑐᓴᐅᒻᒪᑦ 
ᑭᓯᐊᓂᓕ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᑯ ᑕᒪᓐᓇ ᐊᐱᖅᑯᓯᕆᔭᕋ ᑐᓂᓂᐊᖅᑐᓂᐅ ᐊᖓᔪᖅᑳᒧᑦ 
ᑲᒪᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐊᐱᖁᓯᖅᑕᖃᕐᑑᔮᕋᑖᙱᒻᒪᑦ ᑭᓯᐊᓂᓕ ᐅᖃᕈᓐᓇᖅᑯᖓ 
ᐊᖓᔪᖅᑳᖑᔪᖅ ᐃᓪᓗᓕᕆᔨᕐᔪᐊᑯᓐᓄᑦ ᑭᐅᖁᓗᒍ ᐊᐱᖅᑯᓯᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᓯᔅᓴᖅᑕᖃᒃᑲᓂᖅᑳ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐃᓚᒋᐊᕈᑎᐅᔪᓂᑦ ᐊᒥᓱᒃᑲᓂᕐᓄᑦ ᐃᓪᓗᔅᓴᐅᔪᓂᑦ ᓄᑖᒧᑦ 
ᐋᖅᑭᑕᐅᓂᐊᖅᑐᓂᑦ ᓄᓇᓕᓐᓄᑦ ᐊᐅᓚᔪᓐᓇᖁᓪᓗᒋᑦ, ᑕᒪᓐᓇᓕ ᐃᓱᒪᒋᕙᕋ ᐱᔭᐅᓇᓵᖅᑐᒋᒻᒪᕆᑦᑐᒍ. 
ᐊᒥᓱᒻᒪᕆᐅᕗᑦ ᓄᑖᖑᔪᑦ ᐋᖅᑭᑕᐅᓯᒪᔪᓂᑦ ᓴᓇᔭᐅᓯᒪᔪᑦ ᓄᓇᓕᐅᔪᑦ ᐊᐅᓚᔪᓐᓇᖁᓪᓗᖏᑦ ᓄᓇᕗᒻᒥ, ᑕᒫᓂ 
ᐃᖃᓗᓐᓂ, ᐊᒻᒪᓗ ᓇᒥᓕᒫᖅ, ᐃᓱᒪᒋᔭᐅᒐᑎᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓂ. ᑕᑯᓪᓗᒋᓪᓕ ᐃᖅᑲᓇᐃᔮᔅᓴᐅᔪᑦ  

ᒪᑐᐃᖓᕙᑦᑐᖅ ᑐᓴᐅᑎᒃᑯᑦ ᐃᖃᓗᓐᓂ, ᐊᕐᕌᓂᓂ, ᐅᖃᖃᑦᑕᖅᓯᒪᕗᑦ ᐃᓪᓗᓴᖃᕐᓂᕋᑦᑕᐅᓇᑎᑦ, ᐅᕝᕙᓘᓐᓃᑦ 
ᐊᑐᐃᓐᓇᐅᑎᑦᑎᓂᕋᕐᓇᑎᑐᑦ ᐃᓪᓗᓴᒥᑦ ᐱᑕᖃᙱᒻᒪᑦ. 
 
ᑕᐃᒪ, ᐊᐱᕆᒍᒃᑯᖃᐃ ᐃᒃᓯᕙᐅᑕᐅᔪᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ, ᒪᓕᒐᖅᑕᖃᖅᑳ, ᐅᕝᕙᓘᓐᓃᑦ ᒐᕙᒪᒃᑯᑦ 
ᒪᓕᑉᐸᑦᑕᖏᑦ ᖃᐅᔨᓇᓱᓐᓂᕐᒥᑦ ᐃᓪᓗᐃᑦ ᓴᓂᕝᕙᐃᕙᑉᐸᑦ ᐃᓪᓗᓂᑦ ᒪᓕᖁᓪᓗᒋᑦ ᓄᑖᖑᔪᑦ ᓴᖅᑭᑕᐅᔪᑦ 
ᐊᖏᔫᑎᐅᔪᑦ ᐊᐅᓚᓂᖃᕐᓂᕐᒧᑦ, ᓇᒥᑐᐃᓐᓈᕋᓗᐊᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᕆᙱᓚᖓᓕ ᐱᑕᖃᓪᓚᑖᕐᒪᖔᖅ 
ᒪᓕᑦᑕᐅᔭᕆᐊᓕᒻᒥᑦ ᑭᓯᐊᓂᓕ ᖃᐅᔨᒋᐊᕈᓐᓇᖅᑯᖓ. ᑕᒪᓐᓇ ᐱᔾᔪᑎᖃᕐᖓᑦ ᐊᖏᔫᑎᓄᑦ ᐱᓕᕆᐊᖑᔪᓄᑦ 
ᐋᓐᓂᐊᕕᓄᑦ ᐃᖃᓗᒃᑑᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ, ᑕᒪᓐᓇ ᐊᖏᔫᒻᒪᑕ ᐱᓕᕆᐊᖑᔪᑦ, ᐅᖃᕐᑐᑕᓗ, ᐄ, 
ᐊᒥᓱᒃᑲᓐᓂᐅᒋᐊᖃᕐᓂᐊᖅᑯᑦ ᐃᖅᑲᓇᐃᔮᖑᔪᑦ ᓴᖅᑭᑕᐅᓂᐊᖅᑐᑦ. 
 
ᖃᐅᔨᒪᔪᐃᓐᓇᐅᕗᒍᑦ ᖃᑦᑏᓐᓇᐅᓗᐊᕐᖓᑕ ᐃᓪᓘᔪᑦ ᓄᓇᕗᓕᒫᒥ, ᐊᒻᒪᓗ ᒫᓐᓇᐅᔪᖅ ᐃᖅᑲᓇᐃᔭᖅᑎᓄᑦ 
ᐃᓪᓗᓴᐅᔪᑦ ᖃᑦᑏᓐᓇᐅᓗᐊᖅᑯᑦ 300-ᓂᑦ ᓄᓇᕗᒻᒥ. ᑕᒪᓐᓇ ᑕᐅᕗᖓᓕᒫ ᐱᓕᕆᐊᕆᔭᐅᔭᕆᐊᖃᕐᓂᐊᖅᑯ 
ᐊᒻᒪᓗᑦᑕᐅᖅ ᐃᓄᓐᓄᑦ ᐃᓪᓗᔅᓴᓂᑦ ᑲᒪᒐᓱᒻᒥᓗᑎᑦ. ᒪᓕᑦᑕᐅᔪᔅᓴᒥᑦ ᐱᑕᖃᕐᒪᖔᖅ, ᐅᖃᐅᓯᕆᒃᑲᓂᕐᓗᒍ, 
ᖃᐅᔨᒪᙱᓚᖓ ᑭᓯᐊᓂᓕ ᑕᒪᓐᓇ ᐅᐊᑦᑎᐊᕈ ᖃᐅᔨᒋᐊᒃᑲᓐᓂᕈᓐᓇᖅᑲᕋ ᐊᐱᖅᑯᓯᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᕐᓂᑦ ᐱᓯᒪᑦᑎᑲᓐᓂᙱᓚᖓ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᓇᒥᓕᒫᑦᑎᐊᖅ ᐃᓪᓗᑭᔅᓱᑐᒻᒪᕆᐊᓘᔪᒍᑦ ᓄᓇᕗᒻᒥ. ᑐᙵᓱᒃᑎᑎᑦᑎᐊᖅᑐᒍᑦ 
ᐃᓪᓗᓕᐅᕈᒪᔪᖃᑉᐸᑦ ᓄᓇᕗᒻᒥ. ᓈᒻᒪᒋᓂᐊᖅᑕᕗᑦᑕᐅᖅ ᑖᓐᓇ ᐅᖃᐅᓯᖃᕈᑦᑕ ᐃᓪᓗᓕᐅᒃᑲᓂᕐᓂᕐᒥᒃ. 
ᑮᓇᐅᔭᖁᑎᖃᕋᑦᑕ $50,399,000 20-ᓄᑦ ᑲᑎᙵᔪᓄᑦ ᐃᓪᓗᓄᑦ ᓴᓇᔭᐅᓂᐊᖅᑐᑦ ᐃᓪᓗᓕᕆᔨᕐᔪᐊᒃᑯᓐᓂᑦ. 
 
ᑭᐅᔭᐅᔪᒪᓪᓗᖓ ᐊᐱᖅᑯᑎᒋᔭᓐᓄᑦ ᑖᓐᓇ ᓈᒻᒪᒋᓂᐅᓴᒐᑦᑎᒍ. ᖃᓄᐃᑦᑐᓂᒃ ᑭᒃᑯᑐᐃᓐᓇᕐᓄᑦ ᐱᓕᕆᐊᒃᓴᐅᔪᓄᑦ 
ᑐᒃᓯᕋᐅᑎᓄᑦ ᐊᑐᐃᓐᓇᖅᑕᖃᕐᓂᐊᖅᑲ? ᒐᕙᒪᒃᑯᓐᓂᑦ ᐱᖁᑎᒋᔭᐅᓂᐊᖅᐸᑦ. ᒐᕙᒪᒃᑯᑦ ᓴᓇᓂᐊᖅᐸᑦ. ᐅᒥᐊᕐᔪᒃᑯᑦ 
ᑎᑭᑦᑐᖃᕐᓗᓂ ᐊᒻᒪᓗ ᓇᑉᐸᖅᑕᐅᓗᑎᒃ. ᐅᕝᕙᓘᓐᓃᑦ ᑐᒃᓯᕋᐅᑎᑎᒎᓐᓂᐊᖅᐸᑦ, ᐊᑐᖅᑐᐊᓂᒃᑯᑦ. ᐊᖓᔪᖅᑳᖅ, 
ᐊᖓᔪᖅᑳᕆᔭᖓ ᑮᓇᐅᔭᓕᕆᔩᑦ ᒐᕙᒪᒃᑯᓐᓄᑦ ᐱᐅᓂᖅᐹᒃᑯᑦ ᑮᓇᐅᔭᖅᑐᓂᒃᑯᑦ ᐱᑕᖃᑦᑎᑦᑎᒍᓐᓇᖅᑲ ᑮᓇᐅᔭᑦ 
ᑖᒃᑯᓄᖓ ᖁᓕᓄᑦ ᐃᓪᓗᒃᓴᓄᑦ. ᓇᒻᒥᓂᖃᑦᑎᐅᔪᖅ ᑐᓴᕈᒪᑦᑎᐊᕈᓂ ᒐᕙᒪᒃᑯᓐᓂᑦ, ᖃᓄᐃᑦᑐᒥᒃ ᑳᑦᑐᓛᒃᓯᓂᕐᒥᒃ 
ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᐅᕝᕙᓘᓐᓃᑦ ᐃᑲᔪᖅᑎᖓ ᐊᑐᓕᖁᔨᕙᑦ ᐃᓪᓗᓕᕆᔨᕐᔪᐊᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᒍᒪ ᐃᓚᖏᑦ ᑕᐃᒪᐃᑦᑐᑦ ᐊᐱᖅᑯᑎᐅᔪᑦ 
ᓄᐃᑎᑕᐅᓚᐅᖅᑐᑦ ᑲᑎᒪᕕᒻᒥ ᐅᓪᓗᒥ ᑖᒃᑯᓄᖓ ᒥᓂᔅᑕᓪᓗᐊᑕᒧᑦ ᖃᓄᖅ ᑐᓂᓯᖃᑦᑕᓂᐊᕐᒪᖔᑕ ᑳᑦᑐᓛᓂᒃ 
ᐊᑭᑐᔫᑎᓄᑦ ᐱᓕᕆᐊᒃᓴᓄᑦ. ᑐᑭᓯᔭᒃᑯᓪᓕ, ᑭᒃᑯᑐᐃᓐᓇᕐᓄᑦ ᐊᑭᒃᑐᕋᐅᑎᔾᔪᑎᒥᒃ ᐱᑕᖃᕐᒪᑦ, ᑖᒃᑯᐊ ᓄᓇᕗᒻᒥ 
ᓇᒻᒥᓂᖃᑦᑎᓂᒃ ᐃᑲᔫᑎᒃᑯᑦ ᐊᑐᖅᑕᐅᔪᖅ, ᐊᒻᒪᓗ ᐄ ᖃᖓᓕᒫᖅ ᑐᓂᓯᒐᓱᐊᖃᑦᑕᖅᑐᒍᑦ ᑳᑦᑐᓛᓂᒃ 
ᑮᓇᐅᔭᖅᑐᑎᐊᓂᖅᐹᑎᒍᑦ. ᐊᒻᒪᓗ ᓱᓕ, ᑐᑭᓯᐅᒪᔾᔪᑎ ᑖᓐᓇ ᑐᓂᓂᐊᖅᐸᕋ ᐊᖓᔪᖅᑳᖓᓄᑦ ᐃᓪᓗᓕᕆᔨᕐᔪᐊᒃᑯᑦ 
ᑐᕌᖓᓂᖃᒻᒪᑦ ᐊᐱᖅᑯᑎᓪᓗᐊᑕᐅᔪᒧᑦ ᐃᓪᓗᖃᕐᓂᕐᒧᑦ. ᑭᓯᐊᓂ, ᓱᓕᒍᒪ, ᐱᕙᓪᓕᐊᓂᐅᔪᖅ ᓇᓗᓇᖏᑎᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓱᓕ ᐊᐱᖅᑯᑎᒃᓴᖃᒃᑲᓂᖅᑭᑦ ᑰᓕ? 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᓇᓱᒃᑑᒐᓗᐊᖅ ᐊᐱᖅᑯᑎᓐᓄᑦ ᐊᒻᒪᓗ ᐅᖃᐅᓯᖃᕋᑦᑕ ᐊᑐᖅᑎᐊᓂᕐᒥᒃ 
ᑮᓇᐅᔭᓂᒃ, ᑭᓯᐊᓂᓕ ᒐᕙᒪᒃᑯᑦ ᓇᓗᓇᐃᖅᓯᓯᒪᖏᑦᑐᑦ ᖃᓄᐃᑦᑐᒥᒃ ᐱᓕᕆᓂᖃᕐᓂᐊᕐᒪᖔᑕ ᑖᒃᓱᒧᖓ 
ᑮᓇᐅᔭᒧᑦ ᐊᖏᕋᓱᐊᖅᑕᑎᓐᓄᑦ. ᐅᑯᐊ ᐆᑦᑐᑎᐅᔪᑦ ᐃᓪᓗᐃᑦ ᐱᖁᑎᒋᔭᐅᓂᐊᑦᑐᑦ ᒐᕙᒪᒃᑯᓐᓂᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᖄᖅ ᓕᐅᓇ ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᓪᓕ ᓇᒻᒥᓂᖁᑎᒋᔭᐅᓂᐊᖅᑐᑦ ᒐᕙᒪᒃᑯᓐᓂᑦ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒃᑯᓄᖓ ᖁᓕᓄᑦ ᐃᓪᓗᒃᓴᓄᑦ ᐱᖁᑎᒋᔭᐅᓂᐊᖅᑐᑦ ᒐᕙᒪᒃᑯᓐᓄᑦ. ᑎᑭᑎᑦᑎᓂᓪᓕᑭᐊᖅ 
ᐅᒥᐊᕐᔪᐊᒃᑯᑦ ᐊᒻᒪᓗ ᓇᑉᐸᖅᓯᓂᖅ, ᑕᑯᓂᐊᖅᑭᑕ ᓱᓕ ᐊᑦᔨᓴᐃᓐᓇᖓᓂᒃ ᒪᓕᒐᕐᓂᒃ ᐃᖃᓗᒃᑑᑎᐊᕐᒥ ᐊᒻᒪᓗ 
ᑲᖏᖅᖠᓂᕐᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ.  
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᔭᒃᑯᓪᓕ, ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. ᐊᐱᖅᑯᑎᒃᓴᖃᒃᑲᓂᖅᐱᑦ. ᐊᑎᖁᑎᖃᕈᓐᓃᕋᒪ ᑎᑎᕋᖅᕕᓐᓂ. 
 
(ᑐᓵᔨ ᓄᖅᑲᖅᐳᖅ) ᐱᓕᕆᕕᐊ ᓴᓇᔪᓕᕆᔨᒃᑯᑦ ᐊᑭᑐᔪᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ, ᐃᓚᔅᓴᔭᓄᑦ ᐱᔨᑦᑎᕈᑎᑦ 
ᐃᓚᙵᐅᑎᓗᒍ $1,150,000. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖅᓱᐊᓗᓕᕆᔨᒃᑯᑦ, ᐲᕐᓗᒍ $6,575,000. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ, ᐅᖅᓱᐊᓗᓕᕆᔨᒃᑯᑦ, $6,575,000 ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ, ᐱᓕᕆᕕᒃ, ᐲᕐᓗᒋᑦ $725,000 ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᐱᖅᑐᒐᖅ 5 ᐱᓕᕆᕕᐊ ᓄᓇᓖᑦ ᒐᕙᒪᖏᑕ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ. 
ᐊᑭᑐᔫᑎᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ, ᓄᓇᓕᓐᓂ ᒐᕙᒪᓕᕆᓂᕐᒧᑦ, ᐃᓚᓐᖓᕐᓗᒋᑦ 16,643,000. ᐊᖏᖅᑭᓯ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ, ᐲᕐᓗᒋᑦ $16,643,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖏᕐᕋᔪᓕᕆᓂᕐᒧᑦ, ᐲᕐᓗᒋᑦ $2,553,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᖏᕐᕋᔪᓕᕆᓂᕐᒧᑦ, ᐲᕐᓗᒋᑦ $2,553,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᒻᒧᑦ, ᐲᕐᓗᒋᑦ $19,196,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 6. ᐃᓕᖅᑯᓯᓕᕆᔨᒃᑯᑦ. ᐊᑭᑐᔪᓄᑦ, ᒪᐅᓇᑐᐃᓐᓇᖅ ᐊᖏᖅᑕᐅᔪᑦ. 
ᐊᖓᔪᖅᑳᖏᓐᓄᑦ $2,150,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯ? ᑐᓵᙱᓐᓇᒪ. ᑲᑎᑦᑐᒋᑦ ᐊᖓᔪᖅᑲᐅᑎᓂ, $2,160,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᖅ, $2,163,000? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᑦ. ᒪᒃᐱᒐᖅ 7. ᐊᑭᑐᔫᑎᓄᑦ ᓯᕗᕐᖓᒍᑦ ᐊᖏᖅᑕᐅᓯᒪᙱᑦᑐᑦ. 
ᐊᖓᔪᖅᑲᐅᑎᓄᑦ, ᐲᕐᓗᒋᑦ $1,900,000 ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᖓᔪᖅᑲᐅᑎᓄᑦ, ᐲᕐᓗᒋᑦ $1,900,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑖ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᒧᑦ, ᐲᕐᓗᒋᑦ $1,900,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 



ᓇᒃᑲᔾᔭᐅ, ᒪᐃ 17, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

174

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᑯᐱᒡᕕᓕᕆᔨᒃᑯᑦ. ᐊᑭᑐᔪᑎᓄᑦ ᓯᕗᕐᖓᒍᑦ ᐊᖏᖅᑕᐅᓯᒪᙱᑦᑐᑦ. ᐱᓕᕆᐊᓄᑦ 
ᐱᕙᓪᓕᐊᓂᖏᓐᓄᑦ, ᐲᕐᓗᒋᑦ $1,075,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ, ᐲᕐᓗᒋᑦ $175,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓄᓇᓕᓐᓂ ᐊᐅᓚᓂᖏᓐᓄᑦ, ᐲᕐᓗᒋᑦ $1,807,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᓄᓇᓕᓐᓂ ᐊᐅᓚᓂᖏᓐᓄᑦ, ᐲᕐᓗᒋᑦ $1,807,000, ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᒻᒧᑦ, ᐲᕐᓗᒋᑦ $1,982,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕙᑎᓕᕆᔨᒃᑯᓐᓄᑦ. ᐊᑭᑐᔫᑎᓄᑦ. ᒪᐅᓇᑐᐃᓐᓇᖅ ᐱᔪᓐᓇᐅᑎᐅᔪᖅ. ᐱᓕᕆᐊᓄᑦ 
ᐱᕙᓪᓕᐊᓂᕐᒧᑦ $1,957,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓕᕆᐊᓄᑦ ᐱᕙᓪᓕᐊᓂᕐᒧᑦ, $1,957,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐱᓕᕆᕕᒻᒧᑦ, $1,957,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 10. ᓄᓇᓕᓐᓂ ᒐᕙᒪᓕᕆᓂᕐᒧᑦ. ᐊᑭᑐᔫᑎᓄᑦ ᑲᑎᑦᑐᒋᑦ ᐊᑐᖅᑐᒃᓴᐅᔪᑦ 
ᐊᑭᑐᔫᑎᓄᑦ ᐸᕐᓇᓂᕐᒧᑦ ᖃᕋᓴᐅᔭᓕᕆᓂᕐᒧᑦ, $17,373,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᑭᑐᔫᑎᓄᑦ ᐸᕐᓇᓂᕐᒧᑦ ᖃᕋᓴᐅᔭᓕᕆᓂᕐᒧᑦ, ᑲᑎᑦᑐᒋᑦ $17,373,000. 
ᐊᖏᖅᐱᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖅᓱᐊᓗᓕᕆᓂᕐᒧᑦ, $6,575,000. ᐊᖏᖅᐱᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 11. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. ᐊᑭᑐᔫᑎᓄᑦ, ᒪᐅᓇᑐᐃᓐᓇᖅ 
ᐊᖏᖅᑕᐅᔪᑦ. ᐱᕙᓪᓕᐊᔪᓕᕆᓂᕐᒧᑦ $25,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᕙᓪᓕᐊᔪᓕᕆᔨᒃᑯᑦ $25,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖏᕐᕋᔪᓕᕆᔨᒃᑯᑦ, $2,723,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᖏᕐᕋᔪᓕᕆᔨᒃᑯᑦ, $2,723,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐃᖏᕐᕋᔪᓕᕆᓂᕐᒧᑦ, 2 ᒥᓕᐊᓐ, 723 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᖅ 2 ᒥᓕᐊᓐ, 748 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 12, ᐱᓕᕆᕕᐅᔪᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᐊᑭᑐᔪᑎᓄᑦ ᓯᕗᕐᖓᒍᑦ 
ᐊᖏᖅᑕᐅᓯᒪᙱᑦᑐᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 5 ᒥᓕᐊᓐ 60 ᑕᐅᓴᓐ, ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 5 ᒥᓕᐊᓐ 60 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕕᐅᔪᖅ, 5 ᒥᓕᐊᓐ 60 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐅᑎᖅᑐᒍᑦ ᒪᒃᐱᒐᖅ 2. ᔫᓂ 1, ᐊᑭᑐᔪᑎᓄᑦ, ᑲᑎᑦᑐᒋᑦ ᐊᑭᑐᔪᑎᓄᑦ ᐊᑐᖅᑐᒃᓴᐃᑦ, 5 ᒥᓕᐊᓐ 
60 ᑕᐅᓴᓐ. ᐊᖏᖅᐱᓯ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ 4, ᐃᓚᒋᐊᕈᑕᐅᔪᑦ ᐊᑐᖅᑐᒃᓴᐃᑦ, ᐊᑭᑐᔪᑎᓄᑦ ᒪᓕᒐᖅ ᓇᓴᐅᑎᓕᒃ 1, 2004/2005. 
ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ 4, ᐃᓚᒋᐊᕈᑕᐅᔪᑦ ᐊᑐᖅᑐᒃᓴᐃᑦ, ᐃᓚᖓ 1, ᑐᑭᖏᑦ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2, ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕈᓐᓇᕈᑦᑕ ᐃᓚᖓᓄᑦ ᒪᒃᐱᒐᕐᒥ 3. ᓇᓗᓇᐃᕐᓯᒪᔪᖅ 1. ᐊᑭᑐᔫᑎᓂᒃ, 5 ᒥᓕᐊᓐ, 
60 ᑕᐅᓴᓐ. ᑲᑎᑦᑐᒋᑦ ᐃᓚᒋᐊᕈᑕᐅᔪᑦ ᐊᑐᖅᑐᒃᓴᐃᑦ, 5 ᒥᓕᐊᓐ, 60 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐸᑦ ᒪᓕᒃᓴ 4ᒥᒃ ᐊᑕᖏᕐᓗᒍ. ᐊᖏᖅᐱᑕ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐸᑦ ᒪᓕᒐᒃᓴᖅ 4 ᐅᖃᓕᒫᖅᑕᐅᔪᓐᓇᕐᓯᔪᖅ ᐱᖓᔪᐊᓐᓂ. 
ᐊᖏᖅᐱᑕ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᑐᐃᓐᓇᖅᑐᑦ ᖃᓄᐃᑦᑐᒪᓕᖅᐸᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᓄᖅᑲᕆᐊᕈᒪᓕᖅᑐᖓ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᑦᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᒥᒃ. ᓇᒻᒪᒃᓴᖅᑐᑦ. ᓇᒻᒪᒃᓴᙱᑦᑐᑦ. ᑲᔪᓯᔪᖅ 
ᐱᒋᐊᖅᑎᑕᐅᔪᖅ. 
 
ᓄᖅᑲᓚᐅᙱᓐᓂᑦᑎᓂ, ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᐊᒻᒪ ᐃᖅᑲᓇᐃᔭᖅᑎᖏᑦ, ᕚᑎ ᐊᒻᒪ ᐅᕋᑎ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. ᓈᓴᐅᑎᖓ 20. ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋ ᑲᑎᒪᔩᑦ. 
ᐋᕆᐊᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᒥᒃ 3 ᐊᒻᒪᓗ 
ᒪᓕᒐᒃᓴᖅ 4-ᒥᑦ ᐊᒻᒪᓗ ᐅᓂᒃᑳᕈᒪᓪᓗᑎᒃ ᐱᓕᕆᐊᖑᕙᓪᓕᐊᓂᖓᓂᒃ ᒪᓕᒐᒃᓴᖅ 3 ᐊᒻᒪᓗ 4 ᐱᖓᔪᐊᓂ 
ᐅᖃᓕᒫᖅᑕᐅᒍᓐᓇᖅᓯᒪᑎᒃ, ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᐊᖏᖅᑕᐅᓗᑎᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐲᔪᖅ? ᐊᐃᑉᐲᔪᖅ ᐱᒋᐊᖅᑎᑕᒧᑦ. ᐊᑭᓱᒃ. ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. 
ᓈᒻᒪᓴᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. ᓈᓴᐅᑎᖓ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᒡᓗᒃᑲᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 3 - ᐃᓚᒋᐊᕈᑎ ᑮᓇᐅᔭᐃᑦ (ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ) ᒪᓕᒐᖅ, ᓇᒻᒪ 1, ᐃᐳᕈ 1 

ᐅᕗᖓ ᔫᓂ 30, 2004-2005 - ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑏᑦ 
ᑲᖏᖅᖠᓂᖅ ᐊᒻᒪᓗ ᐃᓪᓗᓕᒑᕐᔪᒃᒧᑦ ᒪᓕᒐᒃᓴᖅ 3, ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ 
ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᒃᓯᒪᑎᑦᑎᓂᕐᒧᑦ ᒪᓕᒐᖅ ᓇᒻᒪ 1 ᐃᐳᕈ 1-ᒥᑦ ᐅᕗᖓ ᔫᓂ 30 2004%2005 
ᐅᖃᓕᒫᖅᑕᐅᓗᓂ ᐱᖓᔪᐊᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐱᖓᔪᐊᓂᒃ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᐊᒡᓗᒃᑲᒃ. 
 
ᒪᓕᒐᒃᓴᖅ 4 - ᐃᓚᒋᐊᕈᑎ ᑮᓇᐅᔭᐃᑦ (ᐊᑭᑐᔪᓄᑦ) ᒪᓕᒐᖅ, ᓇᒻᒪ 1, 2004-2005 - ᐱᖓᔪᐊᓂ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎ 
ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᒃᓴᖅ 4, ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᐊᑭᑐᔫᑎᓄᑦ ᓇᒻᒪ 1, 
2004-2005 ᐅᖃᓕᒫᖅᑕᐅᓗᑎᒃ ᐱᖓᔪᐊᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. 
ᒪᓕᒐᒃᓴᖅ 3 ᐊᒻᒪᓗ ᒪᓕᒐᒃᓴᖅ 4 ᐱᖓᔪᐊᓂ ᐅᖃᓕᒫᖅᑕᐅᕘᒃ. ᓈᓴᐅᑎᓕᒃ 22. ᑲᑎᒪᒡᔪᑎᒃᓴᖅ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᐅᖃᖅᑏ, ᑲᑎᒪᓂᖓ ᑕᒪᕐᒥᒃ ᐃᓘᓇᖏᑦ ᑲᑎᒪᔨᕋᓛᑦ ᓇᓄᕐᒧᑦ, ᑭᖑᓂᖓᒍᑦ ᐃᓱᓕᑦᑎᓪᓗᒍ ᒪᓕᑦᑐᓂ 
ᑲᑎᒪᓂᕆᔭᖓ ᒪᓕᒐᓕᐅᖅᑏᑦ. ᑲᑎᒪᒡᔪᑎᒃᓴᖅ ᓇᒡᒐᔾᔭᐅᓕᖅᑭᕐᒧᑦ, ᒪᐃ 18. 
 
1. ᑐᒃᓯᐊᕐᓂᖅ 

2. ᑮᓇᐅᔭᐃᑦ ᑲᒪᒋᔭᐅᓂᖏᑦ 

3. ᒥᓂᔅᑕᐃᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑭᐅᔾᔪᑏᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑲᑎᒪᔨᕋᓛᓂᑦ ᐅᓂᒃᑳᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᖃᐅᑉᐸ ᑲᑎᒪᒋᐊᕐᓂᐊᕆᕗᒍᑦ 1:30-ᐸᑦ ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᕐᑐᖅ ᐅᓐᓄᓴᒃᑯᑦ 4:41



 

 

 


